
Div. II. ONCOTYLARIA Reor.

Diagnosis: Corpus supra opacum, saepe nigro-pilosum; capite nutante vel
verticali, rarius fere porrecto; sulco longitudinali verticis destituto; clypeo ple-
rumque lato, loris bene discretis; oculis postice pronoto haud incumbentibus; pronoto
apice strictura apicali nulla; rostro apicem versus sensim acuminato*); xypho
prosterni marginato, excavato, raro plano vel convexo; hemelytris furca cu-
biti incompleta; alis areola hamo distincto; aroliis distinctis, apicem versus
laminatis, rarissime autem liberis, plerumque cum margine infero ungviculorum
magis minusve connatis; in medio inter ungviculos pilis duabus exsertis plerum-
que parallelis.

Habitant species hujus generis omnes inter herbas, praesertim loca arida diligentes.

Descr.: A divisione praecedente corpore opaco, clypeo lato, xypho prosterni ple-
rumque excavato divergit. Species xypho convexiusculo tamen clypeo lato, corpore
opaco et aroliis laminatis cum ungviculis conjunctis distinguendae. Corpus mediocre
vel parvum, ovatum vel ovale, opacum, saepe nigro-pilosum vel -hirsutum. Caput
nutans vel verticale, rarius fere porrectum, gems humilioribus, loris bene discretis,
clypeo lato, raro angustulo et compressiusculo, vertice aequali, nec marginato nec ca-
nalicula longitudinali instructo. Oculi apicem versus magis minusve divergentes. An-
tennae basi quam oculi superne haud vel vix magis distantes, arliculo primo brevius-
culo. Rostrum coxas anticas semper superans, ad articulationem articulorum tertii et
quarti haud dilatatum*). Pronotum strictura apicali annuliformi nulla, margine apicali
plerumque distincte et sat fortiter sinuato. Scutellum plerumque basi detectum. Xy-
phus prosterni plerumque marginatum et excavatum, raro planum vel convexum. He-
melytra furca cubiti incompleta. Alarum areola hamo distincto instructa. Tarsi arti-
culo primo haud elongato, ultimo haud incrassato. Ungviculi aroliis apicem versus la-
minatis raro liberis, plerumque autem cum margine ungviculorum inferiore magis mi-
nusve longe connatis, unde ungviculi saepe subtus laminato-explanati vel bifidi videntur;
aroliis interdum brevibus sat aegre observandis, rarissime haud distinguendis (in hoc
casu autem est xyphus prosterni marginatus).

*) Haec nota etiam in diagnosi divisionis Plagiognataria addenda est.

Gen. I. MACROTYLTUS Fies, Reur.
Tab. 1, fig. 1.

Lopus p. F. SanLe.; Macrotylus, Macrocoleus p. et Hoplomachus p. Fies.;
Mermimerus J. SauLs.; Oncotylus p. Douver. et Sc.; Malacocoris p. Gars.;
Macrotylus et Macrocoleus (subg. Mermimerus) Reur.

Diagnosis: Corpus oblongum (3) vel oblongo-ovatum aut oblongo-ovale (),
supra nigro-pilosum vel -pubescens; capite leviter nutante vel fere porrecto,
apicem versus longe aut longius acuminato-producto, clypeo prominente, angulo
faciali acuto vel sub-acuto; antennarum basi a margine oculorum plerumque
paullo remota; pronoto lateribus apicem versus magis minusve fortiter angus-
tato, callis plerumque optime discretis, transversis; tibiis breviter spinulosis,
anticis extus muticis, tarsorum articulatione aegre distinguenda; ungviculis bre-

vibus vel brevissimis, saepe colore testaceo, valde curvatis, falciformibus, basi
dente nigro, alto et acuto.

Habitant species hujus generis praesertim in partibus media, meridionali et orien-
tali territorii.

Descr.: Genus structura ungviculorum insigni mox distinguendum. - Corpus oblon-
gum (J) vel oblongo-ovatum aut oblongo-ovale (), supra saltem in hemelytris nigro-
pilosum vel-pubescens. Caput leviter (in M. Herrichi fortius) nutans vel fere por-
rectum, apicem versus sat longe vel longe rostrato-productum, latitudine postica saepe
longius, clypeo late prominente, arcuato, basi a fronte impressione bene discreto, ipsa
basi in linea intermedia oculorum posita, angulo faciali acuto vel sub-acuto, gula sub-
obliqua vel plerumque in plano peristomii posita. Oculi mediocres, oblongi, in lateribus
capitis magis minusve oblique positi et in genas magis (M. bicolor o', M. Herrichs)
minusve extensi. Antennae prope apicem vel fere in linea media partis inferioris ocu-
lorum insertae, insertione plerumque (excepto M. Herrichi) a margine oculorum interi-
ore remota, saepissime nigro-pubescentes. Pronotum lateribus apicem versus magis
minusve fortiter angustatis, saepe acutis et ante angulos posticos distincte sinuatis,
disco sub-horizontali vel apicem versus magis minusve declivi, callis plerumque bene
discretis, transversis, saepe sub-elevatis, convexis, marginibus fortiter impressis, ut lim-
bus anticus pronoti elevatus videtur. Scutellum basi detectum. Hemelytra completa,
membrana bi-areolata, vena connectente saepe, praesertim ad apicem venae cubitalis,
incrassata. Prosterni xyphus plerumque marginatus, rarius convexiusculus vel sub-pla-
nus. Mesosternum basin versus declive, apice medio emarginato. Pedes plerumque
dense nigro-pubescentes vel pilosulae, femoribus sat elongatis, tibiis spinulis brevibus,
minus distinctis, tibiis anticis fere muticis; tarsorum articulatione aegre distinguenda,
tarsis posticis articulo secundo tertio longiore, ungviculis brevissimis vel brevibus, fere
semper colore testaceo, falci-formibus, basi dente acuto et alto, nigro; aroliis ab ungvi-
culis liberis, apice laminato distantibus et fere apicem ungviculorum attingentibus.

1. Macrotylus luniger Fies.
Tab. I, fig. 1.

Diagnosis: Totus niger, opacus, nigro-pilosulus, subtus griseo-pubescens;
vertice macula utrinque obsolete testacea; cuneo fascia basali obliqua et apice
membranaque apice venae brachialis, vena cubitali crassaque connectente ut
etiam macula minuta triangulari ad apicem cunei albis; tibiis brevissime spinu-

losis; capite producto, fere porrecto, latitudine longiore; xypho prosterni con-
vexo. Long. 4—4/mm

Syn.: Macrotylus luniger F1EB., Crit. 34! Eur. Hem. 318, 1! Malacocoris albopunc-
tatus GArBIGL., Cat. meth. et syn. Ital. p. 194!

Hab. in Salvia glutinosa: Austria et Galizia, D. ScHLEICHER, sec. FIEBER; Hel-
vetia (Genéve), D. Prof. FrREY-GESSNER; Tyrolia (Kreut) D. Dr. GREDLER; Hungaria
(Mehadia), sec. D. Dr. HorvaTg; Italia (in collibus Taurinensibus!), D. Dr. GARBIGLIETTI.

Descr.: Corpus oblongum, opacum; supra brevius nigro-pilosum, subtus griseo-pu-
bescens. Caput fere porrectum, latitudine pronoti postica circiter 21/; angustius, api-
cem versus longius productum, latitudine postica longius, sed pronoto circiter !/; bre-
vius, vertice oculo (%) paullo magis quam duplo latiore, gula longa, leviter obliqua,
fere dimidium capitis longitudinis occupante; nigrum, opacum, gutta verticis utrinque ob-
scure ochracea vel testacea, interdum sub-obsoleta. Oculi fusci. Rostrum apicem coxa-
rum posticarum attingens, testaceo-fuscum, apice nigrum, articulo primo medium xyphi
vix vel fere attingente. Antennae sat graciles, articulo primo apicem clypei haud su-
perante, secundo latitudini pronoti basali ut etiam articulis duobus ultimis simul sum-
tis longitudine aequali, articulo quarto tertio circiter duplo et dimidio breviore; nigrae,
dense nigro-pilosulae. Pronotum basi longitudine tantum fere dimidio latius, apice
longitudine circiter !/; angustius, disco apicem versus sat declive, callis sat discretis,
marginibus eorum autem tantum postice leviter impressis; totum nigrum. Scutellum
unicoloriter nigrum. Hemelytra nigra, cuneo fascia basali obliqua fere luniformi apice-
que albis; membrana nigro-fumata, areolis maculaque magna limbi externi nigris, vena
incrassata connectente, apice venae brachialis venaque tenui cubitali albis, hac apice-
que brachialis saepe nigricantibus vel fumatis, macula parva triangulari ad apicem cu-
nei albo-hyalina apicem areolae minoris attingente. Pectus et abdomen nigra, fusco-
vel griseo-pubescentia; xypho prosterni convexiusculo, omnino immarginato. Coxae anti-
cae breves. Pedes toti nigri, longius et dense nigro-pubescentes.

2. Macrotylus nigricornis an
Tab. I, figg. 2 et 3.

Diagnosis: Oblongus (3) vel oblongo-ovalis (), supra ochraceus vel fere
croceo-flavus, capite, pronoto antice basique scutelli in rubrum vergentibus,
vel totus ruber, breviter sed dense nigro-pubescens; antennis robustis, nigris
vel articulo secundo ipsa basi annulogue ante medium rufo-ferrugineis, interdum
fuscis; capite apice clypei vel magis minusve late nigricante, fronte semper

tamen medio maculaque verticis basali rubro-testaceis; pronoto et scu-
tello in mare vitta media nigricante; hemelytris (3 @) margine scutellari clavi
commissuraque nigris, membrana obscure fumata, venis saturate ochraceis; ti-
biis sordide flavescentibus, apice earum tarsisque fusco-nigris; capite leviter
nutante, apice producto, latitudini longitudine aequali (3) vel hoc circiter Y
longiore (Q); pronoto callis bene discretis et marginibus impressis ejusque an-
gulis posticis praesertim in femina prominulis; xypho prosterni crasse et alte
marginato. Long. 3§ 4, ¢ 4—5',mm

Syn.: Macrotylus nigricornis F1EB., Wien ent. Mon. VIII, 331, 17. Macrotylus me-
lanocerus Put., Ann. Soc. ent. d. Fr. 1876, 282, II!

Var. p: Pronoto tantum macula inter callos nigra. 3.

Var. p: Sordide flavescens vel ochraceus et antice colore in rubrum ver-
gente, vena corii cubitali, venis membranae saepeque etiam margine corii ex-
terno albidis; pronoto vitta media anteriore nigricante; scutello vitta nigra in-

structo vel destituto. Q.

Syn.: Macrotylus nigricornis Firs., L c.

Hob. in Graecia (Attica!), DD. SaunpErs et Krueper; Macedonia D. Dr Krue-
PER; Algeria (Constantine!, Bene!), DD. LETHIERRY et PUTON; Oran!, D. Dr SiGNORET.

Descr.: A M. lutescente Fi1EB. et a M. nigricorni FIEB. venis membranae ochra-
ceis mox distinguendus. Corpus oblongum (o) vel oblongo-ovale (2), supra ochraceum
vel fere croceum vel rubrum, breviter et dense minusque subtiliter nigro-pubescens, sub-
tus pallido-pubescens. Caput leviter nutans, latitudine pronoti postica duplo (d) vel
magis quam duplo (%) angustius, apicem versus productum, latitudini longitudine aequale
() vel hoc circiter /5 longius (2), vertice oculo duplo () vel 2Y/; (2) latiore, gula vix
magis quam tertiam capitis longitudinis partem occupante, sub-obliqua; rufo-testaceum
vel fere rufo-ferrugineum, vertice vitta media in frontem continuata pallide flavente,
clypeo apice vittaque gulae longitudinali nigris (2), vel obscure fuscum, basi clypei,
fronte medio maculague media verticis rufo-testaceis (¢). Oculi fusci. Rostrum
coxas posticas attingens, ochraceum, apice nigrum, articulo primo medium xyphi attin-
gente. Antennae robustae, praesertim maris crassae, dense et breviter nigre-pilosulae,
pigrae, tantum extrema basi articuli secundi anguste albida vel adhuc annulo ante
apicem articuli secundi apiceque articuli quarti rufo-testaceis vel ferrugineis; articulo
quarto tertio paullo magis quam duplo breviore. Pronotum apice longitudine an-
gustius, basi londitudine 2/; — duplo latius, angulis posticis praesertim in femina
prominulis, obtusiusculis, margine postico nempe angulos versus fortius rotundato,
lateribus acutis, lateralique paullo ante angulos sinuato, callis disci bene discretis et
determinatis, nonnihil elevatis et marginibus fortiter impressis, unde limbo antico elevato;
ochraceum, callis saturatius fere rubro-coloratis, vel totum rubrum, feminae unicolor,
maris vitta media nigra, interdum tantum inter callos distinguenda, saepeque etiam
angulis anticis maculaque utrinque obsoletiore disci postici nigricantibus. Scutellum
ochraceum, colore ad basin scutelli in rubrum vergente, vel totum rubrum, feminae uni-

color, maris vitta media nigra vel (sec. PuTon) tantum apice nigricante. Hemelytra
ochracea vel fere crocea vel rubra, clavi margine scutellari commissuraque nigris,
interdum vena cubitali margineque externo corii albidis; membrana cum areolis
unicoloriter obscure fumata, venis saturate .ochraceis vel albidis, macula parva ad
apicem cunei triangulari hyalina apicem areolae minoris attingente. Pectus fere to-
tum nigro-fuscum, tantum marginibus acetabulorum ochraceis, vel ochraceum, medio
lateribusque fuscescens (o), vel totum unicoloriter ochraceum aut rubrum (2); xypho
prosterni crasse et alte marginato. Abdomen nigro-fuscum, tantum apice segmenti ge-
nitalis ochraceo, vel sordide fuscescenti ochraceum, dense et praesertim apicem versus
longius fusco-pilosum (d), vel ochracenm aut rubricans, macula media parva fuscescente
(?), pallido-pubescens. Coxae anticae breves, medium mesosterni vix attingentes. Pe-
des dense nigro-pubescentes, coxis anticis margine externo setis nonnullis nigris, femo-
ribus rubro-testaceis, subtus saepe serie punctorum obsoletiorum fuscorum, tibiis ro-
bustis, sordide et pallide flavo-testaceis, breviter nigro-spinulosis, anticis sub-muticis,
apice tibiarum tarsisque totis nigro-fuscis.

3. Macrotylus lutescens Fies.
Tab. I, fig. 4.

Diagnosis: Oblongus, supra ochraceus vel aurantiaco-flavus vel rubro-te-
staceus, subtilius nigro-pubescens subtilissimeque pallido-pubescens, subtus fu-
scus; antennis robustis, nigris, basi articuli secundi angustissime pallide testa-
cea; capite fusco, fronte medio macula magis minusve extensa dilutiore
vel ochracea vel testacea; pronoto vittis tribus longitudinalibus, omnibus
ad callos obscurioribus, marginibusque callorum fuscis vel nigricantibus;
scutello nigricante, macula utrinque basali lateribusque ochraceis vel sub-auran-
tiacis; hemelytris sordide sulphurescentibus vel obscurius aurantiacis, clavo in-
tus plagaque corii interna fuscescentibus; membrana cum areolis obscure fu-
mata, venis albicantibus vel ochraceis; femoribus fuscescenti-ochraceis, tibiis
fusco-testaceis, ipsa basi apiceque nigricantibus, tarsis nigris; capite leviter
nutante, apice producto, latitudine vix longiore; rostro coxarum posticarum
apicem attingente; pronoti callis bene discretis et marginibus impressis, lateri-
bus paullo ante angulos posticos leviter sinuatis; xypho prosterni fere plano,
lateribus acutis et subtiliter marginatis. Long. 3 4',—4%, Q@ 5—5!,mm

Syn.: Macrotylus lutescens FiEB., Dodec. 20, 11.

Var. g: Capite, pronoto, clavo pedibusque fere totis fuscis; scutello nigro-
fusco; cetero ut supra. J3.

Hab. in Hispania, D. v. Bruck, Lusitania! (Mus. Berol.); Italia (Sicilia! et insula
Pantelleria, D. Racusa), sec. Dr Puron.

Descr.: Corpus oblongum (& @), supra ochraceum vel obscure aurantiaco-flavum
vel rubro-testaceum, dense subtilius nigro-pubescens, subtus fuscum vel fuscescens.

Caput leviter nutans, latitudine pronoti postica duplo (d) — magis quam duplo (2)
angustins, apicem versus productum, latitudine postica vix longius, vertice oculo duplo
() vel 21/, (Q) latiore, obscure fuscum vel nigricans, fronte macula media magis mi-
nusve extensa dilutiore vel ochracea aut testacea, vertice macula basali media pallide
testacea, interdum sub-evanescente. Oculi fusci. Rostrum apicem coxarum posticarum
attingens, articulo primo medium xypbi haud attingente, testaceum, apicem versus late
fuscum, vel etiam articulo primo fusco. Antennae robustae, nigrae, tantum basi arti-
culi secundi angustissime pallide flavente, dense breviterque nigro-pilosulae. Pronotum
apice longitudine angustius, basi longitudine %/; (o) — fere duplo (Q) latius, angulis
posticis praesertim in femina obtuse prominentibus, margine postico nempe angu-
los versus rotundato margineque laterali paullo ante angulos sinuato, lateribus acutis,
callis disci bene discretis et determinatis, marginibus earum impressis; ochraceum,
callis paullo saturatius coloratis, vittis tribus longitudinalibus ad callos plerumque
obscurioribus, lateralibus- interdum antice ad callos abbreviatis, intermedia autem
in apicem usque extensa, marginibusque callorum fuscis vel nigricantibus; interdum
totum fere fuscum. Scutellum nigrum, macula utrinque basali sub-aurantiaca, lateribus
obscure ochraceis vel flavescentibus, vel totum fusco-nigrum. Hemelytra sordide sul-
phurescentia vel obscure aurantiaca, clavo intus vel fere toto plagaque corii interiore
angulum internum apicalem attingente fuscescentibus; membrana cum areolis aequaliter
obscure fumata, venis albicantibus vel dilute ochraceis, cubitali saepe paullulum obscu-
riore. Pectus et abdomen fuscescentia vel fusca, parce subtilissimeque pallido-pube-
scentia, xypho prosterni sub-plano, subtilissime marginato. Coxae anticae medium me-
sosterni vix attingentes. Pedes nigro-pubescentes, coxis anticis margine externo setis
nonnullis brevibus nigris, femoribus fuscescenti-ochraceis, apicem versus fuscescentibus,
utrinque serie punctorum, posticis adhuc apice punctis sparsis saepe tamen parum di-
stinctis, tibiis fuscescenti-testaceis, ipsa basi apiceque nigricantibus, breviter nigro-spi-
nulosis, anticis sub-muticis, tarsis totis nigris; interdum pedes fere toti fusci.

4. Macrotylus cruciatus F. Samvs.

Diagnosis: Oblongus, cinereo-virescens vel virescenti-cinereus, supra dense
nigro-pilosus, subtus subtiliter pallido-pubescens, antennis nigris vel nigro-fu-
scis, tantum articulo secundo basi anguste albido; capite supra magis minusve
virescenti-fuscescente, apice clypei nigricante; pronoto marginibus callorum vit-
tisque tribus ante basin abbreviatis nigris vel nigricantibus; scutello vitta me-
dia basi latissima nigricante maculaque basali utrinque lutea; hemelytris mem-
branaque nigricante venis omnibus arcuque basali cunei angusto virescenti-albis;
tibiis basi et apice tarsisque nigris; capite leviter nutante, apice producto, la-
titudine longiore; pronoti callis bene discretis, lateribus ante angulos posticos
leviter sinuatis; xypho crasse et alte marginato. Long. 5'/,mm.

Syn.: Lopus cruciatus F. SAHLB., Mon. Geoc. 89, 3! Mermimerus id. J. SAHLB.,
Not. Faun, et Flor. Fenn. XI, 294, 89! Macrocoleus (Mermimerus) id. REut., Hem. Gymn,

Sc. et F. 162, 3! Macrotylus id. Revr., Ofv. Finska Vet. Soc. Forh. XXI, 56, 25! —
Leptomerocoris prolixus STAL, Stett. Ent. Zeit. XIX, 187, 61!

Hgb. in Spiraea ulmoria: Fennia (Yline!, Dr F. SanLBERG; Tavastia!, Karelia
rossica!, D. J. SanLBERG); Urall, Dr EvERsMANN (Mus. Berol.); Sibiria (Irkutsk!), Dr
F. SAHLBERG.

Descr.: Signaturis pronoti et statura M. lutescenti FiEB. similis, antennis longiori-
bus, corpore aliter colorato supraque multo longius piloso, etc. mox distinctus. M. ele-
vato FiEB., cui colore et pilositate nonnihil similis, corpore multo majore et obscu-
riore venisque hemelytrorum albicantibus longe divergens. Corpus oblongum (&' 9),
supra cinereo-virescens, dense nigro-pilosum, subtus parcius subtilissime pallido-pubescens.
Caput nutans, latitudine pronoti postica magis quam duplo angustius, apicem versus
productum, latitudine postica paullo fere longius, vertice oculo paullulum magis quam
duplo (d) latiore, gula dimidium capitis longitudinis occupante; flavo-virens, supra et
praesertim ad orbitas fuscescens, apice clypei, vitta laterali pone oculos gulaque nigri-
cantibus. Oculi badii. Rostrum coxas posticas attingens, articulo primo medium xy-
phi vix attingente; fuscum, basi flavo-virescens. Antennae minus robustae, nigro-pilo-
sulae, nigrae, tantum extrema basi articuli secundi anguste albida, hoc articulo latitudini
pronoti posticae ut etiam articulis duobus ultimis simul sumtis longitudine aequali, quarto
tertio magis quam duplo breviore. Pronotum apice longitudine angustius, basi longitudine
duplo latius, angulis posticis prominulis, margine postico nempe ad ipsum angulum ro-
tundatum lateralique mox ante hoc sinuato, callis disci bene discretis marginibusque
impressis, unde limbo antico elevato; obscure flavo-virens vel fere cinereo-virens, pilis
e punctis minutis nigris nascentibus, marginibus callorum spatioque inter callos ut etiam
inter illos et limbum anticum maculisque tribus magnis oblongis disci posterioris nigris
vel nigricantibus. Scutellum grisescenti-virens, vitta media nigricante, basin versus la-
tissima et nigra, macula utrinque basali lutea. Hemelytra cinereo-virentia, venis omni-
bus glabris et albido-virentibus, membrana cum areolis nigricanti-fumata, venis vire-
scenti-albis, macula parva hyalina triangulari ad apicem cunei apicem areolae minoris
attingente, macula sub-rotundata fere ad medium limbi externi hyalinescente. Pectus
flavo-virens, nigro-variegatum, medio fuscum vel nigrum; xypho prosterni alte margi-
nato. Abdomen cinerascenti-virens, marginibus segmentorum flavo-virentibus. Coxae
anticae mesosterni medium sub-superantes. Pedes longius nigro-pubescentes, colore
corporis, coxis anticis margine externo longius fusco-pilosis, pilis in certa luminis di-
rectione griseis, femoribus subtus serie punctorum fuscorum interdum obsoleta, tibiis
obscuris, basi et apice fuscescentibus vel nigricantibus, tarsis nigris. Femina paullo pallidior.

b. Macrotylus elevatus Fies.
Tab. 1, fig. 5 (Q).

Diagnosis: Sordide et obscure flavo-virens (3) vel pallide albido-virens
(®), supra pilis nigris adpressis dense pilosus, subtus subtilissime pallido-pube-
scens; antemnnis crassiusculis; coxis anticis margine externo pallido-setosis, fe-
moribus supfa et subtus serie punctorum fuscorum vel fuscescentium, tibiis



200 0. M. REUTER.

parce et breviter nigro-spinulosis, anticis tantum serie unica spinularum distin-
guenda; pronoto lateribus leviter sinuato, vittis tribus disci longitudinalibus fu-
scescentibus, callis discretis, margine antico elevato; scutello interdum in mare
apice nigricante; membrana cum areolis infumata, venis sordide flavo-virentibus

(@) vel albidis (%Q); xypho crasse et alte marginato. Long. g 4%, Q@ 3%0™

Syn.: Macrocoleus elevatus Fies., Crit. Phyt. p. 37! Eur. Hem. 321, 9!

Hob. in Gallia meridionali (Hyeres 1); Corsica (Ajaccio), D. MEYER-DUER; Hungaria
(Buda!), D. Dr v. HORVATH.

Descr.: M. solitario MEY. sat similis, sed multo minor, corpore subtus pallido-pu-
bescente, pronoto trivittato, margine ejus antico elevato et callis magis discretis, coxis
anticis pallido-setosis, femoribus fusco-punctatis divergens. Corpus sordide flavo-virens
(&) vel fere albido-virens (2), supra pilis nigris adpressis dense pilosum. Caput leviter
nutans, latitudine basali pronoti paullo magis quam 2/ vel paullo minus quam duplo
angustius, circiter pronoti longitudine, apicem versus acuminato-productum, latitudine
postica paullo longius, sordide et obscure virescenti-flavum, vertice saepe ferrugineo-
tincto () vel sordide albido-virens (2), vertice oculo circiter duplo latiore (d°9).
Oculi haud prominuli, fusci. Rostrum coxas posticas attingens, apice nigro, articulo
primo tantum xyphi medium attingente. Antennae sordide fuscae et apicem versus ni-
gricantes (<) vel pallido-fuscescentes (Q), crassae, nigro-pubescentes, articulo secundo
primo duplo longiore (2), articulatione basali albida, glabra; duobus ultimis secundo
vix longioribus, quarto tertio paullo magis quam duplo (d) vel 3/; (?) breviore. Pro-
notum basi longitudine tantum circiter 2/; vel vix magis quam dimidio latius, lateribus
paullo ante angulos posticos leviter sinuatis, apicem versus sat angustatis, apice longi-
tudine fere 1/, angustiore, margine apicali elevato, callis bene discretis; sordide flavo-
virens (d) vel albido-virens (@), margine antico callorum discoque postico vittis tribus
longitudinalibus saepeque etiam spatio inter callos fuscescentibus. Scutellum sordide
flavo-virens, vitta media fuscescente, apice interdum nigro-fusco (d) vel unicoloriter
albido-virens. Hemelytra sordide et obscure flavo-virentia (d’) vel sub-cana (2), venis
glabris, membrana cum areolis fumata, venis sordide flavo-virentibus vel (@) albidis;
macula parva ad apicem cunei apicem areolae minoris attingente hyalina. Pectus et
abdomen subtilissime pallido-pubescentia; xypho prosterni crasse marginato. Pedes co-
lore corporis, nigro-pubescentes, coxis anticis margine externo pallido-setosis, femoribus
supra et subtus serie punctorum fuscescentium; tibiis parce et breviter nigro-spinulosis,
anticis serie unica spinularum, tarsis fuscis.

6. Macrotylus Herrichi Reur.

Diagnosis: Glaucus vel viridi-canescens, dense nigro-pilosus, antennis, ca-
pite, macula verticis utrinque maculaque feminae frontis lutescentibus exceptis,
callis pronoti () vel tantum macula inter illos (@), vitta scutelli, lineis duabus
clavi interdum obsoletis, macula corii in apice venae cubitalis corporeque
subtus nigris, hoc marginibus segmentorum ventralium magis sninusve late

glaucis, antennis pedibusque nigro-pubescentibus, his fuscescentibus vel femo-
ribus basin versus sordide virescentibus; scutello gutta basali utrinque lutea;
hemelytris venis glabris, membranae venis albicantibus; capite sat fortiter nu-
tante; antennis ad marginem oculorum insertis. Long. 3 @ 4'—4",om

Syn.: Capsus bilineatus H. Scu., Wanz. Ins. III, 70, fig, 285 (nec Farr.). KirscHB.,
Rh. Wiesb. 82, 105. Hoplomachus id. F1EB., Eur. Hem. 316, 2! — Hoplomachus Hey-
richi REUT., Not. Skpts pro F. et Fl. Fenn. XIV, 24, 45!

Hab. in Salvia glutinosa et pratemsi: Galizia, D. Novickr; Hungaria; Silesia;
Germania (Borussia, Bavaria), Gallia.

Descr.: M. lutescenti FIEB. structura xyphi sat similis, capite minus producto et
fortius nutante, clypeo minus prominente, oculis majoribus et in genas magis extensis,
colore signaturisque etc. mox distinguendus. Corpus oblongum (d) vel oblongo-ovale
(Q), supra glaucum vel viridi-canescens, dense nigro-pilosum, pilis autem divellendis,
e punctis minutis nascentibus, nigro-variegatum. Caput fortius nutans, latitudine ba-
sali pronoti multo magis quam duplo angustius, apicem versus modice productum, de-
clive, latitudine basali vix vel parum longius, vertice oculo vix dimidio (J) vel fere
duplo (@) latiore; nigrum vel nigro-fuscum, vertice utrinque ad oculum litura sublu-
nata albida vel flavente cum striola posteriore lutescente conjuncta; fronte in femina
medio lutescente. Oculi fusci, praesertim maris magni, convexi, in genas longe extensi
et in capitis lateribus parum oblique positi. Rostrum fuscum, apicem coxarum inter-
mediarum attingens, articulo primo medium xyphi attingente. Antennae ad marginem
oculorum fere in linea media partis inferioris eorum insertae, nigrae, nigro-pilosulae,
saepe articulatione articuli secundi albida, articulo hoc latitudine pronoti basi paullo
breviore, in femina medio obscure ferrugineo; articulo tertio quarto magis quam duplo
longiore. Pronotum basi longitudine circiter 2/ — vix magis quam dimidio latius, la-
teribus sub-sinuatis apicem versus fortiter angustatis, disco apicem versus declive, cal-
lis discretis, sed marginibus haud fortius impressis; planum, limbo apicali saepe lute-
scente, callis nigris aut fuscis (), vel viridi-canescens aut glancum, callis lutescentibus,
inter eos tantum macula nigra (?). Scutellum glaucum vel viridi-canescens, utrinque
macula anguli basalis lutea, vitta media percurrente longitudinali nigra, in mare basin
versus valde dilatata, triangulari. Hemelytra glauca vel virescenti-cana, clavo linea
venam utrinque terminante, interdum obsoleta, corio macula cuneiformi in- apice venae
cubitalis magis minusve extensa, saepe etiam angulo apicali externo cunecoque nigrican-
tibus; nigro-pilosa, venis glabris; membrana cum areolis fumata, venis albidis, macula
ad apicem cunei subhyalina, striola infra apicem venae cubifalis nigricante. Pectus ni-
grum, nigro-pubescens, maculis lateralibus flavis vel viridi-flavis; xypho prosterni elon-
gato-triangulari, sub-plano, marginibus acutis subtiliterque sub-elevatis. Abdomen ni-
grum vel nigricans, nigro-pubescens, marginibus segmentorum ventralium anguste ()
vel late (@) glaucis. Pedes nigro-pubescentes, toti fuscescentes () vel femoribus ba-
sin versus sordide virescentibus et medio serie longitudinali punctorum nigrorum no-
tatis (Q), tibiis brevissime nigro-spinulosis, his apicem versus tarsisque nigris.

26

7. Macrotylus solifarius Mev.

Diagnosis: Sordide flavo-virescens vel cinereo-flavescens, pronoto postice
hemelytrisque virescenti-cinereis, supra dense nigro-hirsutus, subtus dense ad-
pressim nigro-pubescens; antennis pedibusque sordide flavo-virentibus, tarsis
fuscis; coxis anticis margine externo nigro-setosis; hemelytris venis basique
cunei glabris, pallidioribus, membrana cum areolis nigricante, venis albis, parte
interiore areolae majoris, macula magna discoidali juxta venam brachialem,
macula triangulari ad apicem cunei aliaque fere in medio limbi externi albidis,
vitta vel puncto nigro infra apicem venae cubitalis; capite latitudine fere lon-
giore; pronoto lateribus rectis; xypho prosterni marginato. Long. @ 5',mm

Syn.: Capsus solitarius MEY., Rh. Schw. 83, 62, Tab. V, fig. 4. Macrocoleus id.
Fies., Eur. Hem. 321, 8! Dover. et Sc., Ent. Monthl. Mag. IV, 227, Tab. II, fig. 4! —
Capsus seladonicus KirscuB., Rh. Wiesb. 81, 103? — Oncotylus pilosus DouaL. et Sc.,
Br. Hem. I, 395.

Var. f: Areola majore membranae tota nigricante, macula limbi externi
posteriore sub-evanescente.

Syn.: Oncotylus pilosus DouaL. et Sc., 1. c. sec. Ent. M. Mag. X, 165 et 277.

Hab. in Stachyde, Ononide spinosa, etec.: Galizia (Dzwinograd), D. Novickr; Silesia,
D. AssmanN; Helvetia, D. MEYER-DUER; Baden, sec. FIEBER; Gallia borealis et media;
Anglia et Scotia! DD. Doueras et Scorr.

Descr.: Corpus sordide flavo-virescens aut cinereo-flavescens, supra dense nigro-
hirsutum. Caput nutans, pronoto paullo brevius, apicem versus acuminatum et sat
productum, latitudine basali fere longius, latitudine pronoti postica magis quam duplo
angustius, gula longa; sordide flavo-virescens vel virescenti-flavam, nigro-hirsutum.
Oculi haud prominuli. Rostrum apicem coxarum posticarum attingens, articulo primo
medium xyphi attingente. Antennae dimidii corporis (cum hemelytris) longitudine, ci-
nereo-flavescentes, dense nigro-pubescentes, articulis duobus nltimis simul sumtis secundo
paullo longioribus, hoc latitudine basali pronoti fere breviore. Pronotum apice longi-
tudine angustius, basi longitudine circiter 2/; latius (Q); lateribus rectis, disco apicem
versus sat fortiter declive et postice convexum, callis disci sat bene discretis, concolo-
ribus; sordide flavo-virescens vel virescenti-flavum, postice saepe cinerascens, ubique
dense nigro-hirsutum. Scutellum sordide virescenti-flavum, dense nigro-hirsutum. Hem-
elytra virescenti- vel flavescenti-cinerea, dense nigro-hirsuta, venis basique cunei glabris
et pallidioribus, angulo interno apicali corii saepe macula parva nigricante, vena
cubitali interrupta, notato; membrana cum areolis nigricante, venis albis, parte interiore
areolae majoris saepissime, macula magna discoidali juxta venam brachialem, macula
triangulari ad apicem cunei apicem areolae majoris attingente aliague obliqua limbi ex-
terni fere in ejus medio posita, triangulari vel transversim sub-rectangulari albis, hac
interdum sub-evanescente, vitta vel puncto infra apicem venae cubitalis nigra. Pectus
et abdomen sordide virescenti-flava, dense nigro-pubescentia. Coxae anticae medium
mesosterni haud attingentes. Pedes corporis colore, dense nigro-pubescentes, femoribus

innotatis, tibiis apicem versus tarsisque sub-ferrugineis, illis spinulis nigris brevibus
et debilibus, parum distinguendis armatis, tibiis anticis tantum serie unica distin-
guenda; tarsis articulo ultimo apice nigro; ungviculis minus brevibus quam in prae-
cedentibus.

8. Macrotylus Horvathi Reur.

Diagnosis: Flavo-virens, pallido-pubescens, hemelytris pallidis nigro-pilosis,
pilis nigris faciliter divellendis; antennis pedibusque sordide flavo-virescentibus,
fusco- vel nigricanti-pubescentibus, illis innotatis, his femoribus atomis fuscis
vel nigricantibus densissime conspersis, apice tarsorum fusco, membrana cum
areolis fusca, venis albidis, macula ad apicem cunei aliaque majore transver-
sali in medio limbi externi albis, hac saepe cum fascia disci media albicante
conjuncta, puncto ad apicem venae cubitalis nigerrimo; pronoto lateribus rectis.
Long. 3 4%, @ 3%—4mm

Syn.: Amblytylus Horvathi REUT., Pet. nouv. ent. II, No. 114, 21, 3 (1876)!

Hgb. in Hungaria (Buda!), D. Dr v. Horvarn; in Gallia meridionali (Marseille!),
D. Branc, communicavit D. Dr Putox.

Descr.: Colore pedum et antennarum a confinibus mox distinguendus. Corpus
oblongum () vel oblongo-ovatum (R), flavo-virens, subtus pallido-pubescens. Caput lati-
tudine postica pronoti duplo () vel fere duplo (2) angustius, pronoto paullulum lon-
gius, latitudine circiter 1/; longius, vertice oculo vix duplo (d) vel fere triplo latiore;
unicoloriter flavo-virens. Oculi fusci, maris in genas longe, feminae sat extensi. Ro-
strum virescenti-flavum, apice fusco, medium ventris attingens, articulo primo medium
xyphi attingente. Antennae sordide flavo-virentes, innotatae, fusco-pubescentes, corpore
cum hemelytris circiter 2/; breviores, articulo secundo pronoti latitudine basali paullo
longiore et duobus ultimis simul sumtis circiter aeque longo, his flavescentibus. Pro-
notum apice longitudine paullo angustius (d) vel huic latitudine aequale (2), basi longi-
tudine paullulum minus quam duplo latius, callis discretis; lateribus rectis; virescens
vel apicem versus flavescens, parce albido-pubescens. Scutellum flavo-virens, parce
albido-pubescens, basi saepe nonnihil aurantiaca. Hemelytra pallida, nonnihil albicantia
et pellucentia, dense et distincte punctata, corio intus ad suturam clavi saepe leviter fla-
vente, ad apicem cubiti nebula parva fuscescente; membrana cum areolis fusca,
venis albicantibus vel vena brachiali medio infuscata, macula ad apicem cunei trian-
gulari apicem areolae minoris attingente aliaque macula majore transversali in medio
limbi externi posita saepeque cum fascia vel macula disci magis minusve determinate
hyalina, superne apicem areolae majoris attingente, conjuncta albidis, his maculis
maculam magnam marginalem quadrangularem fascam vel nigram includentibus, in
angulo hujus interno basali infra ipsum apicem venae cubitalis puncto niggerrimo
notata. Pectus cum abdomine flavo-virens, pallido-pubescens. Pedes sordide flavo vi-
rentes vel albicantes, nigro-pubescentes, femoribus atomis fuscis vel nigricantibus den-

sissime conspersis, apice saepe conspurcatis, tibiis pallido-pubescentibus, unicoloribus,
nigro-spinulosis, tarsorum articulo ultimo apicem versus fusco, ungviculis testaceis, dente
basali nigro.

9. Macrotylus bicolor Fiks.
Tab. 1, fig. 6.

Diagnosis: Corpore cum pedibus articulisque duobus primis antennarum
nigro, antennis articulis duobus ultimis, basi tertii excepta, flavis; hemelytris
flavo-virentibus, nigro-pubescentibus, corio margine externo apice et vittula
obliqua anguli interni apicalis cuneoque nigris, hoc angulo interno apiceque
albovirentibus, membrana nigricante, venis maculaque ad apicem cunei apicem
areolae majoris attingente virescenti-albis, hac macula postice nigro-terminata
et vittulas duas nigras emittente, exteriore in margine externo. Long.
21/2.__,22/3mm.

Syn.: Macrocoleus bicolor FiEB., Eur. Hem. 319, 1!

Hgb. in plantis synanthericis: Hispania (Malaga!), D. MEYER-DUER.

Descr.: A speciebus reliquis colore mox distinctus. Corpus nigrum vel fuscum,
nitidiusculum, subtus subtilissime nigro-pubescens. Caput latitudine postica pronoti
circiter 3/; angustius, latitudine cum oculis paullulum longius, pronoto fere /; longius,
vertice oculo duplo — paullo magis quam duplo latiore, gula dimidium capitis occu-
pante, in peristomii plano posita; nigrum, ad oculum utrinque puncto luteo-virescente,
vel sordide fuscescenti-virens, fronte late fusca. Oculi fusci. Rostrum apicem coxarum
posticarum attingens, nigro-fuscum. Antennae articulis duobus primis sat gracilibus
nigris vel secundo apicem versus fuscescente, ultimis flavis, tertio basi nigro. Pronotum
apice longitudine latius, basi longitudine fere magis quam duplo latius, disco apicem
versus levissime declive, callis valde transversis, minus bene discretis; nigrum vel fu-
cum. Scutellum nigrum vel fuscum. Hemelytra virentia, nigro-pubescentia, cuneo et
saepe etiam margine externo corii apicem versus vittulague obliqua anguli corii api-
calis interni nigricantibus, cuneo angulo interno apiceque dilute virentibus; membrana
nigricante, areolis adhuc obscurioribus, venis vel saltem apice venae brachialis venaque
incrassata connectente virescenti-albis; macula ad apiccm cunei apicem areolae minoris
attingente albida, postice nigro-terminata et vittulas duas nigras cmittentente, exteriore
vitta marginis exterioris. Corpus subtus nigrum, subtilissime cinereo-pubescens, seg-
mentis ventralibus interdum marginibus angustissime virescentibus. Coxae anticae me-
sosterni medium vix attingentes. Pedes toti nigri.

10, Macrotylus Paykulli Facw.

Diagnosis: Virescens vel flavo-virens, colore sat varians, supra in capite
et pronoto subtilissime pallido-pubescens, parce nigro-pilosus, hemelytris autem

pilis nigris longioribus faciliter divellendis maculatim densius collocatis; anten-
nis articulo primo tantum medio vel toto, apice solum excepto, basique arti-
culi secundi nigris, hac ad ipsam articulationem albida; basi tibiarum plerum-
que tarsisque fuscis: membrana cum areolis nigra, venis albis vel virescenti-
albis, vena brachiali autem saepe late fusca, macula ad apicem cunei aliaque
magna transversali in medio limbi externi posita et cum fascia disci media
arcuata alba vel albo-conspersa conjuncta albis, inter has maculas macula magna
marginali sub-quadrata vel parallelogrammica nigerrima; pronoto fortiter trans-
verso, lateribus rectis. Long. 24— 23/, mm

Syn. : Phytocoris Paykulli FALL., Hem. Sv. 106, 57! Macrocoleus id. Fies., Eur. Hem.
319, 2. DoueL. et Sc., Br. Hem. 388, 2. .Saunp., Syn. Br. Hem. 297, 4. Macrocoleus
(Mermimerus) id. ReuT., Hem. Gymn. Sc. et F. I, 162, 4! Capsus (Phylus) id. THoMS.,
Op. ent. IV, 451, 18. — Capsus maculipennis H. ScH., Nomencl. p. 50. MEy., Rh. Schw.
81, 60, Tab. V, fig. 1. Kirscas., Rh. Wiesb. 81, 104. — Poecilosoma elegans CURT.

Var. «: Flavo-virens, maris segmento genitali feminaeque terebra nigris.

Var. p: Pectore medio, femoribus saltem posterioribus, segmento genitali,
apice capitis flavescentis, callis pronoti apiceque scutelli fuscescentibus vel
fuscis; pronoto scutelloque saepe saturate prasinis, hemelytris virescenti-
albis. J.

Var. p: Supra pallide flavo-virens, tantum apice scutelli nigricante; subtus
cum femoribus omnibus, basi articuli antennarum secundi latius saepissimeque
etiam dimidio apicali capitis nigra, tibiis sordidis; antennis, parte nigra excepta,
ferrugineis; saepe tamen lateribus pectoris et ventris magis minusve late flavo-
virescentibus. Q. '

Syn.: Macrocoleus Poylkulli var. wigripes PuT., Ann. Soc. ent. de Fr. Sér. V, Tome
IV, 221, 111¥)

Hab. in Inula graveolente et praesertim in Ononidis speciebus, ex gr. in O. natrice,
spinosa et arvensi**): Europa meridionalis! et media! usque in Svecia australi!; var.
e Graecia!, var. y e Gallia! et Tyrolia!

Descr.: A speciebus reliquis pilis nigris in hemelytris maculatim collocatis diver-
gens. Corpus oblongum (d) vel oblongo-ovale (2), virescens, magis minusve fusco- vel
nigro-variegatum. Caput latitudine postica pronoti %/; () — fere duplo (2) angustius,
pronoto paullo longius, latitudine tantum paullulum (&) — fere Y5 () longius, vertice
oculo duplo () vel 2Y/; (2) latiore; flavo-virens vel fere ochraceo-flavum, subtiliter et
parce pallido-pubescens, totum unicolor vel frontis lateribus et apice clypeoque fusce-
scentibus; interdum fuscescens vel nigricans, tantum fronte et vertice pallide flavo-vi-

*) Verisimiliter = Macrocoleus bicolor in GreprEr, Rhynch. Tyrol. 99, 1.
**) Secundum D. Assman (Verzeichn. Schl. Hem. 48, 58) etiam in Chenopodio et Atriplice. An
forsitan alia species?

rentibus; raro totum fere fuscescens. Oculi badii, maris prominuli, majores, feminae
haud prominuli. Rostrum fuscescens vel testaceum, medium ventris attingens. Antennae
virescenti-flavescentes vel fere ferrugineae, nigro-pubescentes, articulo primo medio vel
toto, solum apice excepto, basique articuli secundi magis minusve late fuscis vel nigris.
Pronotum apice longitudine latius, basi longitudine fere duplo — paullo magis quam
duplo latius, callis discretis eorumque marginibus, saltim postico, plerumque im-
pressis; lateribus rectis; pallide viridi-flavam vel flavo-virens, interdum saturate pra-
ginum, pilis paucis pallidis et nigris, unicolor vel callis fuscis aut fuscescentibus.
Scutellum viridi-flavum vel flavo-virens, basi saepe magis flavescens, apice plerum-
que fuscescente. Hemelytra pallide viridi-flava vel albicantia, pilis longioribus ad-
pressis nigris faciliter divellendis et in maculas densius collocatis; membrana cum
areolis nigricante, venis albis vel pallide virescenti-flavis, vena brachiali plerumque basin
versus magis minugve late, raro autem magis quam dimidio basali fusca, macula ad
apicem cunei triangulari apicem areolae minoris attingente aliaque in medio marginis
externi posita, cum fascia transversa discoidali albo-sparsa vel alba interdum evane-
scente conjuncta, albis, macula inter maculas illas magna sub-quadrata nigra. Pectus
viridi-flavum vel medio vel totum fuscescens. Abdomen sordide viridi-flavum, segmento
maris genitali terebraque feminae migris, vel etiam medio magis minusve late, interdum
totum nigricans. Coxac anticae medium mesosterni superantes. Pedes pallide et sor-
dide virescenti-flavi, nigro-pubescentes, femoribus interdum fuscescentibus vel nigri-
cantibus, tibiis saepe basi magis minusve late nigris, breviter nigro-spinulosis, tar-
sis nigris.

11. Macrotylus atricapillus Scorr.

Diagnosis: Pallide flavo-virens, supra parce et subtilissime pallido-pube-
scens, hemelytris pilis nigris remote sparsis, fragilibus; antennis articulo primo
annulo ante apicem basique articuli secundi anguste nigris; pedibus corporis
colore, unicoloribus, tantum tarsorum articulo ultimo fusco; membrana cum
areolis fumata, venis albis, macula ad apicem cunei aliaque magna, e medio
marginis externi longius in discum oblique vergente ibique apice cum fascia
transversa albo-sparsa disci conjuncta, albis, inter has maculas macula nigro-
fusca; pronoto fortiter transverso lateribus sub-rectis. Long. 3 @ 2=m

Syn.: Litosoma atricapilla Scorr, Ent. Monthl. Mag. VIII, p. 194! — Macroco-
leus gracilis Put., Ann. Soc. ent. de Fr. Sér. V, Tome IV, 1874, 221, 12!

Hab. in plantis synanthericis, ex gr. in Senccione viscosa: Gallia meridionalis (Balaruc!,
Agde!), D. Dr Purox; Corsica!, D. MARSHALL; Graecia (Attical), D. Dr KRrUEPER.

Descr.: M. Paykulli FALL. similis, corpore minore, graciliore et pallidiore supra-
que vage et parcius nigro-pilosulo tibiisque basi concoloribus distinguendus. Corpus
parvum, gracile, pallide flavo-virens, supra subtilissime et parce pallido-pubescens, in
hemelytris pilis nigris parce vageque hirtum. Caput latitudine postica pronoti duplo
angustius, latitudine circiter !/, longius, gula longa, vertice oculo circiter duplo et di-

midio latiore (&'?). Oculi haud vel parum prominuli. Rostrum apicem coxarum posti-
carum attingens, apice nigro. Antennae colore corporis, articulo primo annulo ante-
apicali basique articuli secundi nigris, articulo secundo latitudini posticae pronoti longi-
tudine aequali, duobus ultimis simul sumtis hoc brevioribus. Pronotum apice longitu-
dine latius, basi longitudine circiter duplo latius, disco vix declive, callis discretis
eorumque marginibus posticis fortiter impressis, lateribus rectis. Hemelytra pilis ni-
gris rarioribus vage sparsis, faciliter divellendis; membrana cum areolis fumata, inter-
dum areola majore basi albida, venis crassis, albis, macula ad apicem cunei triangulari,
tantum apicem areolae minoris attingente aliaque magna, a medio marginis externi in
discum oblique vergente ibique cum fascia transversa magis minusve distincta albida
vel albo-sparsa conjuncta, albis, inter has maculas fascia nigra. Pectus et abdomen
subtilissime pallido-pubescentes. Coxae anticae medium mesosterni superantes. Pedes
colore corporis, subtilissime nigro-pubescentes, tibiis basi concoloribus, spinulis parcis
et subtilibus nigris, tibiis anticis sub-muticis, tarsis articulo ultimo fusco.

12. Macrotylus bipunctatus Reuvr.

Diagnosis: - Flavo-virens, supra pilis nigris sat remote sparsis subtilius
pubescens, parce, breviter et subtilissime pallido-pubescens, antennis basi et
apice articuli primi annulogque paullo ante basin articuli secundi nigris, ipsa
basi hujus articuli albida: tibiis parce nigro-spinulosis, anticis sub-muticis, om-
nibus ipsa basi nigra; membrana nigricante, venis omnibus flavescentibus, tan-
tum macula hyalina triangulari parva ad apicem cunei, solum apicem areolae
minoris attingente, signata, puncto nigro distinctissimo infra apicem venae cu-
bitalis; capite longe acuminato-producto, latitudine postica circiter '/; longiore;
pronoto fortiter transverso lateribus basin versus mox ante angulos posticos
prominulos subito oblique ampliatis. Tong. 2°/mm.

Hab. in Gallia (Dép. des Bouches du Rhone, Cassis!), D. Dr. Purox.

Descr.: M. Paylaldli FALL. corfinibusque similis, membrana aliter colorata pu-
bescentia nigra subtiliore mox distinguendus. Corpus parvum, oblongum, flavo-virens,
supra pilis nigris sat remote sparsis (hand maculatim collocatis) fere adpressis pilosum,
parce, breviter et subtilissime pallido-pubescens. Caput latitudine postica pronoti duplo
angustius, apicem versus longe acuminato-productum, latitudine circiter /3 longius, gula
longa, vertice oculo fere triplo latiore; flavo-virens, subtiliter flavescenti-pubescens.
Oculi haud prominuli. Rostrum medium ventris paullo superans, apice nigrum, articulo
primo medium xyphi attingente. Antennae colore corporis, subtiliter pubescentes, arti-
culo primo, annulo medio albo excepto, annuloque angusto paullo ante basin albidam
articuli secundi nigris; articulo secundo latitudini posticae pronoti sub-aequelongo et duobus
ultimis simul sumtis breviore, quarto tertio magis quam duplo breviore. Pronotum
flavo-virens, subtiliter flavescenti-pubescens pilisque sparsis nigris, basi longitudine du-
plo latius, apice longitudini latitudine aequale, disco leviter declive, callis bene discretis,

eorumque marginibus fortiter impressis; lateribus basin versus paullo, ante angulos po-
sticos prominulos et acutos subito fortius oblique ampliatis. Hemelytra flavo-virentia,
subtilissime et parce pallido-pubescentia, pilis nigris sparsis, fragilibus, venis sub-albidis,
cuneo basi pallidiore; membrana nigricante, venis flavescentibus, macula parva triangu-
lari ad apicem cunei, tantum apicem areolae minoris attingente venaque connectente
albidis, puncto nigro distinctissimo ad apicem venae cubitalis notata. Pectus et abdo-
men flavo-virentia, subtilissime pallido-pubescentia. Pedes colore corporis, subtiliter
nigro-pubescentes, tibiis breviter, subtiliter et parce nigro-spinulosis, anticis sub-muticis,
tibiarum basi tarsisque nigro-fuscis.

13. Macrotylus mundulus Srir.
Tab. 1, fig. 1, d (caput).

Diagnosis: Flavo-virens, nigro-pubescens, puncto apicali lineaque exteriore
articuli basalis, basi apiceque articuli secundi antennarum nigris; hemelytris
vena clavi, costa, venis brachiali minus distincte et cubitali corii ejusque mar-
gine apicali nec non medio marginis apicalis cunei dense nigro-pubescentibus;
membrana pallida, venis flavis, areola majore apicem versus minoreque tota fu-
scescentibus, macula pone cuneum ad medium marginis extensa, sub-ovata, hy-
alina, fascia media nigro-fusca; marginibus femorum maculaque basali tibiarum
nigris, tarsis fuscescentibus. Long. g 2%™™

Syn. : Leptomerocoris mundulus StTin, Stett. ent. Zeit. XIX, 188, 65! Macrotylus
id. Reur., Ofv. Finska Vet. Soc. Forh. XXI, 56, 25.

Hgb. in Sibiria orientali (Irkutsk!), D. Dr F. SAHLBERG.

Descr.: Ab omnibus praecedentibus signatura insigni mox distinctus. Corpus sub-
elongatum, flavo-virens, nigro-pubescens. Caput leviter nutans, flavo-virens, oculis maris
in genas brevius extensis. Rostrum coxas posticas vix superans, flavo-virens, apice
nigro, articulo primo medium xyphi attingente. Ceteris ut in diagnosi descriptum est.

Gen. II. AMBLYTYLUS Fuzs., Reur.
Tab. I, fig. 2.
Miris p. Haun; Lopus p. Kirscus.; Capsus p. Fror; Amblytylus p. Fies.

Diagnosis: Corpus oblongum; capite pronoti basi saltem paullo minus
quam duplo angustiore, levissime nutante vel fere horizontaliter porrecto, pa-
rum declivi, apicem versus prolongato, supra viso acuminato sub-triangulari, a
latere viso altitudine saltem dimidio longiore, clypeo valde prominente, fortiter
rotundato-arcuato, a latere viso lato, latitudine maxima fere mox infra medium
posita, angulo basali acuto, ipsa basi longe supra lineam oculorum mediam

posita, angulo faciali acutiusculo, gula in plano peristomii posita, recta; oculis
parvulis in capitis lateribus oblique positis; rostro coxas posticas semper super-
ante, articulo primo dilatato; antennis ante oculorum apicem insertis et ab
illo sat remotis; pronoto apice sinuato, lateribus antice marginatis vel sub-mar-
ginatis margineque saltem antice acuto, disco utrinque intra marginem magis
minusve distincte apicemque versus fortius impresso; xypho prosterni excavato,
fortius marginato; alarum areola hamo a vena subtensa excurrente, a basi ve-
nae decurrentis paullo remota; ungviculis sat longis, rectis, tantum apice subito
uncinatis, aroliis laminatis, cum ungviculis ultra medium connatis, apice dila-
tato libero, inter ungviculos setis duabus parallelis.

Haubitant species hujus generis inter herbas locis aridis.

Descr.: A Macrocoleo FieB., REUT. capite fere horizontaliter porrecto, semper mi-
nus declivi, clypeo fortius prominente, magis rotundato-arcuato et latiore ejusque basi
a latere viso multo altius posita, oculis magis oblique positis et parvulis, coxis anticis
brevioribus, pronoti lateribus saltem antice marginatis et acutis divergens. Corpus ob-
longum, opacum. Caput fere horizontaliter porrectum vel levissime nutans, apicem ver-
sus productum, fere acuminato-triangulare, numquam transversum, a latere visum alti-
tudine saltem dimidio longius; clypeo valde prominente, basi cum fronte sub-confluente
vel impressione disereto, ipsa basi a latere viso longe supra lineam mediam oculorum
posita, fortiter deflexim rotundato-arcuato, a latere viso lato latitudineque maxima ple-
rumque infra medium posita, apice plerumque rotundato, angulo basali acuto; angulo faciali
acutiusculo; genis latis, feminae altis, maris paullo debilioribus; gula in peristomii plano po-
sita, recta, plerumque dimidium capitis occupante. Oculi parvuli, a latere visi ovales et for-
titer oblique positi, antice visi apicem versus leviter divergentes. Rostrum coxas posticas
semper superans, articulo primo dilatato, plerumque fere apicem xyphi attingente. An-
tennae graciles, ante apicem oculorum insertae et ab eorum margine interno sat remotae,
articulo primo apicem clypei raro superante. Pronotum apice sinuato, lateribus rectis,
apicem versus magis minusve distincte marginatis margineque saltem antice acutis, disco
sub-horizontali vel apicem versus levissime declivi, utrinque juxta latus impressione ma-
gis minusve distincta apicemque versus fortiore instructo; callis distinctis. Scutellum basi
detectum. Hemelytra completa, membrana bi-areolata. Xyphus prosterni concavam,
marginibus acutius et altins elevatis. Mesosternum apice truncatum. Coxae anticae
medium mesosterni plerumque tantum paullo vel haud superantes. Femora postica
paullo incrassata. Tibiae sat longe spinulosae. Tarsi postici articulis duobus ultimis
sub-aequelongis, ungviculis sat magnis, dente basali obtuso vel obtusinsculo.

1. Amblytylus albidus Hamx.

Diagn.: Albido-stramineus, oblongus vel sub-elongatus, subtiliter albicanti-
pubescens; vitta utrinque ab apice pronoti usque ad apicem areolac majoris
membranae producta fusca: antennis articulo primo robusto apicem clypei paullo

26

superante; rostro piceo-nigro, basin versus pallide flavescente; pronoto latitu-
dine basali tantum circiter Y/, breviore, apice longitudine angustiore; tarsis po-
sticis articulo secundo tertio fere breviore; tarsis fuscis; mesosterno maris ni-
gricante. Long. 5Y%—5%, mm-

Syn.: Miris albidus Haun, Wanz. Ins. II, 77, fig. 162. Lopus id. KirscHs., Rh.
Wiesb. 35, 9. Capsus (Phylus) id. THoMs., Op. ent. IV, 452, 119. Amblytylus id. Fies.,
Eur. Hem. 318, 1!, Reur., Hem. Gymn. Sc. et F. 163, 1. — Capsus frontalis MuLs.
et REY, Op. ent. I, pag. 127.

Hub. in Sarrothammo scopario, etc.: Svecia meridionalis, Dr THoMSON; Germania,
(Baiern, Hann; Wiesbaden, D. Prof. KirscaBaum); Gallia meridionalis!, D. Dr S1¢NORET.

Descr.: Ab omnibus reliquis speciebus corpore sub-elongato et pronoto multo mi-
nus transverso mox distinctus. Corpus valde oblongum, albido-stramineum, albido-pube-
scens. Caput pronoti basi fere ?/; — parum minus quam duplo angustius, porrectum,
apicem versus longe productum, latitudine basali in femina distincte longius, a latere
visum altitudine fere duplo (&) vel fere magis quam duplo (?) longius, vertice oculo
21/; () vel fere duplo et dimidio (?) latiore; pallide testaceum, margine verticis albo-
stramineo. Oculi fusci. Rostrum articulo primo dimidioque secundi albidis, cetero fu-
scum. Antennae pallide flaventes, apicem versus obscuriores, pubescentes, pubescentia
in certo lumine nonnihil fuscescente, articulo primo robusto, capite supra viso tantum
circiter 1/, breviore, secundo latitudini basali pronoti longitudine aequali, tertio secundo
aeque longo (J) vel hoc paullo breviore (2). Pronotum basi longitudine tantum cir-
citer dimidio latius, apice longitudine fere /s angustius, lateribus subrectis; stramineum,
interdum apicem versus leviter rufescens, utrinque prope marginem vitta latiore per-
currente fusca. Scutellum stramineum, angulis basalibus angustius fuscis. Hemelytra
straminea, vitta exteriore clavi in parte interiore corii continuata et in apicem areola-
rum membranae utrinque circa venam cubitalem exeunte fusca; membrana cetero vix
fumata, tantum nebula parva infra maculam hyalinam ad apicem clavi positam; inter-
dum limbo externo infra maculam hyalinam ad apicem cunei positam obscuriore, fusce-
scente vel picescente. Corpus subtus pallide stramineum, unicolor (%) vel magis mi-
nusve rufescens, mesosterno nigricante, ventre serie macularum albido-rubris (d).
Pedes colore corporis, innotati, tibiis nigro-spinulosis, ipso apice earum tarsisque
fuscis.

2. Amblytylus delicatus Pere.

Diagnosis: Pallide vel albicanti-flavens, supra longe albo-pubescens, pilis
praesertim in cuneo in certo lumine dilute fuscescentibus; antennis pedibus-
que subtiliter pallido-pubescentibus, femoribus apice punctis dilute fuscis in
seriem obliquam positis, tibiis spinulis subtilibus sat longis pallide flavis; ca-
pite, callis pronoti basique pronoti saepe viridi-signatis, pronoto linea media
albida; hemelytris cuneo paullo obscuriore, membrana opalino-alba, venis pallide

flaventibus, arcu apicali latissimo apiceque areolarum nigricantibus, vena bra-
chiali apicem versus obscuriore et utrinque nigricanti-cincta; capite latitudini
longitudine aequali (J), vertice oculo paullo magis quam duplo latiore; pro-
noto lateribus acutis antice ad callos marginatis. Long. 4%,mm

Syn.: Coapsus delicatus PERR., Nouv. exc. dans les grandes Landes, p. 87 (extr.
ex Ann. Soc. Linn. Lyon 1857)!

Hgb. in Gallia meridionali (Landes!), D. PERRIs.

Descr.: Macrocoleo dissimili ReuT. primo intuitu similis, differt autem capite
longius producto et minus nutante, clypeo a latere viso apicem versus latiore basique
ejus multo altius posita, pronoti lateribus acutis et antice marginatis, membrana aliter
picta spinulisque tibiarum dilute flaventibus. Corpus oblongum, gracile, pallide flavens,
supra longe albo-pubescens, pilis praesertim in cuneo in certo lumine paullulum fusce-
scentibus. Caput sub-porrectum, apicem versus leviter declive, pronoti latitudine pos-
tica fere 2/, augustius, apicem versus longe productum, latitudini basali longitudine
aeqvale, a latere visum altitudinc fere 2%/; longius, vertice oculo paullo magis quam
duplo (d) latiore; dilute pallide flavens, vertice dilute ochraceo, fronte et clypei basi
saepe indeterminatim viridi-maculatis. Oculi quam in affinibus majores et minus obli-
que positi (J). Rostrum pallide flavum, apice fusco. Antennae subtiliter pallido-pu-
bescentes, pallidae, articulo secundo duobus ultimis simul sumtis ut etiam latitudini
pronoti basali longitudine aeqvali. Pronotum basi longitudine duplo ‘latius, lateribus
apicem versus sat angustatis, acutis, antice ad callos distincte marginatis, apice longi-
tudine vix latiore, disco apicem versus levissime declivi, callis bene discretis; pallide
flavens, linea media percurrente longitudinali albida, callis marginibus virescentibus.
Scutellum pallide flavens, macula basali dilute aurantiaca, saepe virescenti-signata. He-
melytra pallide flaventia, cuneo anguloque corii apicali interiore paullo obscurioribus;
membrana opalino-alba, arcu lato apicali apiceque areolarum minoris et majoris nigri-
cantibus, vena brachiali apicem versus obscuriore et utrinque fuscescenti-cincta. Pectus
et abdomen pallide flaventia, subtiliter pallido-pubescentia. Pedes subtiliter pallido-pu-
bescentes, femoribus apicem versus punctis nonnullis fuscescentibus in seriem obliquam
positis; tibiis spinulis subtilibus sed sat longis dilute flaventibus, apice articuli tarso-
rum ultimi ungviculisque nigrofuscis.

3. Amblytylus nasutus Kirscus.
Tab. III, fig. 1.

Diagnosis: Stramineus vel sordide et pallide virescenti-flavescens, supra
breviter nigro-pilosus, parcius flavescenti-pubescens; antennis dilute fuscescenti-
pubescentibus; pedibus pallido-pubescentibus, femoribus apicem versus densius
et longe fusco-pubescentibus, tibiis testaceo- vel fusco-spinulosis; pronoto et
scutello linea percurrente media pallida vel virescente; hemelytris clavo corio-
que intus late cinerascentibus; capite latitudini longitudine aeqvali vel hac



212 0. M. REUTER.

paullo longiore, vertice oculo circiter triplo (3) — quadruplo latiore, clypeo a
latere viso lato, fortiter arcuato; rostro medium ventris attingente, articulo
primo apicem xyphi sub-attingente; pronoti lateribus acutis antice ad callos mar-
ginatis; dorso abdominis virescente. TLong. g 4Y,—43/,, @ 33/,—4Y,mm

Syn.: Lopus nasutus KirscHsp., Rh. Wiesb. 121, 1. Capsus id. FLor, Rh. Livl.
I, 552, 47. Amblytylus id. F1EB., Eur. Hem. 319, 5! RevuT., Hem. Gymn. Sc. et F. 164, 2!

Hgb. inter gramina: Suecia meridionalis (Oeland! Gotland!), D. Prof. BonemAx;
Livonia, D. Prof. FrLor; Germania (Wiesbaden, D. Prof. Kirscasaum; Harz, D. Prof.
Fror), Hungaria (Forro!), D. Dr. v. Horvarn; Italia centralis sec. D. GARBIGLIETTI.

Descr.: Corpus oblongo-ovale () vel ovale (?), sordide pallide stramineum vel
virescenti-flavescens, supra breviter nigro-pilosum et subtilius flavescenti-pubescens.
Caput fere porrectum vel levissime nutans, pronoti latitudine postica circiter 2/; an-
gustius, apicem versus longius productum, latitudini basali longitudine aequale vel hac
paullo longius, a latere visum altitudine circiter dimidio — paunllo magis quam dimidio
longius, vertice oculo 3%,—3, (d') vel fere quadruplo (Q) latiore, gula longa; sordide
virescenti-flavam vel stramineum, saepe linea longitudinali pallida. Oculi parvi, parum
prominuli. Rostrum medium ventris attingens, articulo primo dilatato et apicem xyphi
ferc attingente, articulo ultimo apice piceo. Antennae subtiliter et adpressim dilute
fuscescenti-pubescentes, pilis pro certo lumine fere pallidis, articulo secundo duobus
ultimis simul sumtis praesertim in mare breviore. Pronotum basi longitudine circiter
duplo latius, lateribus rectis, acutis, antice ad callos marginatis, apice longitudine fere
latius, disco parum declive, callis sat discretis; sordide pallide virescenti-flavam vel
stramincum, linea longitudinali media pallide vel dilute virescente, disco postico inter-
dum obsolete grisescente. Scutellum pallide virescenti-flavum vel stramincum, medio
linea longitudinali pallida vel dilute virescente et circa hanc interdum dilute aurantia-
cum. Hemelytra pallide straminea vel fere albicantia, clavo, commissura suturaque
clavi exceptis, plagaque magna longitudinali corii, intra venam cubitalem posita et in
angulam interiorem cunci msque prolongata, cinerascentibus; membrana dilute cinera-
scenti-fumata, venis albidis vel pallido-flavis, areolis sub-hyalinis vel apice areolae ma-
joris areolaque minore fuscis. Pectus et abdomen dilute virescenti-flava vel straminea,
pallide flavescenti-pubescentia, dorso abdominis concolore. Pedes colore corporis subti-
liter pallido-pubescentes, coxis anticis extus pallido-setosis, femoribus innotatis, apicem
versus longius fuscescenti-pubescentibus, apicem versus saltem subtus punctis sparsis
fuscescentibus, tibiis omnibus testaceo- vel fuscescenti-spinulosis, tarsis articulo ultimo
apice nigro. (Obs. Specimina nonnulla hungarica a suecicis capite paullo longiore, la-
titudine postica sua fere !/; nempe longiore pronotoque paullo latiore et breviore diffe-
runt, vix tamen speciem propriam constituunt.).

4, Amblytylus affinis Fies.

Tab. 11, fig. 2.

Diagnosis: Pallide ct sordide flavo-virens, colore in cinerascentem leviter
vergente, supra nigro-pilosus et subtiliter albicanti-pubescens; antennis dilute

fuscescenti-pubescentibus; pedibus pallido-pubescentibus, femoribus apicem ver-
sus fusco-pubescentibus, coxis anticis margine externo pilis pallidis, tibiis testa-
ceo- vel fusco-spinulosis; pronoto et scutello linea media percurrente albo-vi-
rescente; hemelytris dilute fuscescentibus, limbo externo, vena clavi, vena corii
cubitali cuneoque, hoc angulo interno excepto, pallidis; capite producto, lati-
tudine postica vix longiore, clypeo a latere viso lato, fortiter arcuato; rostro
medinm ventris attingente vel sub-attingente: articulo primo dilatato, apicem
xyphi sub-attingente; pronoto lateribus ad callos marginatis; dorso abdominis
nigro, connexivo apiceque virescentibus. Long. g 33/,—41/,mm

Syn.: Amblytylus affinis Fi1EB.,, Wien. ent. Monatschr. VIII, 332, 18.! DoueL.
et Sc., Brit. Hem. 389, 1. Sauwnp., Syn. Br. Hem. 298, 1.

Hgb. in Germania boreali, sec. D. FIEBER; Anglia, DD. Doucras et ScoTT;
Gallia!, (D. Dr Puroxn; Dép. du Nord, D. Lermierry; St. Valéry!, D. Dr SiGNORET;
Metz, D. REIBER).

Descr.: M. nasuto Kirscus. simillimus, differt autem hemelytris aliter pictis, la-
tius fuscescentibus, rostro fere breviore dorsoque abdominis nigro. Corpus ovale, sor-
dide et pallide flavo-virens, colore in cinerascentem levissime vergente, supra nigro-
pilosum, subtiliter albicanti-pubescens. Caput porrectum, pronoti latitudine postica cir-
citer 2/, angustius, apicem versus longius productum, latitudine postica vix longius,
pronoto paullulum longius, a latere visum altitudine magis quam dimidio longius; ver-
tice oculo 23/, vel 24/; latiore (d), clypeo a latere viso lato et fortiter arcuato, apice
rotundato, gula longa; pallide ochraceum, medio saepe linca saturatius colorata. Oculi
fusci, paullo prominuli. Rostrum basin segmenti ventralis quarti paullo superans,
articulo primo dilatato, apicem xyphi fere attingente, ultimo apice nigro. Antennae
colore corporis, apicem versus saepe fuscescentes, fuscescenti-pubescentes, pilis autem
in certa directione luminis pallidis. Pronotum basi longitudine circiter duplo latius,
lateribus sub-rectis, antice ad callos marginatis, apice longitudine fere latiore, disco
leviter declivi, callis sat discretis; sordide flavo-virens, postice saepe magis minusve
cinerascens, apice callisque plerumque pallido-ochraceis, linea longitudinali interdum
obsoleta dilutins virescente. Scutellum pallide et sordide flavo-virens vel ochraceum,
linea media longitudinali albido-virescente, circa hanc et ad basin saepe ochraceo-pic-
tum. Hemelytra dilute fuscescentia, vena clavi saepeque etiam commissura, limbo ex-
terno venaque cubitali corii cuneoque, angulo interno excepto, pallidis; membrana di-
Inte fumata, limbo obscuriore, venis albidis, apice arcolac majoris areolaque minore
tota fuscescentibus, vena brachiali extus fuscescenti-marginata, macula ad cuneum hya-
lina postice fuscoterminata. Pectus et abdomen subtiliter pallido-pubescentia, hoc dorso
nigrum, apice, connexivo subtusque virescens. Pedes colore corporis, pallido-pubescen-
tes, coxis anticis margine externo pilis pallidis, femoribus apicem versus fuscescenti-
pubescentibus, supra ad apicem punctis nonnullis minus distinctis in seriem positis fu-
scescentibus, subtus apice subtiliter fuscescenti-punctatis; tibiis spinulis subtilibus te-
staceis vel fuscis, tarsis articulo ultimo fusco.

5. Amblytylus brevicollis Fres.
Tab. III, fig. 3.

Diagnosis: Albido-stramineus, pallido-pubescens, antennis pedibusque co-
lore corporis, illis apicem versus obscurioribus, his femorum apice sordido et
superne punctis nonnullis fuscis oblique positis notato, tibiis fusco-spinulosis;
fronte, linea media excepta, callisque pronoti dilute aurantiacis; hemelytris
clavo plerumque apicem versus coriique vitta latiore interna fuscescentibus;
membrana dilute fumata, areolis duabus vel saltem majore fuscescentibus, ca-
pite producto latitudine postica paullulum longiore, vertice oculo 2V (3) vel
circiter triplo (@) latiore, clypeo fortiter arcuato, lato; antennis articulis duo-
bus ultimis conjunctim secundo distincte longioribus, tertio sccundo vix bre-
viore; rostro basin segmenti quarti ventralis attingente, pronoti lateribus acutis
anticeque ad callos distincte marginatis. Long. g 4, @ 4mw.

Syn.: Amblytylus brevicollis Fien., Crit. Caps. sp. 35. Eur. Hem. 318, 2!

Hab. in insula Corsica (Ajaccio) et in Gallia meridionali (Provence, D. MEYER-
Duer; Landes!, D. Perris, communicavit D. Dr PuTon).

Descr.: A. concolori JAR. proximus, colore, structura capitis, antennarum et pro-
noti divergens. Corpus oblongum (J) vel ovale (?), pallide flavescenti-pubescens, pi-
lis nigris omnino destitutum. Caput porrectum, pronoto paullo longius hujusque lati-
tudine postica duplo fere angustius, latitudine basali paullulum vel parum longius, a
latere visum altitudine circiter dimidio longius, verlice oculo 21/; (J) vel circiter triplo
(?) latiore, clypeo fortiter arcuato, apice rotundato; dilute aurantiacum, apice, linea
longitudinali frontis margineque verticis stramineis. Oculi maris majusculi, feminac
parvuli, parum prominuli, fusci. Rostrum colore corporis, apice piceum, basin segmenti
quarti ventralis attingens, articulo primo medium xyphi paullo superante. Antennae
corporis colore, apicem versus obsuriores, testaceae, pallido-pubescentes, articulo se-
cundo maris crassiusculo, feminae latitudine basali pronoti breviore et duobus ultimis
simul sumtis distincte breviore, tertio secundo tantum paullulum vel vix breviore et
quarto fere duplo longiore. Pronotum basi longitudine duplo latius, lateribus acutis
anticeque ad callos distinete marginatis; pallide stramineum, callis dilute aurantiacis
vel flaventibus, ponc illos saepe vittis vel maculis 2—4 e mesonoto translucentibus.
Hemelytra pallide straminea, extus pallida, corio autem intus saepeque apice clavi fu-
scescentibus, cuneo pallido, membrana dilute fumata, venis albidis, areolis vel duabus
vel tantum areola majore praesertim intus fuscescentibus. Pectus et abdomen pallide
flaventia, subtiliter pallido-pubescentia. Pedes colore corporis, pallido-pubescentes, pi-
lis autem praesertim in apice femorum nonnihil fuscescentibus, hoc sordido et superne
punctis nonnullis fuscis oblique positis notato; tibiis fusco-spinulosis; tarsis ipso apice
ungviculisque fuscis.

6. Amblytylus concolor Jaxovr.

Diagnosis: Dilute ct pallide virescens vel albido-virens, supra densius et
longe pallide flavo-pubescens, pilis nigris omnino destitutus, subtus cum anten-

nis et pedibus subtilius pallido-pubescens, illis articulis ultimis magis minusve
fuscescentibus, femoribus subtus atomis fuscescentibus vix distinguendis parce
adspersis, tibiis spinulis fuscis vel testaceis, ipso apice tarsorum fusco; angulo
corii apicali interno basalique interno cunei levissime infuscatis, areola majore
intus leviter fuscescente; capite latitudine parum (J) vel paullo (Q) longiore,
vertice oculo triplo (3) vel fere quadruplo (Q) latiore; antennis articulo se-
cundo ultimis conjunctim aequelongo vel his paullulum breviore; rostro medium
ventris attingente vel paullo superante; pronoto lateribus minus acutis antice-
que obsolete marginatis. Long. g 4Y,—4Y, Q@ 4—41,mm.
Syn.: Amblytylus concolor JAROVL., Bull. Soc. imp. Mose. 1877, II, 297!

Hab. in Rossia meridionali (Astrachan!), D. JARovLEFF; Hungaria (Buda!), D. Dir
v. HorwaTH.

Descr.: Ab A. nasuto Kirscus. et affini FIEB. corpore pilis nigris supra omnino
destituto divergens; ab A. brevicolli FIEB. structura antennarum et pronoti, ab A. fe-
staceo Reut. structura capitis, longitudine rostri coloreque distinctus. Corpus oblon-
gum (d) vel ovale (Q); albido-virens, interdum obscurior, sordide pallide virens, supra
longe densiusque pallide flavo-pubescens, subtus subtilius pallido-pubescens. Caput
leviter nutans, pronoto paullo (d) vel dimidio (Q) longius, pronoti latitudine postica
circiter ?/; angustius, apicem versus longius productum, latitudine basali parum (o)
vel paullo (?) longius, a latere visum altitudine dimidio vel magis quam dimidio lon-
gius, vertice oculo triplo () vel fere quadruplo (2) latiore, gula longa; albido-virens,
maris vertice et fronte, linea hujus longitudinali excepta, dilute flaventibus. Oculi parvi,
leviter prominuli, fusci. Rostrum medium ventris attingens, apicem versus testaceum,
‘apice piceo, articulo primo apicem xyphi attingente. Antennac colore corporis, pallide
pubescentes, apicem versus saepe fuscescentibus, articulo secundo latitudini posticac
pronoti aequali vel subaequali, maris nonnihil crassiusculo, duobus ultimis simul sum-
tis hoc vix vel parum longioribus, tertio secundo circiter !/,—1/; breviore et quarto ma-
gis quam duplo longiore. Pronotum basi longitudine paullo magis quam duplo latius,
lateribus minus acutis et ad callos obsolete marginatis; albido-virens, callis dilute fla-
ventibus. Hemelytra albido-virentia, pellucentia, angulo apicali interiore corii basalique
interiore cunei dilutissime fuscescentibus, ibique punctis ad basin pilarum fuscis; rare
corio intus late, angulo interiore cunei areolaque majore fuscis; membrana sub-hyalina,
plerumque tantum parte interiore areolae majoris dilute fuscescente. Pectus et abdo-
men dilute et pallide virentia; hoc dorso concolori. Pedes colore corporis, pallido-pu-
bescentes, femoribus subtus atomis paucis fuscis vix distinguendis adspersis, tibiis spi-
nulis fuscis vel obscure testaceis, tarsis articulo tertio ipso apice ungviculisque nigris.

7. Amblytylus testaceus Reur.

Diagnosis: Sordide flavo-testaceus, supra dense longiusque flavo-pubescens,
pilis in certa directione luminis fuscescentibus, antennis pedibusque flavicanti-

pubescentibus, pilis praesertim in illis pro certo lumine fuscis; coxis femori-
busque anticis, illis margine cxterno, his margine infero setis pallidis; femori-
bus atomis fuscescentibus saepe obsoletis, tibiis subtiliter testaceo- vel fusco-
spinulosis; scutello linea longitudinali obsolete virescente; corio intus angu-
loque cunei interno dilute fuscescentibus; capite producto, latitudini basali longi-
tudine aequali, vertice oculo circiter triplo (3) vel triplo et dimidio (Q) la-
tiore; rostro medium ventris haud attingente; pronoti lateribus acutis, antice
ad callos obsolete marginatis. Long. g @ 4V,mm

Hgb. in Hungaria (Buda-Pesth!), D. Dr v. HorvaTa.

Descr.: A. nasuto Kirscus. statura similis, differt autem colore diversa, corpore
supra longius flavescenti-pubescente, pilis nigris destituto, lateribus pronoti antice obso-
lete marginatis; ab A longicipite FLOR, qui mihi ignota est species, colore pronoti, scu-
telli et hemelytrorum tibiisque testaceo-spinulosis divergere videtur; ab A. concolore
JAK. colore brevitatcque rostri et ab A. brevicolli Fign. adhuc structura antennarum
et pronoti coloreque hemelytrorum etc. distinguendus. Corpus ovale (2), sordide flave-
testacenm, supra longius et dense pubescens, pilis in certa luminis directione fusce-
scentibus, pilis nigris autem destitutum. Caput fere porrectum, pronoti latitudine ba-
sali circiter 2/; angustius, apicem versus acuminato-productum, latitudine sua postica
tamen hand pronotoque paullulum longius, a latere visum altitudine circiter dimidio
longius, vertice oculo circiter triplo latiore (), clypeo apice rotundato, gula longa.
Oculi leviter prominuli. Antennae colore corporis, fuscescenti-pubescentes, pilis autem
pro certo lumine pallidis, articulis duobus ultimis fuscescentibus et simul sumtis arti-
culo secundo parum vel paullo longioribus, articulo secundo pronoti latitudini basali
longitadine sub-aequali, tertio hoc circiter !/, breviore et quarto magis quam duplo
longiore. Pronotum basi longitudine duplo latius, lateribus rectis, apice longitudine
paullo latius, disco parum declive, callis minus discretis, impressione laterali obsole-
tiore, lateribus obsolete marginatis, margine acutis. Scutellum linea media ohsolete
virescente. Hemelytra sordide flavo-testacea, corio vitta intra venam cubitalem posita
et in angulum internum cunei exeunte dilute fusca; membrana dilute fumata, areo-
lis cum venis pallide testaceo-flavescentibus. Pectus et abdomen subtiliter pallido-pu-
besdentia. Pedes colore corporis, pallido-pubescentes, femoribus innotatis, tibiis sub-
tiliter testaceo-spinulosis, tarsis articulo ultimo apice nigro.

Gen. 1I. MACROCOLETUS Fies., Revr.
Tab. I, fig. 3.

Macrocoleus p. Fies.; Amblytylus p. Fies.; Macrocoleus subg. Macrocoleus Reur.
Diagnosis: Corpus oblongum (3) vel oblongo-ovatum — ovatum (Q); ca-

pite pronoti basi semper minus quam duplo angustiore, magis minusve, plerum-
que leviter nutante, magis minusve prolongato, levius declivi; clypeo sensim

leviter arcuato, sat fortiter prominente, a latere viso ubique aeque lato ¢t an-
gulo basali valde acuto, ipsa basi in vel fere in linea media oculari, rarius
paullo supra hanc posita, angulo faciali acuto, gula in vel fere in plano peri-
stomii posita, recta; oculis in lateribus capitis sub-verticaliter vel sat oblique
positis, orbita interiore a medio vel paullo supra medium ad apicem versus
divergentibus ct plernmque sub-sinuatis; rostro plerumque saltem medium ven-
tris sub-attingente, interdum longissimo; pronoto apice sinuato longitudine haud
angustiore, saepe hac paullo latiore, lateribus antice haud marginatis et
margine saltem antice haud acutis; alarum areola hamo e vena subtensa ple-
rumque sat longe a vena dccurrente excurrente; xypho concavo et acutius
marginato; tarsis posticis articulo secundo tertio longiore, ungviculis sat magnis,
sensim arcunatis, basi dente obtuso; aroliis laminatis ultra medium ungviculorum
cum eis connexis.

Habitant hujus generis species locis aridis inter herbas agrestes et campestres,
praesertim in floribus compositis.

Descr.: Amblytylo Fies., REUT., capite magis declivi, clypeo minus prominente et
levius sensim arcuato, ubique aeque lato, basi e¢jus a latere visa minus alte posita,
oculis majoribus et minus oblique positis, coxis anticis plerumque longioribus, pronoti
lateribus apice haud marginatis et saltem antice haud acutis, etc. distinguendus. Cor-
pus oblongum (J) vel oblongo-ovatum — ovatum (@), opacum, supra saepe nigro-pi-
losum. Caput basi pronoti numquam duplo angustius, magis minusve, plerumque autem
leviter nutans, magis minusve productum, antice visum brevius vel longius quinquangu-
lare, interdum longissime acuminato-productum, latitudini basali longitudine aequale vel
hac paullo — interdum multo longius, interdum in mare magis minusve transversum,
magis minusve declive, clypeo sat fortiter prominente, basi cum fronte plerumque sub-
confluente, interdum paullo distinctius discreto, ipsa basi a latere visa in vel fere in
linea oculorum intermedia, raro paullulum supra hanc posita, sensim leviter arcuato, a
latere viso sat anguste el ubique aeque lato, magis minusve declivi, angulo basali
valde acuto, angulo faciali acuto; gula in plano peristomii posita, recta, magis minusve
longa, plerumque circiter dimidium capitis occupante. Oculi ovales, longiores, in late-
ribus capitis sub-verticaliter vel paullo oblique positi, orbita interiore a medio vel paullo
supra medium ad apicem versus levius divergentes et plerumque (excepto M. longirostri
F1eB.) sinuati vel sub-sinuati. Rostrum coxas posticas (excepto M. Tunaceti FALL.) su-
perans, saepe pone has longe extensum, interdum longissimum, apicem ventris sub-
superans, articulo primo saltem medium xyphi attingente, magis minusve dilatato. An-
tennae paullo supra apicem oculorum insertae (excepto M. longirostri), articulo primo
apicem clypei haud vel (&) paullo superante, obconico. Pronotum lateribus apicem
versus levius angustatis, antice haud marginatis et marginibus saltem antice haud acu-
tis, apice longitudine numquam angustiore, saepe autem paullo latiore, disco sub-ho-
rizontali vel apicem versus sat leviter declivi. Scutellum basi detectum. Hemelytra
completa, maris lateribus parallela vel sub-parallela, feminae late rotundata, membrana

28

bi-arcolata. Alae hamo areolae e vena subtensa, sat longe a basi venae decurrentis emisso,
in M. Krueperi REUT. venae huic magis appropinquato, ut etiam interdum in mare 3.
molliculi Faun. Xyphus prosterni concavum, laterihus acutius marginatum. Mesoster-
num postice convexius, apice sub-truncatum. Coxae anticae medium mesosterni ple-
rumque superantes. Tibiae plerumque sat longe et fortiter spinulosae. Tarsi postici
articulo secundo tertio longiore, ungviculis sat magnis, dente basali obtuso. Segmen-
tum maris genitale subtus muticum, terebra feminae medium ventris haud vel vix su-

perans.

1. Macrocoleus aurantiacus Fies.
Tab. I, fig. 3 a.

Diagnosis: Aurantiacus, supra parcius subtilissime pallido-pubescens pilis-
que subtilibus brevibus nigris sub-adpressis, saepe autem pilis omnino divulsis,
subtus pallido-pubescens; gula pallide-setosa; antennis pedibusque subtiliter
pallido-pubescentibus, coxis anticis margine externo pallido-setosis, femoribus
innotatis, tibiis breviter, anticis tantum bi-seriatim nigro-spinulosis; hemelytris
unicoloribus, membrana sordide flavescente, venis aurantiacis; capite leviter
transverso (3) vel latitudini posticae longitudine aequali (), angulo faciali le-
viter vel vix acuto, clypeo fortius deflexo-arcuato. Long. 4'4,—4°%/,mm

Syn.: Macrocoleus aurantiacus FiEB., Crit. spec. 38. Eur. Hem. 320, 3.

Hab. in Helianthemo: Corsica (Ajaccio), D. MEYER-DUER; Gallia meridionalis (St.
Tropez!), D. Dr Puton; Algeria!, D. LrETHIERRY; Graecia et Asia minor!, D. Dr
KRUEPER.

Descr.: A speciebus omnibus colore similibus pilositate nigra brevi, parciore et
sub-adpressa, clypeo fortius deflexo-arcuato, angulo faciali minus acuto coloreque prae-
sertim in femina pulchre et saturate aurantiaco divergens. Corpus cum antennis et pe-
dibus totum unicolor, maris parallelum, supra flavescenti-aurantiacum, feminae ovale,
saturate aurantiacum; supra subtilissime flavicanti-pubescens parciusque et breviter
fere adpressim nigro-pilosulum. Caput latitudine postica pronoti paullo minus quam
duplo angustius (Q), apicem versus leviter productum, transversum (d) vel latitu-
dini basali longitudine aequale (9), a latere visum altitudinem latitudine clypei superans,
clypeo fortius deflexo-arcuato, angulo faciali leviter vel vix acuto; vertice oculo panl-
lulum magis quam duplo () vel fere triplo (?) latiore, gula dimidium longitudinis
capitis occupante. Oculi fuscescentes, maris in genas longe extensi orbitaque interiore
apicem versus minus leviter sinuati, feminac breviores. Rostrum articulo primo medium
xyphi attingente, apice piceo-nigro. Antennae articulis duobus ultimis simul sumtis se-
‘cundo longitudine aequalibus. Pronotum basi longitudine duplo latius, disco parum de-
clive, callis sat discretis. Hemelytra tota unicolora, memhrana dilute sordide flavescente,
venis aurantiacis, areola minorc maculaque ad apicem cunei triangulari sub-hyalinis.
Pectus et abdomen pallido-pubescentia, pilis nigris omnino destituta. Pedes subtiliter
pallido-pubescentes, colore corporis, coxis anticis margine externo pallido-setoso; femo-

ribus totis innotatis, tibiis spinulis brevibus nigris armatis, tibiis anticis tantum bi-
seriatim spinulosis; tarsis articnlo ultimo apice nigro.

2. Macrocoleus Signoreti Revr.

Diagnosis: Pallide flavo-ochraceus, subtiliter flavo-pubescens, supra in he-
melytris adpressim nigro-pilosa (pilae in exemplo tantum in cuneo distinguen-
dae), antennis pedibusque pallido-pubescentibus, gula setis pallidis; femoribus
posticis apicem versus atomis nonnullis fuscis obsoletis, subtus juxta margi-
nem anteriorem serie macularum fuscescentium notatis, tibiis testaceo-spinulosis,
spinulis sat subtilibus; hemelytris corio extra venam cubitalem cuneoque obscu-
rius ochraceis; membrana albida, macula fusca apicem areolarum spatinmque
infra eos usque ad medium marginis externi occupante, maculam ad apicem
cunei albam postice late terminante; capite (¢) latitudine basali fere paullulum
longiore, angulo faciali acuto, clypeo levius arcuato; rostro (Q) ventris *; ba-
sales haud superante. Long. @ 3% vel fere 4 mo

Hgb. in Gallia meridionali (Landes!). Unicum specimen communicavit D. Dr
SIGNORET.

Descr.: Species signatura membranae coloreque pallido in ochraceum vergente etc.
distincta. A M. aurantiaco FIEB. capite longius producto, minus declivi, levius nu-
tante et tibiis testaceo- vel fere concoloriter spinulosis mox distinguenda. A M. Boli-
vart REUT. capite paullo minus producto, rostro breviore, colore multo pallidiore et
minus laeto, tibiis aliter spinulosis divergens. Corpus (2) oblongo-ovale, pallide flavo-
ochraceum, subtiliter flavo-pubescens, supra sub-glabrum (pilae verisimiliter in exemplo
descripto detritae). Caput leviter nutans, latitudine basali pronoti circiter 3/; aut 2/,
angustius, apicem versus sat longe productum et levius declive, pronoto paullo longius,
latitudine basali cum oculis nonnihil longius, a latere visum altitudine basali circiter /3
longius, clypeo levius arcuato, angulo faciali acuto, gula capite circiter duplo breviore,
setis flavis instructo; vertice oculo 22/; latiore (%); ochraceum, medio pallidius. Oculi
(9) in genas minus longe extensi, leviter oblique positi, orbita interiore sub-recta. Ro-
strum flavescens, ventris 2/; basales haud superans, apice nigro, articulo primo medium
xyphi superante. Antennae colore corporis, pallido-pubescentes, articulo primo apicem
clypei attingente; secundo latitudini basali pronoti longitudine aequali, apicem versus
leviter incrassato (?); tertio secundo circiter 1/; breviore, guarto tertio circiter 3/; bre-
viore. Pronotum apice longitudine parum latius (?), latitudine basis circiter %/; brevius,
lateribus sub-sinuatis; unicoloriter pallide flavo-ochraceum vel fere stramineum. Scu-
tellum colore pronoti, limbo basali lineaque media obscurius ochraceis. Hemelytra ab-
domen paullo superantia (<), pallide flavo-ochracea vel fere straminea, corio parte ex-
teriore extra venam cubitalem cuneoque obscurius ochraceis, basi corii tamen pallida;
pilis nonnullis flavis in margine externo corii aliisque nigris nonnullis adpressis in cu-
neo distinguendis (verisimiliter hemelytra tota adpressim nigro-pilosa); membrana albida,

venis flavis macula fusca apices areolarum spatiumque infra eos usque in marginis ex-
terioris medium occupante et antice maculam albam ad apicem cunei termirante signata.
Pectus et abdomen flava, illud pallidum, hoc saturatius coloratum. Pedes colore cor-
poris, subtilissime pallide pubescentes, femoribus posticis sat longis et fortius incrassa-
tis (?), apicem versus atomis nonnullis obsoletibus fuscis conspurcatis, subtus juxta
marginem anteriorem serie macularum fuscescentium signatis; tibiis spinulis subtiliori-
bus concoloribus vel testaceis armatis, tarsorum articulo tertio apice ungviculisque fu-
sco-nigris.

3. Macrocoleus Bolivari Rrur.
Tab. I, fig. 3, d.

Diagnosis: Flavus aut aurantiacus, subtus cum antennis et pedibus subti-
lissime pallido-pubescens, supra glaber (an pilae detritae?); gula setis pallidis
instructa; coxis anticis margine pallido-setoso; pedibus omnino innotatis, tibiis
spinulis sat longis et robustis nigris, tibiis intermediis adhuc spinulis nonnul-
lis gracilioribus pallidis; hemelytris unicoloribus, membrana dilute fumata, ve-
nis aurantiacis; capite latitudini basali acque longo (g) vel hac circiter Y/,
longiore (@), angulo faciali valde acuto, clypeo tantum leviter arcuato; rostro
medium ventris attingente (Q) vel paullo superante (). Long. 3 5, @
4]/3—'“41/3 mm.

Hgb. in Hispania!, D. Dr Borivar.

Descr.: M. aurantiaco F1EB. maxime similis, differt tamen structura capitis magis
producti et longioris tibiarumque spinulis longioribus. A M. naso ReuT. divergit rostro
breviore, capite minus longe producto, colore etc. Corpus oblongum () vel ovatum
(?), flavum (o) vel aurantiacum, subtus pallidius (?), supra glabrum (an pilae in exemplis
descriptis divulsae?), subtus pallide flavo-pubescens. Caput leviter nutans, latitudine basali
pronoti fere duplo (J) vel circiter 3/;-—2%/; (') angustius, apicem versus longe'productum,
pronoto Jongitudine circiter aequale, latitudini basali longitudine aequale vel hac fere !/, lon-
gius, a latere visum altitudine circiter ?/; vel fere dimidio longius, clypeo leviter arcuato, an-
gulo faciali valde acuto, gula capite circiter triplo (¢f) vel tantum fere duplo (?) breviore,
setis pallidis instructa; vertice oculo paullo magis quam duplo (<) vel duplo et dimi-
dio (R) latiore. Oculi fusci, feminae brevius, maris sat longe in genas extensi, orbita
interiore recta (Q) vel apicem versus late sinuata (). Rostrum medium ventris at-
tingens (2) vel paullo superans (d), colore corporis, articulo tcrtio apicem versus
quartoque toto fusco-piceis. Antennae colore corporis subtilissime pallido-pubescentes,
articilo primo apicem clypei attingente; secundo latitudini pronoti basali longitudine
sub-aequali, maris crassiusculo, duobus ultimis simul sumtis secundo vix longioribus.
Pronotum apice longitudine vix (®) vel fere paullo (d) angustius, latitudine basis fere
1/, brevius, lateribus rectis, unicoloriter flavum vel aurantiacum, pilis brevibus sparsis
flavis. Scutellum unicoloriter flavum vel aurantiacum. Hemelytra aequaliter flava vel

aurantiaca; membrana dilute fumata, areolis concoloribus vel nonnihil flaventibus, areola
minore interdum disco fusca, venis flavis vel aurantiacis. Pectus et ahdomen pallidius
flava, pallide flavo-pubescentia. Pedes flavi vel praesertim femoribus aurantiacis, subti-
lissime pallide flavo-pubescentes, femoribus omnino innotatis, tibiis sat longe nigro-spi-
nulosis, spinulis tibiarum anticarum biseriatis, posteriorum triseriatis, tibiis intermediis
adhuc secrie spinularum flavarum graciliorum instructis, tarsorum articulo tertio dimidio
apicali ungviculisque nigris.

4. Macrocoleus naso Reur.
Tab. I, fig. 2.

Diagrnosis: Supra vitellinus, subtilissime pallido-pubescens, in hemelytris
'pilis nigricantibus subtilioribus faciliter divellendis; subtus cum pedibus pallido-
pubescens; coxis anticis margine pallido-setosis, femoribus innotatis, tibiis nigro-
spinulosis ; pronoti et scutelli vitta media basique venae cubitalis corii pallidis;
capite pronoto *;—?%, et latitudine sua basali circiter '/, longiore; antennarum
articulo primo apicem clypei haud attingente; rostro apicem abdominis paullo
superante. Long. @ 3%/, mm

Hgb. in insula Corsical, D. Dr. PuTon.

Descr.: Transitum ad genus Amblytylus Fies.,, Reuvr., formare videtur, ab hoc
autem clypeo multo minus fortiter prominente, a latere viso leviter arcuato et ubique
aeque lato, basi ejus paullo minus alte posita, pronoti lateribus immarginatis et antice
haud acutis divergens. A M. longirostri FieB., cui maxime affinis, structura capitis
et pronoti, femoribus omnino innotatis, colore saturatius vitellino, cémmissura hemely-
trorum ne minime quidem infuscata, corporeque minore distinctus videtur; a speciebus
reliquis colore similibus capite rostroque longis mox distinguendus. Corpus supra vi-
tellino-flavum, colore leviter in aurantiacum vergente, subtilissime flavo-pubescens pilis-
que sat subtilibus saltem in hemelytris distinguendis nigris. Caput (?) leviter nutans,
latitudine pronoti postica fere !/; angustius, apicem versus longissime productum, pro-
noto circiter 2/;—3/; et latitudine sua basali circiter !/; longius, e latere visum altitu-
dine saltem dimidio longius, gula circiter ?/; capitis longitudinis; vertice oculo triplo
latiore; angulo faciali fortiter acuto. Oculi nigro-fusci, oblique positi, feminae tantum
ad medium capitis altitudinis extensi, orbita interiore subrecta apicem versus divergen-
tes. Rostrum apicem abdominis panllulum superans, flavum, apice articuli ultimi latius
piceo, articulo primo medium xyphi paullo superante. Antennae vitellino-flavae, apicem
versus obscuriores, articulo primo apicem clypei haud attingente. Pronotum basi longi-
tudine paullo magis quam duplo latius, lateribus rectis, apice longitudine latiore, callis
disci nonnihil discretis; vitellinum, vitta media pallide flava. Scutellum vitellinum, vitta
media apice dilatata, pallide flava. Hemelytra vitcllina vel pallide aurantiaca, basi ve-
nae cubitalis pallidiore, cuneo macula interna saturatius aurantiaca; membrana dilutis-
sime fumata, venis albidis vel dilute flavescentibus, vena brachiali extus prope apicem linea
fuscescenti marginata, areolis dilute fumatis, stria transversali infra maculam hyalinam ad

apicem cunei positam limboque dilute fuscescentibus, limbo externo ante medium macula
dilutiore. Pectus et abdomen pallide flaventia, subtiliter pallido-pubescentia. Pedes
pallide flaventes, pallido-pubescentes, coxis anticis extus pallido-setosis, femoribus dilute
aurantiacis, totis innotatis et apicem versus pilis in certa luminis directione fuscescen-
tibus, tibiis nigro-spinulosis, anticis externe et antice sub-muticis, tarsis apicem versus
fuscescentibus.

5. Macrocoleus longirostris Fis.
Tab. 1I, fig. 9 (Q).

Diagnosis: Sordide flavescens (J) vel aurantiacus (%), supra subtiliter
pallido-pubescens, in hemelytris pilis nigris faciliter divellendis; subtus cum
pedibus pallido-pubescens; coxis anticis margine pallido-setosis, femoribus sal-
tem posticis subtus apicem versus punctis nonnullis minutis dilute fuscescenti-
bus, tibiis nigro-spinulosis; pronoto vel saltem scutello vitta media pallida; he-
melytris plerumque margine externo, basi venae cubitalis, sutura clavi magis
minusve pallidis, commissura anguste fusca; capite pronoto parum (J) vel vix
magis quam '/, (@) et latitudine sua postica parum (J) vel circiter Y5 (@)
longiore; antennarum articulo primo apicem clypei attingente; rostro abdominis
longitudine (Q) vel hanc interdum superante (3). Long. G 4'—4%, @ 4%mm

Syn.: Amblytylus longirostris Fien., Eur. Hem. 319, 4!

Var. p: Pallidissime flavens vel albicans, commissura corioque apicem
versus utrinque .circa venam cubitalem dilutissime aurantiacis vel fuscescenti-
bus; cetero ut supra. Long. & Q 4% mm

Hpgb. in Hispania (Andalusia!), D. MEYER-DUER; in Portugal (Casabranca!), D. vaN
VorLxEM; in Gallia meridionali (St Tropez'), D. Dr Purox (var. f8).

Descer.: Species longitudine rostri insignis, a praccedeitte structura capitis ete. di-
stinguendus. Corpus oblongum, lateribus hemelytrorum parallelis (&), vel oblongo-
ovale, lateribus hemelytrorum rotundatis (2), vel sordide flavescens () vel aurantia-
cum (9), supra subtiliter pallido-pubescens, hemelytris pilis nigris faciliter divellendis.
Caput pronoti basi circiter /3 () vel %;—3/; (?) angustius, apicem versus longius pro-
ductum, latitudine basali tamen vix (d) vel circiter 1/; longius, pronoto parum (d) vel
vix magis quam !/, longius, a latere visum altitudine circiter dimidio longius; vertice
oculo vix duplo (d) vel circiter duplo et dimidio (Q) latiore, angulo faciali acuto, gula
longa. Oculi fusci, maris paullo majores quam feminae, utriusque sexus in genas bre-
viter extensi et orbita interiore vix vel levissime sinuata apicem versus divergentes.
Rostrum abdominis longitudine (?) vel interdum (J) abdominis apicem paullo superans,
flavescens, apicem versus late piceum, articulo primo apicem xyphi sub-attingente. An-
tennae flavescentes, apicem versus obscuriores, articulo primo apicem clypei attingente,
maris nonnihil robustae. Pronotum basi longitudine circiter duplo latius, lateribus sub-
rectis, apice longitudine haud (J) vel paullo (%) latiore, callis sat discretis; sordide

pallido-flavescens (d) vel aurantiacum (2), saepe vitta media magis minusve distincta
pallidiore. Scutellum sordide pallido-flavescens (<) vel aurantiacum (R), vitta media
pallida. Hemelytra sordide pallido-flavescentia (d) vel sat inaequaliter aurantiaca,
punctis saturatioribus distinguendis (), basi plerumque nonnihil pallidiora, vel margine
externo, basi venae cubitalis, sutura clavi et cuneo pallidioribus, hoc macula interiore
aurantiaca, commisssura anguste fusca vel fuscescente; membrana fumata areolis con-
coloribus vel disco areolae majoris hyalino, venis albidis vel pallide flaventibus, macula
parva ad apicem cunei apicem areolae minoris attingente, macula oblonga ad limbum
exteriorem aliaque magna elongata juxta et infra venam brachialem, illa macula superne
linea transversali fusca et intus vitta longitudinali ab apice venae cubitalis ad apicem
membranae ducta determinata, hac extus eadem vitta definita; membrana interdum hy-
alina, tantum areola minore tota majoreque intus et apice, linea transversa infra ma-
culam hyalinam ad cuneum positam, margine externo vittaque supra descripta infra
apicem venae cubitalis fuscescentibus; margine interiore membranae basi fusco. Pectus
et abdomen pallido-pubescentia. Pedes® colore corporis, pallido-pubescentes, pilis in
certa luminis directione fuscescentibus, coxis anticis margine externo pallido-setosis,
femoribus superne apice punctis nonnullis dilute fuscescentibus, subtus serie punctorum
dilute fuscescentium, his punctis interdum obsoletis, femoribus anticis apicem versus
setis nonnullis nigris in femina crassioribus; tibiis nigro-spinulosis, apice earum tarsis-
que fuscescenti-testaceis, his articulo ultimo nigro.

8. Macrocoleus Tanaceti Fauw.
Tab. 1I, fig. 7.

Diagnosis: Aurantiaco-flavus, vitellinus vel sordide Iuteo-flavescens, inter-
dum capite, pronoto postice, scutello et venis hemelytrorum hic illic nonnihil
virescentibus, supra dense nigro-pilosus et subtilius pallido-pubescens, subtus
pallido-pubescens; gula setis nigris exsertis; pedibus subtiliter nigro-pubescen-
tibus, coxis et femoribus anticis, illis margine cxterno, his margine infero nigro-
setosis; femoribus subtus serie vel seriebus duabus punctorum fuscorum vel
ferrugineorum notatis, tibiis fortiter, anticis tri-seriatim, nigro-spinulosis, tarsis
articulo ultimo nigro-fusco; hemelytris apicem corii versus macula saepe (G) obso-
leta nigricante vel fuscescente, membrana magis minusve nigricanti-signata, ve-
nis flavis; capite transverso (J), vertice oculo duplo vel fere magis quam du-
plo (3) vel circiter duplo et dimidio () latiore; rostro coxas posticas haud
superante. Long. J 4'/—4Y,™™

Syn.: Phytocoris Tanaccti FaLL., Hem Sv, 83, 13! Capsus id. FLor, Rh. Livl. I,
610, 87 certe. Tuowms. Op. ent. IV, 450, 115 certe. Macrocoleus id. REvr., Hem. Gymn.
Se. et F. 161, 1! Saunp. Syn. Br. Hem. 296, 2! — Capsus sordidus Kirscus., Rh.
Wiesb. 150, 18. Macrocoleus id. Fien., Eur. Hem. 328, 4. — Macrocoleus aureolus
Figs., Eur. Hem. 320, 4 (verisimil.).

Hab. in Tanaceto vulgari: Svecia australis!, DD. FALLEN et Bonemaw; Fennia
orientalis!, D. J. SaHLBERG; Livonia, D. Prof. FLOR; Rossia (Moskva), D. OsSCHANIN;
Anglia!, D, SAUNDERS; Germania (Wiesbaden, D. Prof. Kirscusaum); Gallia borealis
(Lille!), D. Dr Puron.

Descr.: A M. auwrantiaco FIEB., eui colore sat similis, sed pilis nigris multo lon-
gioribus dense pilosus, femoribus seriatim fuscescenti-punctatis tibiisque praesertim an-
terioribus fortius et longius spinulosis. A M. Mellae REvUT. et chrysotricho F1EB. pilo-
sitate nigra divergens. A M. molliculo FALL. colore pilositateque distinguendus. Cor-
pus oblongum () vel ovatum (2), totum aurantiaco-flavum vel sordide luteo-flavum,
supra dense et longius nigro-pilosus interque pilas nigras subtilius flavescenti-pubescens,
subtus pallido-pubescens. Caput basi pronoti circiter 245—1; () vel fere duplo (2)
angustius, fortius transversum et parum productum; aurantiacum, flavam vel hic illic le-
viter vircscens; vertice oculo fere paullo magis quam duplo () vel circiter duplo et di-
midio (9) latiore. Oculi fusei, maris in genas longe cxtensi orbitaque interiore sat
fortiter sinuati. Rostrum coxas posticas haud superans, flavum, apice fusco-nigrum.
Antennae flavae, fusco- et pallido-pubescentes. Pronotum apice longitudini latitudine
aequale, lateribus rectis basin versus modice ampliatis, disco leviter declive, aurantia-
cum vel flavum, interdum antice inter callos virescens. Scutellum aurantiacum vel fla-
vum, interdum angulis basalibus, linea media apiceque magis minusve virescentibus.
Hemelytra maris quam feminae longiora, aurantiaca vel flava (interdum hic illic vire-
scentia), unicolora vel macula magis minusve dilatata fuscescente vel nigricante ad an-
gulum internum corii apicalem posita; membrana fere hyalina, venis aurantiacis, areolis
saepe totis dilutissime aurantiacis, paullo pone illas arcu fumato signata, vel leviter
fuscescente, areolis obscurioribus, areola majore juxta venam cubitalem, areola minore
‘tota, macula transversali infra maculam hyalinam ad apicem cunei positam, vitta mox pone
apicem areolae majoris ad apicem membranae ducta apiceque membranae fuscis. Pectus
et abdomen flava, subtilius pallido-pubescentia, pilis nigris destituta, Pedes flavi, sub-
tiliter nigro-pubescentes, coxis femoribusque anticis seriatim nigro-setosis; femoribus
praesertim posticis uni- vel bi-seriatim fusco- vel ferrugineo-punctatis, punctis interdum
sat obsoletis, tibiis fortiter, anticis triseriatim nigro-spinosis, tarsis apice nigro-fusco.

7. Macrocoleus Mellae Rrur.

Diagnosis: Vitellino-flavas aut luteus, supra dense et longius flavo-pilosus,
subtus pallido-pubescens; coxis et femoribus anticis, illis margine externo, his
margine infero flavo-setosis; femoribus praesertim posticis seriebus duabus
punctorum dilute fuscescentium notatis, supra apice punctis fuscescentibus non-
nullis; tibiis spinis validis fuscis, in tibiis anticis tri-seriatis, tarsis apice infu-
scatis; hemelytris unicoloribus, membrana fere pallida, venis flavis, vena brachi-
ali extus stria flavicante terminata; capite latitudini longitudine aequali, vertice
oculo fere 2'; latiore (Q); rostro medium ventris attingente. Long. Q@ 3',mm.

Syn.: Macrocoleus Mellae REUT., Pet. nouv. ent. IL, 54, 3!

Hab. in Italia (Vercellil), a D:o Comite C. A. MELLA benevole communicatus.

Descr.: A M. chrysotricho F1EB., cui colore et pilositate simillima, statura paullo
robustiore, feminae fronte nonnihil latiore, femoribus saltem posticis seriatim fusce-
scenti-punctatis tibiisque spinulis validioribus fuscis distinguendus. Inter illum et M.
Tanaceti FarL. quasi intermedius, ab hoc autem pilositate flava bene distinctus. Cor-
pus totum luteo- vel vitellino-flavum, supra dense et longius flavo-pubescens et -pilo-
sum, subtus pallido-pubescens, feminae robustum. Caput (?) basi pronoti fere 2/; an-
gustius, apicem versus levius productum, latitudini basali longitudine aequale (?), a
latere visum altitudinem latitudine clypei superans, angulo faciali leviter acuto, vertice
oculo fere 21/; latiore; flavum vel colore leviter in virescentem vergente, flavo-pube-
scens. Oculi (Q) sat magni, in genas sat longe extensi. Rostrum medium ventris at-
tingens, flavam, apice nigro, articulo primo xyphi medium attingente. Antemnnae flavae.
Pronotum basi longitudine fere duplo latius, apice longitudini latitudine aequale, late-
ribus rectis, disco parum declive; flavum, postice saturatius coloratum, aureo-pilosum
et -pubescens. Scutellum flavum, aureo-pubescens. Hemelytra vitellino- vel sub-au-
rantiaco-flava, unicolora, aureo-pilosa et pubescentia, membrana fere tota pallida, venis
flavis, vena brachiali extus stria flavicante terminata. Pectus et abdomen flava, subti-
lius pallido-pubescentia. Pedes flavi, subtiliter pallido-pubescentes, coxis femoribusque
anterioribus seriatim flavo-setosis, femoribus saltem posticis seriebus duabus punctorum
dilute fuscescentium notatis, supra apice punctis fuscescentibus nonnullis; tibiis spinis
validis fuscis, tarsis apice infuscatis.

8. Macrocoleus chrysotrichus Fims.
Tab. II, fig. 6.

Diagnosis: Totus flavus, pallide aureo-pilosus et pubescens, antennis pedi-
busque concoloribus, femoribus innotatis, tibiis flavo-spinosis, tarsis apice fu-
scescentibus; corio apicem versus macula obsoletissima nigricante, membrana
dilutissime infumato-hyalina, venis flavis, medio disci maculaque marginali albo-
hyalinis, vena brachiali extus stria fuscescenti terminata; capite paullo trans-
verso (3) vel latitudini longitudine sub-aequali (%), vertice oculo fere duplo
(3) vel paullo magis quam duplo (Q) latiore. Long. G 4%, @ 3% —3%; mm

Syn.: Macrocoleus chrysotrichus FiEB,, Wien. ent. Mon. VIII 1864, (332), 19!

Hab. in Sarepta! Rossiae meridionalis, D. BEcKer (Mus. Berolinense et Prof.
FrREY-GESSNER); feminam D. JAKOVLEFF mihi communicavit.

Descr.: A speciebus concoloribus hujus generis corpore pilis nigris omnino desti-
tuto, aureo-piloso mox distinguendus. A M. Mellae REUT., cui colore et pilositate similis,
~statura minus robusta, fronte paullo angustiore, femoribus innotatis praecipueque tibiarum
spinis subtilioribus differt. Corpus totum flavam, aureo-pubescens et -pilosum. Caput apice

29

pronoti multo (') vel paullulum (2 ) latius et latitudine pronoti postica circiter 2; angustius,
vertice oculo fere duplo () vel paullo magis quam duplo () latiore; leviter trans-
versum () vel latitudini posticae longitudine aequale (), parum vel leviter productum,
angulo faciali acuto, flavum, aureo-pubescens. Oculi fusci. Rostrum coxas posticas
longe superans, flavum, apice nigro, articulo primo medium xyphi attingente. Antennae
flavae vel fulvae, articulis ultimis conjunctim secundo paullulum longioribus (?). Pro-
notum latitudine basali circiter 2/; brevius, lateribus rectis, apicem versus modice an-
gustatis, disco sub-horisontali; flavam, aureo-pubescens et -pilosum, antice interdum
virescens. Scutellum flavum, aureo-pubescens. Hemelytra flava, aureo-pilosa et -pube-
scentia, corio interdum macula apicali obsolete nigricante; cuneo sub-fulvo; membrana
sub-hyalina, venis flavis, stria fuscescente venae brachiali parallela; ad apicem cunei
macula triangulari albida, postice a stria fuscescente transversali apicem areolae minoris
attingente marginata, ab apice areolae majoris ad apicem membranae vitta fuscescente
in ipso apice latiore; disco membranae medio saepe albido. Pectus et abdomen flava,
pallido-pubescentia. Pedes flavi, femoribus omnino unicoloribus, punctis destitutis, ti-
biis spinulis obscurius testaceis armatis, anticis minus fortiter triseriatim spinulosis,
tarsis articulo ultimo apice ungviculisque fusco-nigris.

9. Macrocoleus molliculus Farw.

Diagnosis: Viridi-albus vel glancescens, longius et minus subtiliter albido-
vel pallide flavescenti-pilosus et -pubescens, pilis in certa directione luminis fu-
scescentibus, subtus subtiliter pallido-pubescens; pedibus pallido-pubescentibus,
coxis femoribusque anticis, illis margine externo, his margine infero pallido-se-
tosis, femoribus subtus uni- vel bi-seriatim fusco-punctatis, tibiis nigro-spinu-
losis, spinulis in tibiis anticis tri-seriatis; clavi sutura, corii limbo maculaque
disci pone medium cuneoque sordide fuscescentibus, hoc basi pallido; membrana
nigricanti- vel fuscescenti-signata, areolis flavescentibus, minore fuscescenti; ca-
pite leviter transverso (J) vel latitudini posticae longitudine sub-aequali (%),
basi pronoti circiter ®/; angustiore, vertice oculo circiter %, (3) vel paullo ma-
gis quam duplo (Q) latiore. Long. 3 5—5Y, @ 4%/—4Y,mm

Syn.: Phytocoris molliculus FALL., Hem. Sv. 82, 12! Capsus id. H. ScH., Wanz.
Ins. VI, 32, fig. 589. Mey., Rh. Schw. 78, 54? F. Sanrm., Mon. Geoc. 103, 25!
Kirscue., Rh., Wiesb. 80, 101. FrLor, Rh. Livl. I, 611, 88. Troms., Op. ent. IV, 451,
116. Macrocoleus id. Fies. Eur. Hem. 321, 7. Douet. et Sc., Br. Hem. 387, I, Tab.
XII, fig. 9! Reut.,, Hem. Gymn. Sc. et F. I, 161, 2! Saunp., Syn. Br. Hem., 297, 3. Ma-
crocoleus Hordy: BOLD.

Var. B: Signaturis hemelytrorum fere obsoletis.
Var. p: Luteus, supra pilis sparsis fuscis, vertice (3) oculo magno tan-
tum dimidio latiore; cetero ommino ut supra. An species propria?

Hab. in Tanaceto vulgari, Achillea- et Ononide: fere tota Europa. Var. y e Ger-
mania (Berlin!).

Descr.: Corpus viridi-album vel glaucescens, supra dense longius et minus subti-
liter albo-pilosum et pubescens, pilis in certa luminis directione fuscescentibus. Caput
latitudine postica pronoti 2 — interdum fere duplo (&) angustius, vertice oculo cir-
citer 3/, (d) vel paullo magis quam duplo (2) latiore; leviter transversum () vel la-
titudini posticae longitudine sub-aequale, apicem versus modice productum, a latere
visum altitudine parum vel paullo longius, gula dimidiam capitis longitudinem occupante,
angulo- faciali recto, glaucescens, viridi-album vel virescens. Rostrum medium abdominis
attingens vel sub-attingens, articulo ultimo apice fusco-nigro, primo medium xyphi attin-
gente. Antennae virescenti-albae, apicem versus pallido-testaceae, subtilissime albo-pube-
scentes. Oculi nigro-fusci, maris in genas longe extensi, orbita interiore sinuati. Pronotum
basi longitudine duplo latius, apice longitudine paullo angustius (') vel huic latitudine
aequale (@), disco parum declive, lateribus rectis; glaucescens vel viridi-album, saepe
antice virescens. Scutellum interdum linea media virescente. Hemelytra glauca vel vi-
rescenti-alba, sutura clavi, limbo corii externo maculisque duabus discoidalibus saepe
in fasciam confluentibiis et paullo pone medium positis cuneoque, basi excepta, dilute
sordide fuscescentibus, signaturis his autem saepe magis minusve obsoletis; membrana
leviter fumata vel fere hyalina, areolis saepe flavescentibus, areola minore fusca vel ni-
gricante, linea transversali infra maculam hyalinam ad apicem cunei positam, vitta lon-
gitudinali ab apice areolarnm ad apicem membranae ducta, interdum deficiente, saepe-
que etiam limbo apicali membranae fuscis vel nigricantibus. Pectus et abdomen sub-
tiliter pallido-pubescentia, viridi-alba, lateribus virescentia. Pedes pallide flavi, tibiis
fere albidis, pallido-pubescentes, coxis et femoribus anticis, illis margine externo, his
margine infero pallido-setosis; femoribus subtus punctis vel maculis fuseis uni- vel (in
femoribus posticis) bi-seriatis notatis; tibiis fortiter, anticis triseriatim, nigro-spinulosis,
tarsis saepe ferrugineis, apice fusco.

10, Macrocoleus dissimilisA Revr. -

Diagnosis: Flavescenti- vel virescenti-albicans, longius albido-pubescens,
pilis in certa luminis directione fuscescentibus, subtus subtiliter pallido-pube-
scens; pedibus albido-pubescentibus, pilis in certa directione luminis fuscis,
coxis et femoribus anticis, illis margine externo, his margine infero pallido-se-
tosis, femoribus omnino unicoloribus, tibiis nigro-spinulosis, anticis spinulis tri-
seriatis; clavo juxta commissuram, corio fascia transversa ante apicem, medio
a vena cubitali albida interrupta, cuneoque, basi excepta, fuscescentibus; mem-
brana infuscata, venis albidis, areolis totis fuscis, disco membranae magis mi-
nusve hyalino, macula triangulari ad apicem cunei albida; capite latitudini po-
sticae longitudine aequali (3), vertice oculo fere duplo (J) latiore; rostro me-
dium ventris attingente. Long. 3 3',—4mm

Syn.: Macrocoleus dissimilis REuT., Pet. nouv. ent. II, p. 21, 2!

Ha?a. in Hungaria!, D. Dr G. v. HorvaTn; Italia (Vercelli!), D. Com. A. MELLA.

Descr.: M. molliculo FaLL. simillimus, sed statura minore et graciliore, capite
acutius et longius producto, membranae areolis totis infuscatis divergens. Corpus fla-
vescenti- vel rarius virescenti-albicans, supra longius albido-pubescens, pilis in certa
luminis directione fuscescentibus. Caput pronoto fere longius et ejus latitudine basali
fere tantum 1/; — circiter %; angustius, latitudini posticac longitudine aequale, apicem
versus sat longe rostrato-productum, a latere visum altitudine circiter ¥/; longius, gula
fere dimidium capitis occupante, angulo faciali valde acuto; vertice oculo fere duplo
latiore (d); flavescenti-album, vertice postice ochraceo. Oculi fusco-nigri, maris in
genas longe extensi; orbita interiore apicem versus levius sinuati. Rostrum fere medium
ventris attingens, apice fusco-nigro, articulo primo medium xyphi attingente. Antennae
sub-testaceae, basi nonnihil virescenti-albae, pallido-pubescentes. Prounotum basi longi-
tudine saltem duplo latius, apice longitudini latitudine sub-aequale, flavescenti-album,
lateribus nonnumquam virescens, callis dilutissime ochraceis, disco postico saepissime
maculis quatuor rectangularibus longitudinalibus griseo-pellucentibus. Scutellum albido-
flavescens, saepe linea media longitudinali albida. Hemelytra albida, clavo juxta commis-
suram vel fere toto, corii limbo externo fasciaque ante apicem, medio plerumquée a vena
cubitali interrupta, cuneoque, basi excepta, fuscescentibus; membrana infumata, medio
disci magis minusve vel saepe tantum vitta longitudinali minus distincta hyalina, venis al-
bidis, areolis duabus totis fuscis, vena brachiali extus stria fusca terminata, macula trian-
gulari ad apicem cunei albida. Pectus et abdomen dilute virescenti-flava, pallido-pubescen-
tia. Pedes dilute flavescentes, sat longe pallido-pubescentes, coxis femoribusque anticis,
illis margine externo, his margine infero serie setarum pallidarum; tibiis nigro-spinulosis,
spinulis in tibiis anticis tri-seriatis; tarsis sordide testaceis, apicem versus fuscescentibus.

11. Macrocoleus ochroleucus Kirscas.

Diagnosis: Dilute virescenti-flavens vel pallido-flavens, longius pallide fla-
vescenti-pilosus, pilis sat adpressis, haud fuscescentibus, subtus subtiliter pallido-
pubescens; pedibus pallido-pubescentibus, coxis femoribusque anticis margine
pallido-setosis, femoribus brevibus, praesertim anticis et posticis incrassatis,
atomis fuscescentibus obsoletis, plerumque tantum in femoribus posticis magis
distinctis, tibiis spinulis fuscescenti-testaceis vel fuscis, tibiarum anticarum tri-
seriatis; hemelytris pallide-flaventibus, corio et cuneo apicem versus vix vel
paullulum obscurioribus; membrana venis pallido-flaventibus, areola minore
vittaque transversali infra maculam ad cunei apicem positam hyalinam dilute
fuscescentibus; capite basi pronoti circiter tantum '/, angustiore, vertice oculo
circiter duplo (3) vel duplo et dimidio () latiore. Long. 3%—4}/,mm

Syn.: Capsus ochroleucus Kirscas., Rh. Wiesb., 153, 19.

Hab. in Germania (Wiesbaden), D. Prof. KirRscaBauM; Hungaria (Buda!, Pest!),
D. Dr v. Horvatn.

Descr.: A M. molliculo FALL., cui valde similis, corpore sat multo minore et ma-
gis convexo (2), colore magis in flavum vergente, hemelytris fere innotatis, oculis fe-
minae paullo brevioribus, pronoto distincte angustiore et breviere femoribusque brevi-
oribus et crassioribus certe distinctus videtur. Corpus oblongum () vel oblongo-ova-
tum (2), pallide virescenti-flavens vel pallido-flavens, supra longius sub-adpressim pallide
flavescenti-pilosum, pilis haud fuscescentibus. Caput basi pronoti circiter 1/, angustius,
leviter transversum (d'?), apicem versus modice productum, a latere visum altitudine
circiter 1/, (?) longius, angulo faciali recto, vertice oculo duplo () vel duplo et di-
midio (@) latiore. Rostrmm medium abdominis attingens, basi virescenti-flavens, dein
testaceum, apicem versus fuscum. Antennae (praesertim @) dimidio corpore longiores,
pallide virescenti-flavae, apicem versus magis flavescentes, subtilissime albido-pubescentes.
Pronotum basi longitudine duplo latius, apice longitudini latitudine circiter aequale,
disco parum declive, lateribus rectis. Scutellum interdum linea media virescente. He-
melytra pallide flaventia, corio ante apicem cuneoque apicem versus distinctius flaven-
tibus, cetero innotata; membrana hyalina, venis flaventibus, areolis leviter flaventibus,
areola minore vittaque transversali infra maculam ad apicem cunei positam fuscescen-
tibus. Pectus et abdomen subtiliter pallido-pubescentia. Pedes pallide flaventes, femo-
ribus praesertim posticis et etiam anticis incrassatis, illis in @ latitudine circiter triplo
longioribus; femoribus omnibus vel plerumque tantum posticis superne apice atomis
nonnullis oblique positis, subtus disco atomis uni- vel bi-seriatis apiceque aliis sparsis
fuscescentibus; tibiis fortiter fusco-testaceo- vel fusco-spinulosis, etiam anticarum spi-
nulis triseriatis; tarsis articulo ultimo apice fusco, cetero saepe sub-testaceis.

12. Macrocoleus exsangvis H. Scm.
Tab. 1V, fig. 1.

Diaghosz‘s: Sordide ochraceus vel testaceus, supra longius et densins flavo-
pilosus, pilis sat adpressis; subtus subtilius flavo-pubescens; antennis pedibus-
que nigro-pubescentibus, femoribus innotatis, tibiis nigro-spinulosis, tarsis fuscis,
articulo ultimo nigro; hemelytris nigricantibus vel fuscis, limbo toto laterali,
commissura, sutura clavi utrinque venaque cubitali magis minusve late sordide
ochraceis vel testaceis; membrana fumata, venis sordide albidis, areola minore
parteque interiore areolae majoris nigricantibus, exteriore hujus parte pallidiore.
Long. 3 5%, @ 4/mm-

Syn.: Capsus exsangvis H. ScH., Nomencl. p. 50. Kirscus., Rh. Wiesb. 79, 100.
Macrocoleus id. Figs., Eur. Hem. 320, 6!

Hab. in Germania!, DD. HErrRICH-SCHAEFFER et KiRscHBAUM; Alsacia!, D. REIBER.
Descr.  Colore pilositateque mox distinguendus. Corpus sordide ochraceum vel
testaceum, supra densius longiusque flavo-pilosus, pilis sat adpressis, subtus subtilius
pallido-pubescens. Caput pronoto haud longius ejusque latitudine basali %; () vel
%—*/s (?) angustius, latitudine sua postica distincte brevius (&) vel fere brevius (2),
a latere visum altitudine longius, clypeo apicem versus fortius declivi, angulo faciali

pronoti sat acuto; vertice oculo 4/5; (d) vel duplo latiore; ochraceum vel sordide flavo-testa-
ceum. Oculi majores, fusci, maris- in genaslongissime, feminae etiam sat longe extensi. Ro-
strum coxas posticas parum superans. Antennae sordide testaceae, nigropubescentes, arti-
culis duobus ultimis fuscis. Pronotum basi longitudine 3/, — duplo latius, apice longitu-
dine fere angustius () vel hac paullo latius (), sordide ochraceum, disco postice le-
viter grisescens. Scutellum unicoloriter ochraceum. Hemelytra nigricantia vel fusce-
scentia, limbo laterali, commissura, sutura clavi, vena cubitali cuneoque sordide ochra-
ceis vel testaceis, clavi igitur disco vittisque duabus latis corii nigricantibus; membrana
cum arveolis fumata, venis albidis, areolae majoris parte exteriore plerumque pallidiore.
Pectus et abdomen sordide testacea vel ochracea, hoc maris medio fuscescens. Pedes
colore corporis, nigro-pubescentes, femoribus punctis destitutis, tibiis spinulis nigris ar-
matis, tarsis fusco-nigris.

13, Macrocoleus femoralis Reur.

Diagnosis.: Virescenti-luteus, subtiliter albicanti-pubescens, superne verisi-
militer pilis nigris adspersis (an pilae haece in exemplo detritae?); antennis
pedibusque subtiliter nigro-pubescentibus, femoribus atomis fuscis dense consper-
sis, tibiis nigro spinulosis, tarsorum articulo ultimo nigro-fusco; hemelytris fla-
vescenti-fuliginosis, limbo laterali basin versus pallido; membrana cum areolis
obscure fumata, venis pallidis, flavescentibus, macula ad apicem cunei hyalina,
arcu infra apicem areolarum illarumque venas terminante et macula majore ad
limbum lateralem nonnihil hyalinescentibus. Long. @ 3'/mm.

Hab. in Alsacia!, D. REIBER.

Descr.: Species colore femorum ab omnibus affinibus mox distincta et Macrotylo
Horvathi Reur. simillima, multo autem minor, capite multo breviore, signatura mem-
branae structuraque ungviculorum ab illo longe divergens. Corpus ovatum (@), vire-
scenti-lutescens, opacum, subtiliter albido-pubescens et superne adhuc pilis nigris facil-
lime divellendis praesertim in hemelytris positis et plerumque saltem in cuneo digno-
scendis. Caput (2) latitudine postica pronoti tantum %/, angustius, latitudini posticae
longitudine subaequale, a latere visum altitudine circiter tantum 1/; longius; vertice
oculo 21/, latiore; lutescens, hic illic virescens, apicem versus pilis nonnullis nigris. Ro-
strum medium ventris attingens, flavescens, articulo primo virescente, ultimo apicem
versus piceo. Antennae flavae, subtiliter nigro-pubescentes, articulo primo ipsa basi vi-
rescente,  apice setis 2—3 nigris, secundo pronoti latitudini basali fere aeque longo.
Pronotum basi longitudine tantum paullo magis quam dimidio latius, apice longitudini
latitudine subaequale, disco apicem versus leviter declivi, lateribus rectis; lutescens,
basin versus, ut scutellum, lutescenti-virescens. Hemelytra flavescenti-fuliginosa, limbo
marginali basin versus basique venae cubitalis pallidis; membrana obscure fumata, areo-
lis concoloribus, venis flavescentibus, ad apicem cunei macula parva hyalina apicem
areolae minoris attingente, postice a striola transversali nigricante terminata, mox pone
hanc striolam macula oblonga majore intus cum arcu infra apicem areolarum posito



Hemiptera Gymmocerata Furopae. 231

confluente et ad medium limbi extensa pallescente. Pectus et abdomen flava, illud hic
illic virescens. Pedes colore corporis, subtiliter nigro-pubescentes, femoribus dense
minuteque fusco-conspersis, tibiis sat longe nigro-spinulosis, tarsis articulo tertio apicem
versus nigro-fusco.

14. Macrocoleus Krueperi Reur.

Diagnosis.: Dilute glaucescenti-canescens (3) vel albido-flavescens (Q), sat
dense nigro-hirsutus, subtus subtiliter pallido-pubescens; antennis pedibusque
nigro-pubescentibus, coxis femoribusque anticis, illis margine externo, his ad
apicem marginis inferioris setis nigris, femoribus posterioribus et praesertim
posticis supra ad apicem punctis fuscis notatis, tibiis nigro-spinulosis, anticis
spinulis marginis interioris subtilibus et brevibus, parum distinctis; maris capite
macula verticis orbitali utrinque mesosternoque saltem medio obscure ferru-
gineo-fuscis, feminae capite postice aurantiaco; scutello basi aurantiaco; clavo
circa angulum scutellarem corioque macula obliqua in angulo apicali interiore
fusco-fumatis; vertice oculo circiter %, vel vix duplo () vel paullo magis quam
duplo (Q) latiore; capite latitudini posticae longitudine aequali (J) vel hac
paullo longiore (§); rostro medium ventris attingente vel sub-superante; anten-
nis maris robustis. Long. 3 @ 3%—3%mm

Hagb. in Algeria (Oran!), DD. Puron et LETHIERRY; Syria!, D. Dr KrUEPER.

Descr.: M. molliculo FAuL. primo intuitu paullulum similis, ab hoc ut a speciebus
reliqvis tamen mox distinguendus. Corpus dilute glaucescenti-canescens (') vel albido-fla-
vescens (@), supra sat demse nigro-pilosum. Caput pronoto paullulum longius et ejus
latitudine postica circiter 2/; angustius, apicem versus sat productum, a latere visum
clypei latitudine altitudinem longitudine superans, angulo faciali minus fortiter acuto,
gula circiter dimidium capitis longitudinem occupante, dilute glauco-canescens vel- flave-
scens, nigro-hirsutum, vertice utrinque macula vel stria transversa orbitali obscure
fusca, saepe magis minusve late ferrugineo-cincta () vel postice fronteque lateribus
aurantiacis (?); clypeo basi interdum utrinque puncto fusco; vertice oculo 3/, vel vix
duplo latiore. Oculi fusci, maris in genas longius extensi et orbita interiore subsinuati,
feminae breviores. Rostrum medium ventris attingens, apicem versus ferrugineum, apice
piceo-nigro, articulo primo medium xyphi attingente. Antennae maris robustae, femi-
nae graciles, corpori concolores, dense nigro-pubescentes, articulis duobus ultimis si-
mul sumtis secundo paullulum longioribus, hoc latitudine pronoti basali circiter 1/, bre-
viore; articulo primo annulo basali fuscescente, basi pone hunc albida, articulatione ar-
ticuli secundi albida, in extrema basi nigro-annulata, his signaturis in @ obsoletis et
multo pallidioribus. Pronotum basi longitudine duplo latius et apice longitudini lati-
tudine aequali, lateribus rectis, disco parum (') vel satis (Q) declivi; glauco-canescens
vel albo-flavescens, nigro-hirsutum, callis saepe anguste fusco-terminatis, interdum di-
Jute ochraceis. Scutellum glauco-canescens vel albo-flavescens, nigro-hirsutum, basi

magis minusve aurantiacum. Hemelytra glauco-canescentia vel albo-flavescentia, nigro-
hirsuta, clavo ad angulum scutellarem corioque macula obliqua in angulo interiore api-
cali posita fusco-fumatis; membrana cum areolis dilutius fumata, venis albidis, apice
areolae majoris, areola minore, stria venam brachialem extus terminante aliaque trans-
versali infra maculam triangularem hyalinam ad apicem cunei positam fuscis, limbo
externo mox pone hanc striam interdum macula oblonga magna magis minusve pellu-
cida. Pectus et abdomen dilute glauco-virescentia vel albido-flava, mesosterno in mare
vel toto vel saltem medio obscure fusco. Pedes colore corporis, nigro-pubescentes, co-
xis anticis margine externo femoribusque anticis ad apicem marginis inferioris setis non-
nullis nigris; femoribus posterioribus et praesertim posticis supra ad apicem punctis
in mare distinctioribus fuscis in vittam obliquam collocatis signatis; tibiis triseriatim
nigro-spinulosis, spinulis autem tibiarum anticarum praesertim marginis interioris debi-
libus, parum distingvendis; tarsis sordidis, articulo ultimo fusco.

Gen. IV. TINICEPHALTUS Fzs.
Tab. I, fig. 4.

Diagnosis.: Corpus oblongum vel oblongo-ovatum, capite fortius nutante,
magis minusve (plerumque parum) producto, declivi, clypeo prominente, leviter
arcuato, basi in linea oculorum intermedia vel paullo supra hanc posita a fronte
parum vel paullo discreto, a latere viso angulo basali valde acuto, angulo fa-
ciali acuto vel acutiusculo, gula in plano peristomii posita, recta; rostro coxas
posticas longius superante, articulo primo medium xyphi attingente; pronoto
apice sinuato longitudine plerumque paullo angustiore vel sub-angustiore, late-
ribus immarginatis, disco parum vel leviter declivi, callis bene discretis, saepe
in mare discoloribus; alarum areola hamo e vena subtensa a basi venae de-
currentis sat remote excurrente; xypho convexo vel fere planiusculo, toto im-
marginato; tarsis posticis articulo secundo tertio longiore, ungviculis sat magnis,
basi dente obtuso, ipso apice uncinato, aroliis laminatis ultra medium ungvi-
culorum cum illis connexis.

Hibitant species hujus generis in partibus media et meridionali territorii.

Descr.: Ab Hoplomacho FiEB., REUT. gula in plano peristomii posita, xypho ma-
gis convexo tarsorumque posticorum articulo tertio secundo saltem paullo breviore di-
vergens; a Macrocoleo FiEB., cui etiam sat affinis videtur, xypho convexo, omnino im-
marginato pronotoque plerumque minus transverso distinguendus. Corpus oblongum ()
vel oblongo-ovatum (@), opacum. Caput pronoti basi circiter 2/; — fere duplo angustius,
fortius putans, magis minusve productum, antice visum quinquangulare, latitudini po-
sticae longitudine aeqvale vel subaequale, raro illa longius, declive, clypeo prominente,
sensim levius, mox ante basin paullo fortius arcuato, basi a fronte parum vel paullo

discreto, ipsa basi in linea vel paullo supra (7. flavopilosus REUT.) lineam intermediam
oculorum posita, angulo basali acuto, angulo faciali acuto vel acutiusculo, gula in plano

peristomii posita, recta; in mare plerumque vertice punctis in arcum positis fronteque
macula clongata utrinque fuscis vel nigris. Oculi ovales, in genas extensi. Rostrum
coxas posticas longius superans, segmentum ventrale tertium vel quartum attingens,
articulo primo medium xyphi attingente. Antennae articulo primo apicem clypei haud
vel paullo superante, vix vel magis minusve supra apicem oculorum inserto. Pronotum
trapeziforme, basi longitudine plerumque vix vel haud duplo latius, lateribus rectis
vel sub-rectis apicem versus fortius angustatum, apice longitudine plerumque paullo
angustius vel sub-angustius, disco apicem versus parum vel leviter declive, callis bene
discretis, saepe sat oblique positis et in mare discoloribus, marginibus lateralibus nec
marginatis nec acutis. Scutellum basi detectum. Hemelytra completa, membrana bi-
areolata. Alae hamo areolae e vena subtensa a basi venae decurrentis sat remote ex-
currente. Xyphus prosterni convexus vel interdum sub-planus. Mesosternum postice
altius, rotundatum. Metasternum apice angulariter prominens. Coxae anticae medium
mesosterni, saepe longius, superantes. Tibiae longius nigro-spinulosae. Tarsi articulo
secundo tertio saltem paullo longiore, ungviculis sat magnis et longis, dente basali obtuso.

1. Tinicephalus rubiginosus Fies.
Tab. IV, fig. 3

Diagnosis.: Supra rufo- vel fusco-ferrugineus, dense et sat longe albide
intricato-pubescens, pilis nigris intermixtis; capitis vertice arcu postice concavo
fronteque maculis duabus basi apiceque conjunctis, lineis duabus basalibus cly-
pei, lineis duabus longitudinalibus vel vitta media scutelli venisque clavi et
corii obscure fuscis, clavo et corio circa suturam clavi, macula corii apicali
elongato-triangulari, extus a vena cubitali, intus a linea fusca terminata, angu-
loque cunei interiore ut etiam saepe vittis 1—3 pronoti caesiis; membrana fu-
mata, venis flavescenti-, rufescenti- vel fuscescenti-ferrugineis; antennis fusco-
ferrugineis, articulo primo basi nigro; femoribus dense fusco-punctatis serie-
busque duabus macularum majorum notatis, tibiis spinulis nigris e punctis mi-
nutis nascentibus, apice tibiarum tarsisque fusco-nigris; capite latitudini longi-
tudine aequali, antennis in linea intermedia partis oculorum inferioris insertis.
Long. @ 5—6, @ 3% —4%mm

Syn.: Timicephalus rubiginosus FiEs., Enr. Hem. 300, 1!

Hob. in Lavandula: Hispania!, DD. MEYER-DUER et SAUNDERS, Marocco (Tanger),
D. vax Vouxem, sec. D. LETHikrry; Italia borealis, sec. D. GARBIGLIETTI.

Descr.: Corpus supra fusco- vel rufo-ferrugineum, dense subtilissime fusco-con-
spersum vel- punctulatum. Caput fortiter nutans, parum productum, antice visum
latitudini longitudine sub-aequale, a latere visum altitudini longitudine aequale, gula
minus longa; rufo-ferrugineum, vertice arcu postice concavo fronteque maculis duabus
basi et apice confluentibus, ut etiam lineis tribus clypei basalibus longitudinalibus, infer-

media brevissima, nigro-fuscis, bucculis albidis. Oculi ferruginei, in genas longe extensi,
30

orbita interiore apicem versus sinuati (¢’ ). Rostrum obscure testaceum, apice ni-
grum, coxas posticas paullo superans. Antennae fusco-ferrugineae, articulo primo basi
nigro; in linea media oculorum partis inferioris insertae, subtilissime pallido-pubescen-
tes, pilis longioribus fuscis. Pronotum basi longitudine vix duplo latius, apice longitu-
dine paullo angustius, lateribus rectis, rufo- vel fusco-ferrugineum, callis saepe fuscis,
vittis tribus caesiis, lateralibus saepe vel omnibus interdum obsoletis. Scutellum ferru-
gineum, lineis duabus vel vitta media lata longitudinali ad basin adhuc latiore obscure
fuscis, apice interdum albido. Hemelytra rufo- vel fusco-ferruginea, venis omnibus di-
scernendis, obscure rufo-fuscis, vitta corii et clavi circa suturam clavi magis minusve
lata vittaque corii media longitudinali postice dilatata et suturam membranae attingente,
extus a vena corii cubitali, intus a linea fusca ex ea paullo pone ejus medium excur-
rente terminata, nec non angulo cunei interiore saepeque etiam apice limbi corii externi
caesiis; membrana fumata, venis rufescenti-, flavescenti- vel fuscescenti-ferrugineis, areo-
lis obscurius fuscis. Pectus rufo-ferrugineum, fusco- et pallido-variegatum, mesosterno
medio nigro-fusco; xypho prosterni convexo. Abdomen caesium, rufo- vel flavo-ferru-
gineum, marginibus segmentorum saepe nigris, lateribus vitta vel punctis in vittam po-
sitis rufo-ferrugineis vel fuscis, dorso fusco. Pedes nigro-pubescentes, femoribus pun-
ctis maculisque majoribus fuscis densius notatis, his subtus uni- vel bi-seriatis, altera se-
rie ad marginem superiorem, altera in medio posita; tibiis sat dense nigro-spinulosis,
spinulis e punctis nigris perparvis nascentibus, apice tibiarnm tarsisque totis nigris,
articulo secundo tertio sat multo longiore.

2. Tinicephalus flavopilosus Reur.

Diagnosis.: @ (3 ignotus) supra dilute flavo-ochracea, capite, pronoto
antice et linea longitudinali media disci postici scutelloque albicanti-flaventi-
bus, pilis sat longis flavis praesertim in pronoto subintricato-pilosa; punctis
verticis quatuor in arcum postice concavum positis, lineis nonmullis frontis
transversalibus utrinque, lineis tribus basalibus clypei, intermedia abbreviata,
marginibusque callorum pronoti fuscis; scutello vittis duabus dilute aurantiacis,
lineam pallidam intermediam includentibus; hemelytris fere ochraceis, vena
clavi, vena cubitali corii, limbo externo venisque membranae pallidis; femori-
bus posterioribus apicem versus punctis fuscis fere biseriatis notatis, tibiis
spinulis nigris e punctis minutis nigris nascentibus, tarsis totis nigris; capite
latitudine longiore, sat longe producto; pronoto apice longitudine angustiore;
antennis paullo supra apicem oculorum insertis; xypho sub-plano. Long. Q@ 4mm-

Habd. in Corsica!, communic. ). SAuNDERS. et D. O. HsELT.

Descr.: Femina (Mas ignotus): T. discrepantis FieB. feminae affinis, sed magis
quam duplo longior, multo longius flavo-pilosus, capite longius producto xyphoque fere

plano divergens. Corpuns supra dilutius flavo-ochracenm, pilis intricatis longioribus
flavis, in. pronoto magis exsertis pilosum. Caput albido-ochraceum, vertice postice

fere flavo-aurantiaco, punctis quatuor in arcum postice late concavum positis, fronte
lineis transversalibus nonnullis lineisque tribus longitudinalibus teretibus clypei, qua-
rum intermedia brevi, lateralibus ad medium usque extensis fuscis; latitudine posti-
cae fere '/, longius, sat longe productum, a latere visum altitudinem clypei latitu-
dine superans, gula dimidii capitis longitudine. Oculi fuscescentes, in genas brevius
extensi, orbita interiore sub-recta apicem versus divergentes. Rostrum medium ventris
attingens, flavescens, apice nigro. Antennae flavo-testaceae, pallido-pubescentes, pilis
autem in certa luminis directione fuscescentibus, paullo infra lineam intermediam par-
tis inferioris oculorum insertae, articulo primo apicem clypei haud superante. Prono-
tum basi longitudine circiter 4/,—3/, latius, lateribus subrectis, apice longitudine fere Y/,
angustius; flavo-ochraceum, apice lineaque media longitudinali albicantibus, marginibus
callorum albicantium fuscis. Scutellum albicanti-ochraceum, vittis duabus mediis con-
vergentibus ochraceis vel fere aurantiaco-flavis, lineam angustam longitudinalem albi-
dam includentibus. Hemelytra flavo-ochracea vel testacea, vena clavi, vena corii cubi-
tali saepeque etiam margine externo pallidioribus; membrana levius fuscescenti-fumata,
areolis flavescentibus, venis albido-flaventibus, macula parva hyalina ad apicem cunei.
Pectus et abdomen pallidissime flavo-ochracea, hoc longius flavescenti-pubescens; xypho
prosterni sub-plano. Pedes subtilius fuscescenti-pubescentes, femoribus posterioribus
seriebus duabus punctorum fuscorum, posticis adhuc superne apice atomis nonnullis
oblique positis; tibiis spinulis nigris e punctis minutis distinctis nigris nascentibus, tar-
sis nigris.

3. Tinicephalus discrepans Fies.
Tab. IV, fig. 4 (&) et 5 (Q).

Diagnosis: Flavescenti-ochraceum aut virescenti-flavescens (@) vel vire-
scenti-cinerascens (3), capite, pronoto antice scutelloque ochraceo-flavis, cum
antennis et pedibus pallido-pubescens; capitis vertice maculaque magna quadrata
frontis nigris, illo medio macula subrotundata, hac macula media oblonga cum
macula verticis saepe linea tenui conjuncta flavis (3) vel vertice punctis qua-
tuor in arcum postice concavum positis, macula utrinque frontali sub-oblonga
et puncto basali lineisque duabus clypei ferrugineis (Q); pronoto fascia trans-
versali per callos currente nigra (3) vel callis concoloribus aut ferrugineis (Q);
scutello apice marginibusque nigro-conspurcato (3); hemelytris cinerascentibus
(@) vel flavo-ferrugineis aut dilute fuscescenti-ochraceis (), vena clavi corii-
que vitta latiore circa venam cubitalem margineque externo pallidis vel clavo
toto dilute grisescente (Q); antennarum articulo primo basique secundi nigri-
cantibus (J); femoribus subtus parce subtiliter fusco-punctatis, tarsis nigris;
capite latitudini longitudine aequali vel hac vix longiore; antennis paullo infra
lineam intermediam partis inferioris oculorum insertis; xypho convexiusculo.
Long. 3@ 3—3Y,mm- - |

Syn.: Tinicephalus discrepans FiEB., Crit. sp. 20! Eur. Hem. 300, 3!

Hab. in Cytiso: Gallia meridionalis (Hyéres!, D. MEYER-DuER; Lyon, D. LETHIERRY;
St. Tropez!, D. Dr Puton); Corsica!, DD. MEYEr-DuER et PuToN.

Descr.: Corpus supra flavescenti-ochraceum vel virescenti-flavescens (2) vel vi-
rescenti-cinerascens (d), pallido-pubescens. Caput latitudini posticae longitudine ae-
quale vel hac vix longius, a latere visum altitudine paullo longius (?) vel hanc fere
tota latitudine clypei superans (d), gula dimidium capitis paullo breviore; ochraceo-
flavum, vertice maculaque magna quadrata frontis nigris, illo medio macula subrotun-
data, hac macula media oblonga cum macula verticis linea tenui plerumque conjuncta
ochraceo-flavis (d), vel vertice punctis quatuor sat magnis in arcum postice concavum
positis fronteque macula magna semi-ovali utrinque, transversim lineata et supra cum
maculis ant punctis mediis verticis plerumque confluente fuscis vel ferrugineis; clypeo
lineis longitudinalibus supra medium abbreviatis punctoque vel lineola media basali
ferrugineis. Oculi fusci, in genas minus longe, maris tamem quam feminae paullo lon-
gius extensi, orbita interiore apicem versus divergente, sub-recta. Antennae paullo
supra apicem oculorum et paullulum infra lineam intermediam partis oculorum inferio-
ris insertae, flavotestaceae, subtilius pallido-pubescentes, articulo primo clypei apicem
panllulum superante, hoc basique articuli secundi maris nigricantibus vel fuscis, arti-
culo secundo latitudini pronoti basali longitudine aequali (@) vel hac paullo longiore
(), maris quam feminae paullo crassiore. Pronotum basi longitudine circiter 4/, —
fere duplo latius, lateribus levissime sinuatis (d’) vel rectis (2), apice longitudine paullo
vel vix angustius; virescenti-cinerascens, apice lineaque media longitudinali disci pone
callos ducta pallide ochraceo-flavis, fascia antica transversali per callos ducta nigra,
omnium subtilissime fusco-punctulatum () vel virescenti-flavescens, postice paullulum
cinerascens, antice ochraceum, apice lineaque longitudinali pallidioribus, callis interdum
leviter fuscescentibus vel ferrugineis (2). Scutellum ochraceum, marginibus lineaque
transversali impressa nigris vel nigricantibus, disco praesertim apicem versus atomis
minutis nigris densius conspurcatum () vel pallide flavo-ochracenm, in linea impressa
transversali medio punctis duobus parvis nigris (?). Hemelytra cinerascentia (o) vel
flavo-ferruginea aunt dilute fuscescenti-ochracea (9), vena clavi, vitta corii latiore circa
venam cubitalem margineque externo pallidioribus; interdum, margine externo exepto,
tota fere unicolora () vel clavo fere toto dilute grisescente (2); membrana leviter
fumata, venis pallidis, areolis flavescentibus, minore saepe fuscescente, macula hyalina
ad apicem cunei intus saepe fuscescenti-terminata. Pectus et abdomen virescenti-flava
(d) vel flavo-ochracea (@), pallide flavo-pubescentia, mesosterno maris medio fusco;
xypho prosterni convexo. Pedes flavescentes, femoribus subtus parce subtilissime di-
lute fuscopunctatis, tibiis spinulis nigris e punctis omnium minutissimis nigris vel fu-
scis nascentibus, tarsis nigris.

4. Tinicephalus hortulanus Mey.

Diagnosis: Virescens, fuscescenti-virescens, flavo-virens, virescenti-lutescens
vel fere ochraceus, supra longe albo-pubescens, pilis pro certo lumine fuseis,
pilis fuscis plerumque etiam intermixtis, capite et pronoto setis nonnullis rigidis

nigris; antennis pedibusque (femoribus posticis longius) fuscescenti-pubescenti-
bus, pilis autem in certa luminis directione pallidis, femoribus subtus punctis
fuscescentibus subtilibus conspersis, interdum praesertim posticis adhuc macu-
lis paullo majoribus biseriatis signatis, supra apice punctis nonnullis nigris
oblique positis; pronoto et scutello linea media longitudinali interdum omnino
deleta (Q) pallida vel albicanti; hemelytris unicoloriter virescenti-ochraceis seu
ochraceis vel virescenti-fuscis, limbo externo, margine scutellari commissuraque
clavi, basi cunei et plerumque etiam vena clavi venaque corii cubitali palli-
dis; membrana fumata, venis testaceis, limbo areolac majoris areolaque minore
fuscis; tarsis fuscis, articulo ultimo nigro; capite latitudini longitudine aequali
vel sub-aequali; antennis vix vel parum supra oculorum apicem insertis. Liong.
d‘ Q 31/2.__41/smm.

Syn.: Capsus hortulanus MEy., Rh. Schw. 77, 52, Tab. VII, fig. 3 (figura sat
malal) Phytocoris id. Kor., Mel. ent. II, 125, 108 (forte). KirscuB. Rh. Wiesb. 89,
118. Tinicephalus id. Fies., Eur. Hem. 300, 2! Macrocoleus id. Sausp., Syn. Br. Hem.
96, 1! Macrocoleus sordidus DougL. et Sc., Ent. Monthl. Mag. IV, p. 49! (nec Kirsus.).
Oncotylus Tanaceti DoucL. et Sc., Brit. Hem. 394, 2! (nec FALL. nec H. Scn.). Oncotylus
punctipes DoucL. et Sc., Catal. of Brit. Hem. 38, 2! (nec ReUT.).

Hagb.: in Ononide (DD. Meyer-Duer et SAUNDERS), in Helianthemo vulgari (D.
AssMAN): Anglia!, Gallia!, Helvetia!, Germania, Silesia, Carniolia!; Transcaucasia?, sec.
D. KOLENATI.

Descr.: Corpus supra colore varians, flavo-vel fuscescenti-virescens, virescenti-lu-
tescens vel fere totum ochraceum, supra longe et dense albo-pubescens, pilis autem in
certa luminis directione praesertim in cuneo fuscis, plerumque etiam pilis fuscis inter-
mixtis, his interdum numerosis et pilositatem ad maximam partem fuscam formantibus.
Caput latitudini posticae longitudine subaequale (?) vel hac paullo brevius (), a la-
tere visum altitudine haud longius, gula dimidio capite breviore; flavo-virens, saepe
macula utrinque frontis transversim lineata arcuque postice concavo verticis leviter
fuscescentibus, sed semper indcterminatis et obsoletis (df), vel ochraceum, innotatum (<),
albido-pubescens, pilis nigris hic illic erectis vel sub-erectis. Oculi fusci, in genas pa-
rum longe extensi, orbita interiore levissime sinuati, apicem versus divergentes. Rostrum
colore corporis, apice nigro, fere medium ventris attingens. Antennae colore corporis,
fusco-pubescentes, pilis autem pro certo lumine pallidis, ad apicem oculorum, sed a
margine interno paullulum remote insertae, articulo primo apicem clypei paullo supe-
rante, saepe in mare annulo angusto basali obliquo atomisque 2—3 minutissimis ante-
apicalibus fuscescentibus, articulo secundo duobus ultimis conjunctim paullo breviore,
his simul sumtis latitudini posticae pronoti fere aeque longis. Pronotum basi longi-
tudine circiter duplo longius, apice longitudine haud vel parum angustius, lateribus
rectis, flavo-virens, virescenti-lutescens vel ochraceum, albo-pubescens, pilis nigris hic
illic sub-erectis, linea longitudinali media albicanti plerumque oreatum. Scutellum co-
lore pronoti, plerumque linea media albida. Hemelytra virescentia, fuscescenti- vel flavo-
virescentia vel virescenti-lutescentia, interdum fere unicolora, saepissime autem limbo

externo, margine scutellari commissuraque clavi, basi cunei et plerumque etiam vena
clavi venaque corii cubitali pallidioribus, maris saepe interne fuscescentia, colore sat
rufescenti-micantia, feminae plerumque ochracea, fere unicolora; membrana fumata, ve-
nis testaceis, limbo areolae majoris areolaque minore fuscis, saepe pone apicem areo-
lae minoris vittula nigricante longitudinali. Pectus et abdomen dilute virescentia vel
flavo-virentia vel ochracea, subtiliter pallido-pubescentia; xypho convexiusculo vel fe-
minae saepe sub-plano. Pedes colore corporis fuscescenti-pubescentes, femoribus supra
apice atomis fuscis in vittam obliquam positis, subtus atomis fuscis magis minusve dense
adspersis, in mare saepe subtus densissime conspersis, adhuc maculis majoribus fusce-
scentibus in series duas positis, altera serie ad marginem superiorem, altera in medio;
tibiis spinulis nigris e punctis vix nisi aegerrime distinguendis nascentibus; tarsis ob-
scure fuscis, articulo ultimo nigro.

Gen. V. HOPLOMACHTUS Fies.

Tab. I, fig. 5.

Diagnosis: Corpus oblongo-ovale, ubique nigro-pilosum; capite fortius nu-
tante, pronoto paullo minus quam duplo angustiore, latitudini longitudine ae-
quali, clypeo prominente, fortius arcuato-deflexo, a latere viso ubique fere
aeque lato, basi a fronte bene discreto, ipsa basi in linea oculorum intermedia
posita, angulo basali acuto, faciali sub-acuto, gula obliqua; rostro medium ven-
tris vix attingente; pronoto apice profundius sinuato longitudine paullo angu-
stiore, lateribus inmarginatis, disco apicem versus parum declivi, callis discre-
tis et discoloribus; areola alarum hamo fere a basi venae decurrentis et in
ejus directione emissa; xypho plano, marginibus sub-incrassatis; tarsis posticis
articulis secundo et tertio longitudine aequalibus, ungviculis sat magnis, cur-
vatis, dente basali sat alto, aroliis laminatis medium eorum attingentibus cum

eis connexis.

Habitat species unica in campis, etc.

Descr.: A Tinicephalo FiEB., cui valde affinis videtur, gula obligua, xypho plano
marginibusque lateralibus subincrassatis, tarsis aliter constructis hamoque alarum fere
in directione venae decurrentis posita et mox juxta ejus basin vel fere ab ipsa ea
emissa distingvendus. Corpus oblongum, supra et subtus dense nigro-pilosum, opacum.
Caput latitudine postica pronoti paullo minus quam duplo angustius, fortius nutans et
declive, parum vel vix productum, latitudini posticae longitudine aequale, a latere vi-
sum altitudine haud longius, clypeo prominente, fortius arcuato-deflexo, basi a fronte
bene discreto, ipsa basi in linea oculorum intermedia posita, angulo basali acuto, faciali
sub-acuto, gula obliqua; in specie unica hactenus cognita vertice arcu, fronte macula
utrinque basique clypei nitidis et nigris vel fuscis. Oculi in genas sat extensi, in la-
teribus capitis leviter oblique positi. Rostrum coxas posticas sat longe superans, me-
dium ventris tamen vix attingens, articulo primo medium xyphi attingente. Antennae

in linea intermedia partis oculorum inferioris posita, articulo primo apicem clypei haud
superante, secundo basi pronoti circiter 2/; breviore, articulis duobus ultimis simul sum-
tis paullo breviore, subtilissime pallido-pubescentes, dense nigro-pilosulae. Pronotum
basi longitudine haud duplo latius, lateribus rectis, apice longitudine paullo angustius,
margine apicali fortius sinuato, disco apicem versus parus declive, callis bene discre-
tis, discoloribus. Scutellum basi detectum. Hemelytra completa, membrana bi-areo-
lata. Alae areolarum hamo in directionem venae decurrentis et fere ex ipsa basi ejus
excurrente. Xyphus prosterni aeqvilateraliter triangularis, planum, marginibus laterali-
bus levissime rotundatis sub-incrassatis. Mesosternum postice altius et convexum, apice
late impresso-sinuato. Metasternum valde prominens et convexum. Coxae anticae me-
dium mesosterni parum superantes. Pedes longius et dense nigro-pubescentes, femori-
bus seriatim punctatis, tibiis sat longe nigro-spinulosis, tarsis articulo ultimo secundo
longitudine aequali, nngviculis sat longis, dente basali sat alto.

1. Hoplomachus Thunbergi FaLv.

Diagnosis: Supra griseo- vel fulvo-virescens vel fulvus, dense nigro-pilosus,
antennis fusco-virescentibus vel fuscis, apicem versus nigris; capite punctis
quatuor verticis in arcum postice concavum positis, fronte utrinque macula
magna semi-arcuata basique et lineis duabus clypei nigris vel fuscis, nitidis;
pronoto et scutello punctis fuscis conspersis, illo callis magis minusve fuscis
vel nigris, hoc punctis duobus magnis in medio lineae transversalis impressae
maculaque utrinque mox pone angulum basalem nigris; hemelytris fuscescenti-
bus, vena et sutura clavi, corio plaga lata circa venam cubitalem et margine
externo basique cunei pallidis, fulvis vel griseo-virescentibus aut glaucis, venis
membranae fulvis vel glaucis; femoribus nigro-punctatis, tarsis nigris. Long.
3R 4f—4pm

Syn.: Lygaeus Thunbergi FaLr., Mon. Cim. 91, 72! Phytocoris id. FALL., Hem. Sv.
105, 36! Miris id. Germ., Faun. Ins. Eur. XIII, tab. XIV (figura mala). Capsus id.
Mey., Rh. Schw. 81, 59. F. SamLB.,, Mon. Geoc. 110, 41! Kirscus., Rh. Wiesb. 82, 106.
FLor, Rh. Livl. I, 608, 86. Capsus (Phylus) id. TrOMS.,Op. ent. IV, 451, 117. Hoplo-
machus id. Fies., Eur. Hem. 316, 1. DoucL. et Sc., Brit. Hem. 396, 1, Tab. XIII, fig. 1.
ReuT., Gymn. Sc. et F., 155, 1! SauNp., Syn. Br. Hem. 295, 1. — Lopus Hieracii HAHN,
Wanz. Ins. 1, 144, fig. 73.

Hab. in Chrysanthemo, Hieracio et Galio per Europam fere totam.

Descr.: Corpus supra griseo-virescens, fulvo-virescens vel fulvum, dense nigro-pi-
losum, ut in Zinicephali speciebus plurimis signatum. Caput vertice punctis quatuor
magnis saepe confluentibus, medio autem linea angusta pallida interruptis, in arcum
postice concavum positis, fronte utrinque macula magna semi-arcuata basi cum puncto
verticis confluente, apice truncata, basique et lineis duabus longitudinalibus clypei me-
dium ejus attingentibus fuscis vel nigris, nitidis. Oculi fusci vel badii. Rostrum colore

corporis, apicem versus testaceum, apice fusco. Antennae fusco-virescentes vel fuscae,
apicem versus nigrae, nigro-pilosulae subtilissimeque pallido-pubescentes. Pronotum
punctis fuscis dense conspersum, plerumque linea media longitudinali pallidiore, callis
saturatius pictis, fulvis, tantum marginibus nigris vel fuscis, magis minusve fulvo-adspersis.
Scutellum maculis rotundatis in medio lineae impressae transversalis maculaque utrinque
sub-triangulari ad angulum basalem fuscis vel nigris, cetero punctis nigris parvulis con-
spersum. Hemelytra pilis e punctis minutis fuscescentibus nascentibus, fusca vel fu-
scescentia, vena clavi elevata, sutura clavi utrinque, corii plaga latiore venam cubita-
lem percurrente et interne apicem versus latiore, apice autem ante suturam membranae a
macula fuscescente abrupta, margineque laterali apice latius nec non arcu basali cunei
pallidioribus, fulvis, griseo-virescentibus vel glaucis; membrana venis glaucis vel luteis,
cum areolis sub-aequaliter fumata vel areola minore tota basique vel marginibus fere
omnibus areolae majoris nigricantibus vel nigricanti-conspurcatis, vena brachiali extus
fusco-marginata, limbo toto latissime nigricante, macula parva triangulari ad apicem
cunei apicem areolae minoris attingente sub-hyalina. Pectus flavescens, mesostethio
nigro, macula magna laterali flava. Abdomen nigrum, ventre nigro- ct flavo-pubescente,
marginibus segmentorum omnium apiceque late flavis vel segmentis tantum fascia angu-
sta ante marginem apicalem posita virescenti-flava aut griseo-virescente. Coxae anticae
macula basali nigricante. Pedes cetero cum coxis colore corporis faciei superioris, dense
nigro-pubescentes, femoribus supra punctis nonnullis majoribus marginis inferioris aliis-
que ante apicem in vittam obliquam positis nigris, subtus punctis biseriatis nigris vel
fuscis; tibiis spinulis nigris e punctis minutissimis fuscis nascentibus, apice tibiarum
tarsisque totis nigris.

Gen. VL. THERMOCORIS Pur.
Tab. 1, fig. 6.

Diagnosis: Corpus ovale, supra pilis nigris sat longis facillime autem di-
vellendis vestitum; capite lato, pronoti basi fere tantum ’/,—'/ angustiore, nu-
tante, latitudine posticae aeque longo, vertice depresso, fronte sat declivi, cly-
peo valde prominente, fortiter arcuato-deflexo, a latere viso lato, basi a fronte
discreto, ipsa basi a latere visa vix supra lineam intermediam partis inferioris
oculorum posita, angulo faciali sub-acuto, genis altis, gula distincte obliqua;
oculis maximis, valde prominentibus et convexis, a latere visis oblongis et in
genas haud extensis; rostro coxas posticas paullo superante; antennis sat longe
ante oculorum apicem insertis, articulo primo apicem clypei longius superante;
pronoto apice medio sinuato longitudine haud angustiore, disco apicem versus
parum declivi, callis bene discretis; areola alarum hamo a vena subtensa mox
juxta basin venae decurrentis emissa; xypho prosterni sub-plano, lateribus
praesertim apicem versus distincte marginatis; tarsis posticis articulis secundo
et tertio longitudine aequalibus, ungviculis modice longis, curvatis, dente ba-
sali alto; aroliis brevibus cum eis connexis, tantum medium eorum attingentibus.

Habitat species unica in parte meridionali territorii.

Descr.: Ab Hoplomacho FiEB., cui similis, structura capitis omnino diversa, pro-
noto magis transverso, xypho lateribus marginato divergens. A Pachyzypho FIEB., cui
etiam affine genus, oculis adhuc magis convexis, clypeo multo magis prominente, xypho
plano et saltem apicem versus distincte marginato, haud crasso, tarsorum posticorum
articulis duobus ultimis aeque longis, etc. distinguendum. Corpus ovale, supra fere
nitidulum, pilis longioribus nigris fragilibus et facillime divellendis sat dense vesti-
tum. Caput latum, latitudini pronoti basali circiter !/,—'/; angustius, nutans, api-
cem versus sat productum, latitudini posticae longitudine aequale, a latere visum alti-
tudine haud longius, ut in Hoplomacho FIEB. signatum, vertice depresso, fronte sat de-
clivi, clypeo valde prominente, fortiter arcuato-deflexo, a latere viso lato et latitudine
maxima paullo infra medium, basi a fronte discreto, ipsa basi a latere visa vix supra
lineam intermediam partis inferioris oculorum posita, angulo clypei basali acuto, angulo
faciali sub-acuto vel fere recto, genis altis, gula obliqua, dimidio capite paullo breviore.
Oculi maximi, valde convexi et prominentes, a latere visi oblongi, obliqgve positi et in
genas haud extensi, orbita interiore apicem versus leviter divergentes. Rostrum coxas
posticas paullo superans, apicem segmenti secundi ventralis attingens, articulo primo
medium xyphi paullo superante. Antennae dense nigro-pilosulae, sat longe ante apicem
oculorum insertae, articulo primo apicem clypei longius superante, secundo latitudine
pronoti paullo vel parum breviore et duobus ultimis simul sumtis paullulum longiore
vel his conjunctis aeque longo. Pronotum basi longitudine fere duplo latius, lateribus
rectis, apice longitudine haud angustius, disco apicem versus parum declive, disco punc-
tulatum, callis bene discretis, nigro-pictis; margine basali supra scutellum latissime
sub-sinuato, angulis basalibus obligve et obtuse truncatis. Scutellum basi detectum.
Hemelytra completa, margine externo late rotundata, membrana bi-areolata. Xyphus
prosterni elongato-triangularis, magnus, subplanus, lateribus levissime rotundatis prae-
sertim apicem versus marginatus. Mesosternum apice altius. Metasternum sat con-
vexum. Coxae anticae medium mesosterni superantes. Pedes dense nigro-pubescentes,
femoribus seriatim punctatis, tibiis nigro-spinulosis, tarsis posticis articulo tertio se-
cundo longitudine aeqvali, ungviculis modice longis, curvatis, dente basali acuto.

1, Thermocoris Munieri Pur.

Diagnosis: Supra pallide et sordide stramineus, pilis nigris fragilibus ad-
spersus, fere nitidulus; antennis testaceis, apicem versus fuscis vel nigricanti-
bus; vertice maculis quatuor in arcum postice concavum positis, fronte utrin-
qve macula magna lineis transversis fumata clypeoque basi et lineis duabus
longitudinalibus nigris, nitidis; pronoto callis punctis et lituris nigris conatis,
linea longitudinali pallida in scutellum continuata; scutello punctis duobus im-
pressis ante medium transversim positis fuscis vel nigris; membrana venis pal-
lidis; femoribus punctis vel maculis nigris, superne apicem versus in vittam obli-

qvam collocatis, subtus biseriatis, tarsis nigris. Long. § @ 4—5um.
31

Syn.: Thermocoris Munier: PuT., Pet. Nouv. Ent. I, N:o 130, p. 519!

Hub. in Algeria (Oran!, D. LeTHIERRY; Geryville, D. Dr Mu~ier; Lambessa, D.
OBERTHUER); Graecia (Attical, Parnassos!) et Macedonia!, D. Dr KRUEPER.

Descr.: Primo intuitu Hoplomacho Thunbergi FALL. sat similis, notis genericis
autem optime distingvendus. Corpus pallide et sordide stramineum, supra pilis nigris
facillime divellendis sat dense vestitum, fere nitidulum. Caput flavescens, vertice ma-
culis quatuor in arcum postice fortius concavum positis, fronte utrinque macula magna
lineis transversis formata basi cum punectis verticis confluente, apice truncata, clypeoque
basi vel (Q) tantum puncto basali, lineis duabus longitudinalibus ad medium usque
extensis, linea basali brevissima media apiceque anguste, macula circa insertionem an-
teonarum, loris fere totis () vel tantum macula (@) gulaque (tantum in mare) nigris;
vertice oculo circiter dimidio () vel 3/, — fere duplo (2) latiore, in mare basi utrin-
que fusco, linea orbitali flava. Oculi fusci vel ferruginei. Rostrum flavo-testaceum,
apice fuscum. Antennae testaceae, nigro-pubescentes, annulo basali articuli primi, apice
articuli secundi duobusque ultimis nigris vel fuscis, tertio saepe basi testacea. Prono-
tum pallide stramineum, callis totis () vel tantum marginibus (2) punctis liturisque
nigris conspersis, ante callos in mare saepe minute parcius fusco- vel nigro-punctatum,
disco linea media longitudinali pallida. Scutellum stramineum, linea media longitudi-
nali disci pallida, punctis duobus inpressis in medio lineae transversalis impressae po-
sitis fuseis vel nigris, in mare multo majoribus. Hemelytra pallide straminea, levius
infumata, venis pallidis. Pectus nigrum, maculis circa acetabula et orificia margini-
busque flavis () vel totum pallide stramineum (?). Abdomen nigro-pubescens, nigri-
cans () vel totum stramineum (@). Coxae anticae macula basali nigra. Pedes nigro-
pubescentes, femoribus supra punctis nigris vel fuscis in seriem apicem versus oblique
positam, subtus punctis magnis biseriatis, altera serie ad marginem superiorem, altera
in medio, femoribus anticis tantum serie unica, tibiis nigro-spinulosis, apicibus earum
tarsisque nigris.

Gen. VII.. PACHYXYPHUS Fiss.
Tab. I, fig. 7.

Diagnosis: Corpus ovale, robustum, supra pilis nigris fragilibus, plerum-
que sub-glabrum; capite pronoti basi paullo minus quam duplo angustiore, for-
titer nutante et declivi, antice viso qvinqvangulari, a latere viso altitudine haud
longiore, clypeo haud prominente, basi cum fronte confluente, ipsa basi paullo
infra lineam intermediam oculorum posita, angulo faciali acuto, genis sat altis,
gula obliqua; oculis oblongis, prominentibus, magnis, in genas haud extensis;
rostro coxas posticas sat longe superante, articulo primo apicem xyphi sub-at-
tingente; pronoto apice ipso medio leviter sinuato longitudine fere paullo la-
tiore, disco apicem versus leviter declivi, callis bene discretis, discoloribus vel
discoloriter conspurcatis; areola alarum hamo a vena subtensa emisso, a basi
venae decurrentis paullulum remoto; xypho prosterni crasso, convexo, immar-

ginato; tarsis posticis articulo secundo tertio haud vel parum longiore; ungvi-
culis sat magnis, apice curvatis, aroliis medium ungviculorum longe superanti-
bus, sat latis.

Habitant species hujus generis in parte meridionali territorii.

Descr.: Corpus ovale, supra pilis nigris faciliter divellendis, saepe sub-glabrum.
Caput basi pronoti paullo minus quam duplo angustius, fortiter nutans et declive, an-
tice visum qvinqvangulare, a latere visum altitudine haud longius, fere ut in Thermo-
cori PuT. signatum, vertice ejus margine postico fere convexo-declivi, medio leviter
sub-angulato-producto, clypeo haud prominente, basi cum fronte confluente, levissime
vel leviter arcuato, ipsa basi paullo infra lineam intermediam oculorum posita, angulo
faciali acuto, genis sat altis, gula obliqua, dimidio capitis breviore. Oculi magni, oblongi,
in capitis lateribus leviter oblique positi, in genas haud vel vix extensi. Rostrum seg-
mentum ventralem tertium vel quartum paullo superans, articulo primo apicem xyphi
fere attingente. Antennae nigro-pubescentes. Pronotum basi longitudine duplo vel vix
duplo latius, lateribus rectis, apice longitudine paullo latius, disco apicem versus levi-
ter declive, callis bene discretis, discoloribus vel discoloriter conspersis, margine api-
cali ipso medio levius sinuato. Scutellum basi detectum. Hemelytra completa, mem-
brana bi-areolata. Alae hamo areolae a vena subtensa emisso, a basi venae decurren-
tis paullulum remoto. Xyphus prosterni aequilateraliter triangularis, convexus, crassus,
medio vix visibiliter depressus, totus immarginatus. Mesosternum apicem versus levi-
ter convexius, apice truncatum. - Metasternum convexum. Coxae anticae medium me-
sosterni sat longe superantes. Pedes nigro-pubescentes, femoribus seriatim punctatis,
tibiis spinulis nigris e punctis sat magnis nascentibus, tarsis posticis articulo ultimo
secundo parum vel haud breviore, ungviculis modice longis, apice curvatis.

1, Pachyxyphus caesareus Rrur.
Tab. I, fig. 7 a (caput).

Diagnosis: Supra nigro-pilosus, pilis autem valde fragilibus, saepe sub-
glaber; capite et pronoto nitidis, flavo-testaceis; illo fortiter transverso, antice
viso infra oculos maximos et valde prominentes subito minus longe fere con-
stricto-acuminato, vertice sat depresso maculis quatuor in arcum postice con-
cavum positis, interdum (J) omnino confluentibus, clypeo basi tota vel tantum
puncto medio basali et lineis duabus longitudinalibus genisque totis (J) vel
tantum loris nigro-piceis vel nigris, fronte utrinque macula magna basi cum
maculis verticis confluente, apice truncata piceo-nigra vel (Q) rufo-testacea;
pronoto basi longitudine duplo vel fere duplo latiore, lateribus rufescente, cal-
lis dense nigro-piceo-conspersis vel (Q) tantum marginibus nigro-piceis, disco
rufo-testaceo-conspersis, linea media longitudinali in scutellum continuata pal-
lida; scutello hemelytrisque coccineis, vena et plerumque etiam suturis clavi,
corio sutura clavi, vena cubitali in membranam usque, lineis longitudinalibus

duabus inter hanc et suturam clavi, furca spuria cubiti, margine laterali usque
ad apicem cunei suturaque membranae albido-flavis; femoribus superne apice
punctis nigris oblique positis, subtus punctis magnis nigris vel fuscis bi- vel
tri-seriatis, tibiis spinulis nigris usque ad apicem tibiarum e punctis magnis
nigris nascentibus, apice tibiarum tarsorumque articulo ultimo nigro vel nigro-
fusco, hoc secundo aeque longo; antennis ab apice oculornm longius remotis,
articulo primo apicem clypei longius superante. Long. 3§ @ 6—6',mm

Hub. in Hispania! D. D:r SioNORET, Madrid, DD. MARTINEZ Y SAEZ et BOL1VAR,
Lusitania, D. P. ’OL1VEIRa,

Descr.: Seqvente multo major, capite et pronoto nitidis, capite multo magis trans-
verso aliterque constructo, antennis ab oculorum apice longius remotis articuloque ea-
ram primo apicem clypei longius superante, articulo etiam secundo longiore, clypeo
paullo fortius arcuato, pronoto magis transverso, tibiis usque ad apicem grosse nigro-
punctatis tarsorumque posticorum articulo ultimo secundo haud breviore bene distin-
guendus. Corpus supra nigro-pilosum, pilis autem facillime divellendis, saepe sub-gla-
brum. Caput nitidum, basi pronoti paullo minus quam duplo — fere 2?/; angustius,
cum oculis longitudine circiter %5 (d) — /3 (@) latius, antice visum infra oculos su-
bito constrictum et brevius acuminato-attenuatum, vertice sat depresso, oculo circiter
2/ () vel paullo magis quam duplo (9) latiore; flavo-testaceum, vertice maculis qua-
tuor in arcum postice late concavum positis, interdum omnino confluentibus, clypeo
basi tota vel tantum puncto medio basali (?) et lineis duabus longitudinalibus medium
clypei haud. superantibus, genis totis (d’) vel tantum loris (?) gulaque (tantum in mare)
nigris vel nigro-piceis, hac longe nigro-setosa, fronte utrinque macula magna basi cum
maculis verticis confluente, apice truncata, nigro-picea (d’) vel rufo-testacea (). Oculi
maximi, valde convexi et prominentes. Rostrum testaceum, apice nigro-piceum. An-
tennae longius ante apicem oculorum insertae, articulo primo apicem clypei dimidio
longitudinis superante, articulo secundo latitudine pronoti basali tantum paullulum bre-
viore; flavo-testaceae, dense nigro-pubescentes, articulo primo apicem versus rufescente,
annulo mox ante basin punctisque 3—5 apicalibus nigris, piliferis. Pronotum basi longi-
tudine duplo vel fere duplo latius, flavo-testaceum, lateribus colore in rufescentem ver-
gente, linea media longitudinali pallida; callis vel totis piceo-nigris, tantum parce testa-
ceo-adspersis (d) vel marginibus piceo-conspersis, disco cicatriculis et lituris rufo-testa-
ceis (?). Scutellum magis () minusve (R) saturate coccineum, linea media longitu-
dinali pallida, linea transversali impressa saltem lateribus et punctis duobus mediis
fuscis vel nigris. Hemelytra obscurius () vel pallidius () coccinea, vena et plerum-
que etiam suturis clavi, corio sutura clavi, vena cubitali in membranam usque, lineis
longitudinalibus duabus inter venam cubitalem et suturam clavi, huic parallelis, qua-
rum interna verisimiliter ut vena brachialis censenda, linea e vena cubitali paullo ante
apicem corii ad venam postcostalem oblique excurrente et furcam spuriam formante,
margine laterali ad apicem cunei usque suturaque membranae albido-flavis vel albidis;
membrana venis albidis vel albido-flavis, areola minore nigra, limbo externo maeula
magna oblonga hyalino-albida. Pectus pallide flavens, lateribus rufescens. Abdomen



Hemiptera Gymnocerata Europae. 245

flavescens, marginibus basalibus segmentorum nigris, segmento genitali rufo (d), vel unico-
lor, utrinque serie laterali punctorum rufo-ferrugineorum (2). Pedes dense nigro-pu-
bescentes, femoribus maris apicem versus rufescentibus, maris et feminae superne apice
punctis nigris oblique positis, subtus punctis 2—3 seriatis saepissime magnis nigris vel
fuscis; tibiis ad apicem usque spinulis e punctis magnis nigris nascentibus, apice tibia-
rum articuloque ultimo tarsorum nigro-fuscis vel nigris; articulo ultimo tarsorum po-
sticorum secundo aeque longo. ‘

2, Pachyxyphus lineellus Murs. et Rev.

Diagnosis: Albicans, sat opacus, supra signaturis lineisque croceo-rubris,
nigro-pilosus, pilis autem valde fragilibus; capite leviter transverso, antice viso
infra oculos magnos, sat fortiter prominentes sensim sat longe acuminato, ma-
culis quatuor verticis in arcum postice concavum positis, fronte utrinque ma-
cula magna a lineis transversis formata, clypeo vittis tribus, media brevissima,
fuscis vel rufo-ferrugineis, loris nigris; pronoto callis punctis et lituris fuscis
vel rufo-ferrugineis dense conspersis, vitta disci utrinque laterali maculaque po-
stica in medio posita linea pallida bipartita croceo-rubris, hac linea in scutel-
lum continuata; hemelytris clavo albo, vena utrinque croceo-rubro-cincta, ce-
tero croceo-rubris, limbo toto externo usque ad apicem cunei, vena cubitali in
membranam usque, sutura clavi, lineis duabus longitudinalibus inter suturam
clavi et venam cubitalem lineaque inter hanc et venam postcostalem nec non
sutura membranae albis; venis membranae albis; femoribus superne apice punctis
magnis nigris oblique positis, subtus punctis magnis nigris vel nigro-fuscis, bi-
seriatis, tibiis spinulis nigris basin versus e punctis sat magnis nigro-fuscis
nascentibus, tarsis articulo ultimo nigro-fusco et secundo fere breviore; anten-
narum articulo primo apicem clypei haud superante. Long. 3 @ 4%/ —4'/,mm

Syn.: Capsus lineellus MuLs. et REY, Ann. Soc. Linn. Lyon 1852, p. 113. Pachyzy-
phus id. Figs., Eur. Hem. 317, 1. — Capsus coroniceps CosTa Cent. III, 1852, 41, fig. 7.

Hab. in Cytiso: Gallia meridionalis, DD. MuLsaNT et REy; Corsica!, detexit D.
MeYer-DuER; Hispania!, DD. MEYER-DUER, vAN VOLXEM et BoL1vAR; Italia meridionalis,
D. Costa; Dalmatia (Cattaro), sec. Dr v. HorvaTH; Graecia! et Asia minor!, D. Dr
KRUEPER,

Descr.: Corpus supra albicans, sat opacum, lineis signaturisque croceo-rubris va-
riegatum, nigro-pilosum, pilis autem faciliter divellendis. Caput promoti basi paullo
minus quam duplo angustius, cum oculis longitudine tantum paullulum vel parum latius,
antice visum infra oculos sensim sat longe acuminatum, vertice tantum utrinque ad
oculos levissime depresso, oculo paullo magis quam duplo () latiore; canum vel sor-
dide albidum, vertice maculis quatuor in arcum postice concavum positis, fronte utrin-
que macula magna lineis formata, basi cum maculis verticis confluente, apice truncata,
clypeo vittis tribus, intermedia brevissima, lateralibus medium xyphi attingentibus ni-

gris, fuscis vel rufo-ferrugineis, loris nigris. Oculi magni, convexi et prominentes, fusci..
Rostrum testaceum, apice nigro. Antennae flavo-testaceae, nigro-pubescentes, ad apicem.
oculorum interne positae, articulo primo apicem clypei haud superante, basi nigro, ar--
ticulo secundo latitudine pronoti basali fere !/; breviore. Pronotum basi longitudine:
paullo minus quam duplo latius, canum vel sordide albidum, linea media longitudinali
pallidiore, callis cicatriculis et lituris fuscis vel rufo-ferrugineis dense conspersis, disco
utrinque vitta laterali maculaque postica linea pallida bipartita croceo-rufescentibus.
Scutellum albo-canescens, linea media utrinque croceo-rubro-cincta. Hemelytra clavo
albido-cano vel sordide albo, vena utrinque croceo-rubro-cincta, corio et cuneo cro-
ceo-rubris, margine externe toto, sutura clavi, vena cubitali in membranam usque, li-
neis duabus suturae clavi parallelis inter hanc et venam cubitalem positis lineaque in-
ter venam cubitalem venamque postcostalem nec non sutura membranae albidis vel
canescenti-albis; membrana fumata, venis albidis, areola minore fusca, limbo membra-
nae externo saepe macula magna semi-rotundata hyalina. Pectus et abdomen pallide
flaventia, hoc utrinque vitta rufo-ferruginea vel punctis ferrugineis in seriem positis
(Q). Pedes flavescentes, nigro-pubescentes, femoribus plerumque apice croceo-flavis et
supra punctis nigris oblique positis, subtus seriebus duabus punctorum magnorum fu-
scorum vel nigrorum, altera serie ad marginem superiorem, altera in medio posita, ti-
biis spinulis nigris basin tibiarum versus e punctis majoribus nigro-fuscis nascentibus,
tarsis articulo tertio nigro-fusco et secundo-fere paullo breviore.

Gen. VII. PHOENICOCAPSUS Rsur.

Diagnosis: Corpus ovatum, parum convexum, opacum, supra praesertim
in capite, pronoto et scutello longius pilosum, capite nutante, antice viso sub-
aeqvilateraliter triangulari, apicem versus rostrato-producto, gula recta, sat
brevi, clypeo lato, a latere viso sat fortiter arcuato; antennis articulis duobus
ultimis sat robustis, tertio quarto fere duplo longiore; rostro coxas intermedias
attingente, articulo primo caput parum superante; pronoto lateribus ante angu-
los posticos rotundatos et in femina paullo lobato-productos levissime sinuatis,
antice ad callos submarginatis, margine acuto; xypho prosterni marginato et

“disco apicem versus excavato; tarsis posticis articulo tertio duobus primis si-
mul sumtis longitudine fere aequali.

Hgb. in Europa meridionali.

Descr.: Corpus ovatum, parum convexum, supra (praesertim in cap'ite, pronoto et
scutello) longius pilosum. Caput putans, antice visum sub-aequilateraliter triangulare,
apicem versus longius rostrato-productum; clypeo lato, basi in linea oculorum media
posita, margine antico a latere viso sat fortiter arcuato, genis oculis fere duplo an-
gustioribus, gula recta, sat brevi. Oculi sat magni, laeviores. Rostrum coxas interme-

dias attingens, articulo primo caput parum superante. Antennae pilosulae, corpore (he-
melytris exeptis) circiter dimidio breviores, ad oculorum apicem interne insertae, arti-

culo primo apicem clypei fere attingente, secundo duobus ultimis simul sumtis longi-
tudine aequali, his robustis, articnlo tertio quarto fere duplo longiore. Pronotum tra-
peziforme, apice sat profunde emarginato, lateribus antice ad callos sub-marginatis, ante
angulos posticos levissime sinuatis et margine laterali ubiqve acuto, illis angulis late rotun-
datis, praesertim in Q mnonnihil lobato-dilatatis, margine basali inter angulos recto, disco
leviter convexo, callis discretis, basi apice circiter duplo latiore, apice longitudine paullo
angustiore. Scutellum basi detectum. Hemelytra venis clavi venaque cubitali corii
distinctissimis, feminae discoloribus; membrana bi-areolata. Alae areola hamo instruecta.
Xyphus prosterni lateribus marginatus, disco apicem versus excavatus. Coxae longe ab
epimeris hemelytrorum distantes. Tibiae nigro-spinulosae. Tarsi postici articulo ter-
tio duobus primis simul sumtis longitudine fere aequali, secundo primo longiore.

1. Phoenicocapsus regina Reur.

Diagnosis: Supra longe erecte pallido-pilosus, venis membranae infuscatae
flavis, mas et femina dissimiles; J angustior, supra obscurius ochraceo-testa-
ceus, fuscescenti- et pallidius ochraceo-variegatus, capite punctis et lineis non-
nullis nigris; pedibus flavo-testaceis, femoribus et tibiis basin versus fere au-
rantiacis, tarsis fuscescentibus; ¢ latior, pulchre purpureo-rufa, flavo-variegata,
capite et pronoto punctis nigris signatis; pedibus rufis, apice tibiarum tarsis-
que nigro-fuscis; pronoti angulis posticis nonnihil rotundato-lobatis. Long. &
31/3’ Q 4 mm,

Syn.: Phoenicocapsus regina ReuT., Pet. nouv. ent. II, N:o 152, 54, 2!

Hgb. in Hispania!, D. D:r STAUDINGER (Mus. Berol.).

Descr. Mas: Corpus oblongum, supra obscurius ochraceo-testaceum, longe pal-
lido-pilosum. Caput obscure ochraceo-testaceum, vertice linea utrinque, fronte utrin-
que lineis transversalibus medio abbreviatis clypeoque punctis tribus basalibus obsole-
tioribus nigris. Antennae " articulo secundo triente apicali duobusque ultimis sordide
pallido-testaceis. Pronotum fuscescens, limbo antico, margine laterali, angulis posticis
vittaque antica disci inter callos posita ochraceis. Scutellum fuscescens, macula basali
utrinque vittaque media apicem versus dilatata pallidius ochraceis. Hemelytra clavo
corioque dimidio interiore fuscescentibus, dimidio exteriore corii cuneoque ochraceis,
hoc fere aurantiaco; membrana tota infuscata, venis flavis. Pectus et abdomen fusce-
scentia. Pedes flavo-testacei, femoribus tibiisque basin versus fere aurantiacis, his
nigro-spinulosis; tarsis fuscescentibus. — Femina: Corpus ovatum, supra purpureum,
flavo-variegatum, longius. pallido-pilosum. Caput purpureum, macula media oblonga
frontis et margine postico verticis flavis, vertice oculo circiter duplo latiore, punctis
quatuor in seriem transversalem positis clypeoque punctis tribus basalibus nigris. An-
tennae fuscae, articulo primo toto secundoque, basi et apice exceptis, rufo-testaceis.
Pronotum purpureo-rufum, limbis antico (hoc margine ipso purpureo) et lateralibus la-
tius flavis, vitta percurrente disci medio latiore margineque basali flavis; margine an-



248 0. M. REUTER.

tico callorum puncto unico margineque postico punctis tribus nigris. Scutellum pur-
pureo-rufum, macula basali utrinque vittaque media in parte apicali valde dilatata fla-
vis. Hemelytra purpureo-rufa, vena percurrente clavi, sutura clavi, vena cubitali corii
apguste, embolio toto, marginibus cunei venisque membranae sat obscure fuscae flavis.
Pectus nigrum, marginibus acetabulorum orificiisque flavis. Abdomen nigrum, subtus
marginibus segmentorum ventralium lateribus flavis, ventre apicem versus aurantiaco-
rufo; terebra medium ventris attingente, flava, ipso apice nigra. Pedes rufi, tibiis ni-
gro-spiculosis, earum apice tarsisque nigro-fuscis.

Gen. IX. PRONOTOTROPIS Reur.

Oncotylus p. Fies.
Tab. I, fig. 8.

Diagnosis: Corpus oblongum; capite nutante, apicem versus producto, cly-
peo valde prominente, a latere viso sub-verticali, lato, compresso, margine antico
fortiter aeqvaliterque rotundato-arcuato, apice rotundato, basi in linea (J) vel
paullo supra lineam (Q) inter bases antennarum posita, angulo basali acuto,
angulo faciali recto, genis utriusque sexus sat altis, gula in plano peristomii
posita; rostro apicem coxarum anticarum paullo superante; antennis brevibus,
ante apicem oculorum insertis; pronoto apice profundius sinuato, lateribus si-
nuatis, antice ad callos discretos bene marginatis, margine laterali acuto, disco
antice inter callos carina longitudinali elevata instructo; xypho bene margi-
nato; alarum areola hamo a vena subtensa excurrente, a vena decurrente re-
moto; tarsis posticis articulo tertio duobus primis simul sumtis longitudine ae-

quali; ungviculis sat magnis.

Habitat unica species hujus generis in parte austro-orientali territorii.

Descr. A gen. Amblytylus FieB., REUT., cui nonnihil similis, structura capitis, an-
tennarum, rostri, mesosterni et tarsorum posticorum carinaque pronoti antica longitu-
dinali elevata divergens. A Phoenicocapso REUT. clypei basi minus alte posita, rostro
breviore, etc. distinguendus. Corpus opacum, oblongum. Caput nutans, apicem versus
acuminato-productum, fronte a basi apicem versus sensim leviter declivi, clypeo a la-
tere viso sub-verticali, lato, compresso, margine antico fortiter aeqvaliterque rotundato-
arcuato, basi fere in linea vel paullo supra lineam inter bases antennarum ductam po-
sita, angulo basali acuto; angulo faciali recto; genis sat altis; gula mediocri, in plano
peristomii posita, recta. Oculi oblongi, laeviusculi, in capitis lateribus oblique positi.
Rostrum coxas anticas paullo superans, articulo primo caput haud superante. Anten-
nae ante oculorum apicem remote insertae, breves, articulo primo clypei apicem parum
vel vix superante, secundo pronoti latitudine basali (in femina multo) breviore, duobus
ultimis sat robustis. Pronotum planiusculum, apice longitudini aeque latum vel (Q)
hac fere latius, margine apicali fortius sinuato, angulis apicalibus obtuse rotundatis

lateribus ad medium sensim et leviter; dein autem basin versus multo fortius oblique
ampliatis, antice ad callos praesertim in femina distincte marginatis, marginibus acutis;
basi longitudine paullo minus quam duplo latius, margine basali recto, angulis posticis
rotundatis. Hemelytra completa, membrana bi-areolata. Alarum areola hamo a vena
subtensa emisso, a basi venae decurrentis remoto. Xyphus prosterni planiusculus, bene
marginatus. Mesosternum apicem versus fortius convexum, apice medio late leviterque
impresso. Coxae anticae mesosterni medium attingentes. Femora elongata. Tarsi ar-
ticulo tertio duobus primis simul sumtis longitudine aequali; ungviculi sat magni, sen-

sim latius arcuati, basi dente obtuso armati, aroliis apice libero medium ungviculorum
attingentibus.

1. Pronototropis punctipennis Fres.
Tab. I, fig. 8 (&) et 9 (Q).

Diagnosis:. Mas et femina discolores; glaucus vel virescens, fere unicolor
(®) vel nigro-variegatus (J), supra nigropilosus, antennis pedibusque nigro-
pubescentibus, femoribus dimidioque basali tibiarum dense nigro-punctatis, ti-
biis apicem versus punctis singulis nigris; hemelytris punctis fuscis vel nigris
setiferis dense comspersis. Long. 3 4—4', @ 4%,—5mm

Syn.: Oncotylus punctipennis Fies., Wien. Entom. Monatschr, VIII, 225, 29.

Hgb. in Rossia meridionali (Tosche, Sarepta!), DD. JAKOVLEFF et BECKER;
etiam in Turkestan (Sutkent!, D. FEDTSHENKO; Taschkent!, D. OsCHANIN.).

Descr.: Mas: Caput pronoti basi circiter %; angustius, subtus nigrum, peristomio
glauco-virescente, supra nigrum, vertice macula magna media rhomboidali glauco-vi-
rente, fronte lateribus lituris glaucis medioque macula magna oblonga cum macula ver-
ticis conjuncta lutescente, his maculis subtiliter et remote nigro-punctatis; clypeo ver-
tice oculo duplo latiore. Oculi ferruginei. Rostrum glaucescens, apicem versus ochra-
ceum, apice piceo-nigro. Antennae nigro-pubescentes, articulis duobus primis ferrugineis,
articulo primo dimidioque basali secundi dense nigro-punctatis, punctis articuli primi
ejus apicem versus et in facie inferiore confluentibus; dimidio apicali articuli secundi
ferrugineo, punctis destituto, pallido-pubescente; hoc articulo incrassato, tertio secundo
circiter 1/;, quarto tertio circiter duplo breviore. Pronotum glaucum, antice cum cal-
lis lutescens, vittis duabus mediis longitudinalibus latis nigris basin versus dilatatis et
fuscescentibus, nigro-punctatis, lineam glaucam includentibus signatum, disco punctis
fuscis adspersum. Scutellum fuscum, linea media maculaque utrinque basali glaucis.
Hemelytra glauca, punctis fuscis setam nigram emittentibus dense irrorata, commissura
clavi anguste nigro-fusca; membrana fumata, venis albidis, ad apicem venae brachialis
stria fusca notata. Pectus nigrum, marginibus, mesosterno utrinque macula magna’ la-
terali orificiisque viridi-lutescentibus. Abdomen nigrum, utrinque vitta lata lutescenti-
virescente. Coxae nigrae, virescenti-lutescenti-variegatae. Pedes pallide glauco-viren-
tes, nigro-pubescentes, femoribus parteque dimidia basali tibiarum dense nigro-puncta-
tis, tibiis apicem versus tantum punctis singulis ad bases spinularum nigrarum vel punctis

32

fere omnino destitutis, tarsis sub-ferrugineis, apice articuli ultimi ungviculisqve nigris.
Femina: Corpus totum pallide flavo-virens, supra nigro-pilosum. Caput vertice oculo
‘civeiter 21/, latiore. Oculi fusci. Rostrum virescens, apice piceo-nigrum. = Auntennae
dimidio corpore breviores, nigro-pilosulae, articulo primo basique secundi parcius fusco-
punctatis, articulo secundo basi promoti circiter !/, breviore, duobus ultimis simul sum-
tis hoc paullulum brevioribus. Pronotum et scutellum unicoloriter flavo-virentia, nigro-
pilosa. Hemelytra sordide flavo-virentia, atomis fuscis setas nigras emittentibus dense con-
spersa; membrana fumata, signaturis quam in mare minus distinctis, venis albidis areolis
maculague magna oblonga limbi lateralis hyalinis, areola majore puncto fusco notata, vena
brachiali apicem versus et connectente extus fusco-terminatis. Pectus et abdomen sub-
tus flavo-virentia, hoc dorso nigrum, ventre utrinque vitta angusta laterali lutescente,
subtiliter pallido-pubescente et adhuc basin versus pallide, apicem versus autem nigro-
pilosum. Coxae virescentes. Pedes omnino ut maris, sed femorum colore haud in lu-
teum vergente.

Gen. X. PLACOCHILTUS Fiss.

Hoplomachus subg. Placochilus REUT.
Tab. I, fig. 9.

Diagnosis: Corpus oblongum (3) vel oblongo-ovale (@), supra nigro-pilo-
sum, antennis pedibusque nigro-pubescentibus; capite sat fortiter nutante, api-
cem versus parum producto, clypeo leviter prominente et arcuato, cum fronte
fere confluente, angulo faciali fortins acuto, gula leviter obliqua; oculis fere
totam altitudinem lateris capitis occupantibus, maris valde convexis, orbita inte-
riore sinuatis; antennis ad sinum oculorum insertis et a margine oculorum
paullo remotis; rostro apicem coxarum posticarum attingente; pronoto trans-
verso, lateribus rectis apicem versus fortius angustatis, apice longitudine an-
gustiore et margine distincte sinuato; xypho prosterni convexiusculo, immar-
ginato; coxis anticis medium mesosterni superantibus; tarsis posticis articulo
secundo tertio longiore, ungviculis sat magnis, fortius curvatis, dente basali sat alto.

Hubitat species locis aridis.

Descr.: Corpus oblongum (J) vel oblongo-ovatum (Q), opacum, supra bigro-pilo-
sum. Caput sat fortiter nutans, declive, apicem versus vix productum, latitudini posticae
longitudine subaequale, a latere visum altitudine vix longius, clypeo parum prominente,
basi cum fronte fere confluente, ipsa basi paullo supra lineam oculorum intermediam po-
sita, a latere viso angusto, fortiter deflexo, angulo basali clypei anguloque faciali for-
titer acutis; gula leviter obligva. Oculi magni, oblongi, in genas longissime extensi,
usque ad bucculas autem haud producti, orbita interiore mox ante medium ad apicem
versus sinuati, apice iterum convergentes. Rostrum apicem coxarum posticarum at-
tingens, articulo primo medium xyphi haud attingente. Antennae nigro-pubescentes,
fere paullo supra lineam intermediam partis inferioris oculorum insertae, articulo primo
apicem clypei haud superante. Pronotum basi longitudine vix duplo latius, lateribus

rectis apicem versus sat fortiter angustatis, apice distincte sinuato longitudine circi-
ter Y/, angustius, disco apicem versus declive, callis sat discretis. Scutellum basi de-
tectum. Hemelytra completa, membrana bi-areolata. Alae areola hamo a vena sub-
tensa emisso, a basi venae decurrentis paullulum remoto. Xyphus prosterni triangularis,
acuminatus, lateribus immarginatis nonnihil rotundatis, disco convexiusculo. Mesoster-
num sat convexum. Metasternum apice obtuse rotundatum. Coxae anticae medium
mesosterni superantes. Pedes nigro-pubescentes, tibiis sat longe nigro-spinulosis, po-
steriores etiam nigro-punctatis; tarsis posticis articulo tertio secundo breviore, ungvi-
culis sat magnis, basi dente vix acuto, sat alto, aroliis parvis.

1. Placochilus seladonicus Farw.

Diagnosis: Glaucus, supra pilis sat longis deflexis pilosus, subtus cum an-
tennis et pedibus nigro-pubescens, unicolor vel interdum capite, apice pronoti
basique scutelli aurantiaco-flavis; articulis rostri duobus ultimis, apice tibiarum
tarsisque nigro-fuscis; tibiis nigro-spinulosis, spinulis tibiarum posteriorum e
punctis parvis nigro-fuscis nascentibus. Long. 5'/;,— 6mm.

Syn.: Phytocoris seladonicus FALL., Hem. Svec. 82, 11! Capsus id FLor, Rh. Livl.
I, 607, 85. H. Scu.,, Wanz. Ins. VI, 33, fig. 590. MEY., Rh. Schw. 79, 55. Capsus ( Phy-
lus) id. Tuoms., Op. ent. IV, 450, 114. Placochilus id. Fies., Eur. Hem. 317, 1. Hop-
lomachus (Placochilus) id. REuT., Hem. Gymn. Sc. et Fenn. 156, 2. —

Hgb. in floribus Centaureae scabiosae (sec. D. J. SAHLBERG), Galit molluginis et
veri (sec. D. MEYER-DUER); Europa media et meridionalis: Suecia australis (Scania!,
FALLEN, Oelandia!, D. Prof. BonEMAN), Fennia orientalis, DD. J. SAHLBERG et GUEN-
THER; Livonia, D. Prof. FLoRr; Rossia (Kasan), Germania (Berlin! in museo, Breslau,
D. Scrovtz); Helvetia (Burgdorf), D. MEYER-DUER; Corsica!, D. SAuNDERs; Italia bo-
realis!, D. RE1BER; Persia!, D. Dr SiGNORET. 4

Descr.: Corpus glauco-virescens, supra pilis deflexis nigris sat longis dense pilo-
sum, subtus brevius nigro-pubescens. Caput saepe colore in aurantiaco-flavum ver-
gente, vertice oculo parum (d) vel 4/ (2) latiore. Oculi nigri. Rostrum nigro-fuscum,
articulis duobus basalibus virescentibus. Antennae glauco-virescentes, nigro-pubescen-
tes, apicem versus sordide vel fuscescenti-testaceis. Pronotum glauco-virescens, saepe
apicis colore in aurantiaco-flavum nonnihil vergente. Scutellum saepe basi aurantiaco-
flavescens. Hemelytra membrana cum areolis dilute fumata, venis albidis, vena bra-
chiali extus sulphureo-marginata, macula hyalina ad apicem cunei apicem areolae mi-
noris attingente. Pectus medio mesosterni fusco. Abdomen maculis saepe lateralibus
uni-seriatis nigricantibus, dorso sat obscuro (?). Pedes nigro-pubescentes, tibiis sat
dense longius nigro-spinulosis, saltem spinulis tibiarum posticarum e punctis parvis
nigro-fuscis nascentibus, apice tibiarum tarsisque nigro-fuscis.

Gen. XI. VORUCHIA Rgur.

Tab. 1, fig. 10.

Diagnosis: Corpus oblongum; capite crasso et magno, sub-verticali, antice
viso sub-aeqvilateraliter triangulari, clypeo crasso, arcuato, fere perpendiculari,
a latere viso ubique latitudine subaequali, basi a fronte sub angulo acuto di-
screto, gula brevissima; oculis magnis, vix autem prominentibus (Q); rostro coxas
posticas paullo superante, articulo primo medium xyphi attingente; pronoto brevi,
margine apicali recto vel sub-recto; hamo areolae -alarum e vena connectente
mox juxta basin venae decurrentis excurrente; xypho prosterni basi longitu-
dine latiore, subplano, lateribus et apice obtuse marginato, hoc late rotundato;
tibiis pallido-spinulosis, tarsorum ungviculis majoribus.

Habitat species unica hactenus cognita in parte austro-orientali territorii.

Descr.: Genus hamo alarum areolae e vena connectente emisso insigne. Corpus
oblongum, et crassum, pronoti basi vix magis quam 1/, angustius ejusqve apice paullu-
lum latius, sub-verticale vel valde nutans, antice visum aeque-lateraliter triangulare, a
latere visum longitudini altitudine sub-aeqvale vel hac paullulum brevius; fronte con-
vexiuscula, clypeo a fronte linea transversali impressa discreto, basi longe supra anten-
narum basin in linea oculorum media posita, lato, basi sub angulo a latere viso acuto
prominente, valde declivi — fere perpendiculari, a latere viso ubique latitudine fere
aeqvali, angulo faciali acuto — sub-recto, gula brevi. Oculi magni, sed haud promi-
nentes, orbita interiore recta apicem versus sensim divergentes, in genas sat extensi
(?). Rostrum coxas posticas paullo superans, articulo primo medium xyphi attingente.
Antennae ad apicem oculorum interne insertae, articulo primo apicem clypei vix attin-
gente, secundo latitudini posticae capitis longitudine sub-aeqvali et duobus ultimis con-
junctis breviore. Pronotum breve, trapeziforme, basi recta longitudine duplo latius, la-
teribus rectis apicem versus leviter angustatum, apice longitudine circiter 1/,—?/; la-
tius. Scutellum basi detectum. Hemelytra completa, membrana bi-areolata. Alae hamo
areolae e vena connectente mox juxta basin venae decurrentis excurrente. Prosterni
xyphus basi longitudine latiore, disco plano, lateribus apiceque obtuse marginatis, hoc
late rotundato. Mesosternum breve. Terebra feminae medium ventris haud superans.
Tibiae pallido-spinulosae. Tarsi ungviculis longioribus, sensim arcuatis, aroliis brevibus.

1. Voruchia vittigera Revr.

Diagnosis: Pallide flavo-virens, supra dilute croceo-flava, albo-pubescens,
hemelytris vitta longitudinali limbi interni in clavo et corio fusco-punctata et
in membranae albae partem mediam usque ad apicem ejus extensa fusca, vitta
media longitudinali in apicem cunei excurrente croceo-flava, limbo externo co-
rii late albo. Long Q@ 3%mm

Hgb. in Turkestan (Voruch!), D. FEDTSERENKO.

Descr.: Corpus flavo-virens, albo-pubescens. Caput dilute virescenti-flavum vel
pallidissime croceum, clypeo saepe saturatius virescente, vertice oculo fere 1%, latiore
(?). Oeculi pallidi, albido-virescentes. Rostrum testaceum, basi virescens, apice fusco.
Antennae virescenti-albae. Pronotum dilute virescenti-flavum vel pallidissime croceum,
callis plerumque paullo saturatioribus. Scutellum virescenti-flavam vel pallide croceum.
Hemelytra vitta limbi interni usque ad apicem membranae extensa et in ejus parte
media currente fusca, hac vitta in clavo et corio minute obscurius fusco-punctata et
fusco-pilosula; vitta alia in dimidio exteriore clavi et in medio corii currente usque
in apicem cunei prolongata et cuneum totum colorante croceo-flava; limbo corii externo
late albo; membrana alba, venis dilute croceis, vena brachiali in vitta fusca fuscescente.
Pedes dilute flavescentes, tibiis tarsisqve albidis, illis albido-spinulosis, his apice ar-
ticuli ultimi fusco.

Gen. XII. MALTHACOSOMA Reur.
Tab. I, fig. 11,

Diagnosis: Corpus oblongo-ovatum, pilis nigris destitutum, albo-pubescens;
capite fortiter nutante, apicem versus longius rostrato-producto, latitudini po-
sticae cum oculis longitudine aeqvali, a latere viso autem altitudine longiore,
clypeo basi a fronte bene discreto et prominente, leviter arcuato et a latere
viso ubique fere aeque lato, ipsa basi fere in linea media oculari posita, gula
in plano peristomii posita; oculis in genas longe extensis, magnis; rostro coxas
posticas paullulum superante, articulo primo dimidium xyphi haund attingente;
pronoto margine apicali recto vel sub-recto; hamo areolae venaque decurrente
ex eodem puncto excurrentibus; xypho concavo, lateribus acute et sat alte
marginatis; tibiis fusco-spinulosis, tarsis posticis articulo tertio duobus primis
simul sumtis distincte breviore, sed articulo secundo longitudine aequali, un-
gviculis sat magnis.

Hobitat species unica hactenus cognita in desertis partis austro-orientalis territorii.

Descr.: A genere Leucoptero REUT., cui maxime affine videtur, capite haud trans-
verso, longius rostrato-producto, clypeo multo latiore et aliter comstructo, rostro lon-
giore, xypho lateribus acute marginato, articulo tarsorum ultimo breviore distinguen-
dum. A Solenoxypho REUT. capite minus lato, xypho marginato etc. divergens. Cor-
pus oblongo-ovatum (), pilis nigris omnino destitutum, albo-pubescens, opacum, Ca-
put fortiter nutans, promoti basi circiter 2/, angustius, antice visum acute et longe
qvingvangulare, latitudini posticae longitudine aequale (d), a latere visum altitudinem
latitudine clypei superans, clypeo a fronte bene discreto et prominente, lato et crasso,
leviter arcuato et a latere viso (basi excepta) ubique fere aeque lato, ipsa basi fere in
linea intermedia oculorum posita, angulo faciali acuto, gula dimidio capitis breviore,
in plano peristomii posita. Oculi magni, in genas longe extensi (o), orbita interiore

apicem versus divergentes, vix autem sinuati. Rostrum coxas posticas paullulum su-
perans, articulo primo medium xyphi haud attingente. Antennae paullo supra apicem
oculorum et ad eorum marginem interiorem insertae, articulo primo apicem clypei haud
superante. Pronotum marginibus omnibus rectis vel margine antico medio sub-sinuato
subtilissimeque marginato, apice longitudine haud vel vix latiore, disco apicem versus
levissime declivi, callis minus discretis. Scutellum basi detectum. Hemelytra completa,
membrana bi-areolata. Alae hamo areolae venaque decurrente ex eodem puncto ex-
currentibus. Xyphus prosterni elongato-triangularis, sat concavus, lateribus acute al-
tius marginatus. Mesosternum postice altius, apice truncatum. Coxae anticae meso-
sterni medium longe superantes. Tibiae fusco-spinulosae. Tarsi postici articulo ter-
tio secundo longitudine aequali, duobus primis autem simul sumtls distincte breviore,
ungviculis sat longis.

1, Malthacosoms punctipenne Reur.

Diagnosis: Album vel virescenti-album, supra dense albo-pubescens, he-
melytris albis, punctis minutis fuscis dense aequaliter conspersis, femoribus
subtus minute fusco-conspersis, tibiis spinulis fuscis e punctis minutis fuscis
nascentibus, summo apice articuli tarsorum tertii ungviculisque fuscescentibus;
abdomine flavescente vel virescente, mesosterno dilute ochraceo. Long. &
33/ mm. ;

Hab. in kaestan (Vartsaminor!, Karakatsuk!), D. FEDTSCHENKO.

Descr.: Solenoxypho crassicipiti REUT. colore simillimum, notis genericis supra
datis bene distinctum. Atomophorae albae REuT. etiam simillimum, structura capitis
autem longe diversa, gula distincta, rostro longiore, coxis anticis medium mesosterni
longe superantibus, xypho prosterni multo distinctius et altius marginato, pronoto scu-
telloque inpunctatis, tibiis fusco-spinulosis etc. divergens. Corpus supra album vel vi-
rescenti-album, dense longiusque albo-pubescens. Caput dilute virescenti- vel flave-
scenti-album, unicolor, vertice oculo vix magis quam /; latiore (). Rostrum album,
apicem versus testaceum, apice nigro. Antennae albae, articulo secundo crassiusculo,
latitudine promoti postica paullo breviore, duobus ultimis simul sumtis hoc vix lon-
gioribus. Pronotum album vel dilute virescenti-album, unicolor, basi longitudine vix
duplo latius. Scutellum virescenti- vel flavescenti-album. Hemelytra alba, ubique pun-
ctis minutis fuscis dense et aeqvaliter conspersa; membrana albida, venis croceo-flavis.
Pectus et abdomen virescenti vel flavescenti-alba, mesosterno dilute ochraceo vel fu-
scescente, ventre interdum lateribus et apice maculis fere aurantiacis. Pedes albi, fe-
moribus supra apice parce et minutissime, subtus etiam minutissime sed sat dense
fusco-adpersis, tibiis fusco-spinulosis, spinulis versus basin tibiarum e punctis minutis
fuscis nascentibus, tarsis summo apice articuli tertii ungviculisque fuscescentibus.

Gen. XIII. SOLENOXYPHTUS Reur.

Psallus p. Fies ; Agalliastes p. Fies.; Macrocoleus p. (Fies.) Pur.
Tab. I, fig. 12,

Diagnosis: Corpus fere oblongum vel oblongo-ovale, pilis nigris destitu-
tum, albo-pubescens; capite crasso, valde nutante vel fere verticali, pronoto
basi tantum circiter '/;—, angustiore, apicem versus longius rostrato-produ-
cto, latitudine basali vix vel distincte longiore, clypeo crasso, sat fortiter et
perpendiculariter arcuato-deflexo, gula brevi, interdum vix distinguenda; oculis
magnis, maris in genas sat extensis; rostro apicem coxarum posticarum attin-
gente vel rarius superante, antennis ad apicem oculorum insertis, articulo se-
cunde breviusculo; pronoto margine apicali recto vel sub-recto; xypho proste-
thii convexo, lateribus immarginato, basi autem distincte et fortiter marginato,
disco medio canalicula tenui longitudinali magis minusve distincta instructo;
coxis anticis medium mesosterni longe superantibus; femoribus posticis prae-
sertim feminae incrassatis, nigro- vel fusco-punctatis, tibiis fusco-punctatis, pal-
lido vel albo-spinulosis, tarsis posticis articulo tertio secundo aeqve longo, un-
gviculis sat longis, dente basali acutiusculo, aroliis cum ungviculis connatis
apiceqve eorum medium sub-attingentibus vel adhuc brevioribus.

Habstant species hujus generis in parte meridionali territorii.

Descr.: Corpus oblongo-ovale vel fere oblongum, pilis nigris omnino destitutum,
albo-pubescens, opacum. Caput crassum, pronoti basi tantum !/;—!/, vel parum (iS.
kirgisicus) angustius, valde nutans vel fere verticale, antice visum qvingqvangulare et
apicem versus longius rostrato-productum, latitudine postica vix vel interdum (S. lepi-
dus, @) distincte longius, a latere visum altitudine haud vel vix longius, fronte con-
vexiuscula, clypeo crasso et lato, basi a fronte sat bene discreto et fortius prominente,
fortiter arcuato-deflexo, e latere viso ubique (basi excepta) fere aeque lato, angulo
faciali acutiusculo vel sat acuto; gula brevi, interdum vix distinguenda; genis feminae
altis. Oculi magni et convexi, in lateribus capitis sub-verticaliter positi, feminae in
genas vix vel parum, maris magis minusve extensi. Rostrum coxarum posticarum api-
cem attingens vel hunc superans (S. kirgisicus), articulo primo caput plerumque tan-
tum paullo superante. Antennae ad oculorum apicem interne insertae, articulo primo
apicem clypei haud superante vel vix attingente, articulo secundo breviusculo. Prono-
tum trapeziforme, basi recta longitudine circiter duplo — duplo et dimidio latius, apice
recto vel medio levissime sinuato subtilissimeque marginato longitudine haud angustins,
sed saepe circiter 1/,—1/; vel fere duplo (S. kirgisicus) latius, disco apicem versus parum
declivi, callis sat discretis. Scutellum basi detectum. Hemelytra membrana bi-areolata,
interdum abbreviata. Alarum areola hamo ex eodem puncto ac vena decurrens emisso
vel fere e vena connectente mox juxta originem venae decurrentis excurrente, interdum
minus distincta (S. kirgisicus). Xyphus prosterni aeqvilateraliter triangularis, lateribus
immarginatis, leviter rotundatis, apice acuminato, basi distinctissime et fortiter sub-

carinato-marginatus, convexus vel convexiusculus, medio canalicula longitudinali tenui
magis minusve distincta instructus. Mesosternum fere planum, apice late rotundatum.
Coxae anticae medium mesosterni longe superantes apiceque ab ejus apice tantum
parum distantes. Femora postica praesertim feminae incrassata, nigro- vel fusco-punc-
tulata. Tibiae pallido- vel albo-spinulosae, fusco-punctatae. Tarsi postici articulo ul-
timo secundo longitudine aequali vel sub-aequali, ungviculis sat longis.

1. Solenoxyphus lepidus (Fies.) Pur.
Tab. I, fig. 12 b (caput ), ¢ tarsus.

Diagnosis: Virescens vel flavo-virens, albo- vel fere argenteo-pube-
scens et -pilosulus, capite, pronoto scutelloque linea media longitudinali per-
currente albida, pronoto limbo postico (raro etiam disco) saepeqve etiam basi
scutelli minute et parcius fusco-adspersis, hemelytris punctis virescenti-fuscis
conspersis, basi cunei ut etiam limbo corii externo plerumque magis minusve
late albidis et innotatis, apice cunei saepe fuscescente; membrana albida, ve-
nis flavis, areolis totis vel tantum arcola minore fuscis, macula magna limbi
externi oblonga e regione paullo infra apicem venae cubitalis exeunte et usque
ad apicem membranae extensa nigricante; femoribus supra et subtus nigro-puncta-
tis, tibiis spinulis albis e punctis nigris nascentibus. Long. J, Q 3—3',mm

Syn.: Macrocoleus lepidus (FieB.) Pur., Ann. Soc. ent. France Sér. V, T. IV, p.
222, 13, Tab. VII, fig. 3!

Hab. in Chenopodiaces, ex. gr. Kochia arenaria vel Camphorosma monspeliaca (sec.
Putox), in Tamarice (sec. JAKOVLEFF): Rossia meridionalis (Sarepta, Astrachan!), Turan
(Mangischlak), D. JAKOVLEFF; Gallia meridionalis (Balaruc, Aigues-Mortes!), D. Dr Puton.

Descr.: Corpus virescens vel flavo-virens, supra albo- vel argenteo-pubescens et
praesertim in capite, parte apicali pronoti basique hemelytrorum vage albo- vel argen-
teo-pilosum, pilis autem divellendis, sat fragilibus. Caput pronoti basi circiter /5 (& @)
angustius, antice visum cum oculis latitudine haud (J) vel distincte (?) longius,. cly-
pei basi infra lineam intermediam ocularem posita, vertice oculo fere Y/, (d) vel circi-
ter dimidio (Q) latiore, genis feminae altis; pallide virescens vel flavo-virens, linea
media longitudinali albida. Oculi fusco-ferruginei, feminae in genas haud extensi, ma-
ris circiter medium genarum attingentes. Rostrum albo-virescens, apice nigro. Anten-
nae articulo primo apicem clypei haud attingente, albido-virescentes, subtilissime albo-
-pubescentes, articulo primo apice saepe fuscescenti-conspurcato. Pronotum dilute vi-
rescens vel flavo-virens, disco linea longitudinali saepeqve etiam utrinque macula late-
rali albidis, punctis parvis praesertim in limbo postico parce adspersum, interdum etiam
punctis raris in disco; apice longitudine vix vel paullo latiore. Scutellum dilute vire-
scens vel.flavo-virens, linea media albida, basi, raro etiam disco, punctis nonnullis par-
vis fuscescentibus adspersum, punctis interdum omnino destitutum. Hemelytra dilute
flavo-virentia, punctis obscure virescenti-fuscis dense conspersa, saepe vitta interna ad

venam cubitalem corii, limbo externo basiqve cunei albidis et innotatis, saepe tamen
etiam ubique aeqvaliter punctata, apice cunei interdum fuscescente vel ferrugineo:; mem-
brana albida, venis flavis, areolis totis (vel tantum areola minore) fuscescentibus, limbo
externo macula magna vel vitta lata oblonga e medio marginis exeunte et apicem mem-
branae attingente intusqve ad spatium mox infra apicem venae cubitalis prolongata ni-
gricante; vena brachiali extus apicem versus fusco-marginata. Alae hamo areolae vena-
que decurrente ex eodem puncto excurrentibus. Pectus et abdomen virescentia; hoc
maculis marginalibus in femina ochraceis. Pedes albido-virentes vel -flaventes, tibiis
tarsisque albidis, femoribus supra et subtus punctis interdum magnis interdum minori-
bus densius conspersis, tibiis spinulis albis e punctis nigris nascentibus, apice articuli
ultimi tarsorum ungviculisqve nigro-fuscis.

2. Solenoxyphus crassiceps Reur.
Tab. IV, fig. 6. Tab. I, fig. 12 a (caput).

Diagnosis: Dilute flavo-virescens, subtiliter albo-pubescens, capite inter-
dum dilute fuscescente, pronoto scutelloque linea longitudinali virescenti-alba
notatis; pronoto in Q@ limbo postico minute fusco-consperso; hemelytris albidis
femoribusqve, his supra tantum apice, subtus totis, punctis fuscis minutis
dense conspersis; tibiis spinulis pallidis, in certa luminis directione fuscis, e
punctis parvis fuscis nascentibus; cuneo saepe flavescente; membrana albida,
venis dilute flavescentibus. Long. 3 2% @ 3',pmm™

Syn.: Psallus? fusco-venosus FieB., Wien. ent. Monatschr. VIII, 330, 16! %)

Hab. in Rossia meridionali (Sarepta!), nonnulla specimina D. Prof. FREY-GESSNER
benevolissime communicavit.

Descr.: Corpus dilute flavo-virescens, subtiliter albo-pubescens. Caput pronoti
basi tantum 1/, (o) vel Y3 (R) angustius, antice visum longitudini latitudine aequale
vel sub-aequale, clypei basi in linea intermedia oculorum posita, vertice oculo circiter
Y5 () vel fere duplo (Q) latiore; saepe apicem versus dilute fuscescens, linea media
longitudinali virescenti-albida. Oculi ferruginei vel badii, maris fortiter convexi, in ge-
nas longius extensi, feminae in genas parum extensi. Rostrum testaceum, basi vire-
scens, apice fusco. Antennae articulo primo apicem clypei attingente, secundo latitu-
dine capitis postica paullo () vel vix (?) longiore; virescenti-albae, articulo secundo
saepe apice paullo ferrugineo. Pronotum dilute flavo-virescens vel virescenti-flavum,
lateribus saepe paullo saturatius virescens, linea media praesertim postice distinctiore
albicante, limbo postico feminae minute fusco-consperso; apice longitudine 1/;—1/, la-
tiore. Scutellum dilute flavo-virescens vel virescenti-flavum, plerumqve linea media al-

*) Nomen Freperr in hac specie, normale constructa, ne minime quidem qvadrat; monstrosita-
tem membrana lineis longitudinalibus et transversis pluribus hic illic reticulatim conjunctis Fierer
descripsit; specimina tamen anormalia, illa signatura notata, nec nisi rarissime occurrunt, qvapropter
nomen a D. Fmeser datum mutandum esse censeo.

33

bida. Hemelytra lateribus sub-parallela (d) vel leviter rotundata (), albida, punctis
fuscis dense et aeqvaliter conspersa, vena cubitali cuneoque saepe flavescentibus; mem-
brana albida, venis dilute flavescentibus, areolis dilute grisescentibus. Alae hamo areo-
lae a vena subtensa emisso et a basi venae decurrentis paullulum remoto. Pectus et
abdomen dilute flavo-virescentia, hoc medio saepe albicans, dorso flavo-virescente. Pe-
des albidi, femoribus supra ad apicem punctis nonnullis, subtus ubique punctis minutis
fuscis dense conspersis, tibiis spinulis testaceis in certa directione luminis fuscis e pun-
ctis parvis fuscis nascentibus, tarsis apice articulo tertio fuscescente, ungviculis fuscis.

3. Solenoxyphus (?) kirgisicus Frex-Gess~.

Tab. I, fig. 12 d (tarsus), e (forceps maris sinistra).

Diagnosis: Supra albicans vel (3) albido-virens, albo-pubescens, plerum-
que capite, pronoti callis scutellique basi magis minusve testaceis vel dilute
badiis; pronoto dimidio basali, scutelli apice hemelytrisque atomis fuscis con-
spersis; illis saepe abbreviatis, abdomine paullo brevioribus, membrana parva;
membrana albide-hyalina, venis albis, cum areolis densius fusco-conspersa, in-
fra apicem areolae minoris macula fusca; femoribus punctis fuscis superne ad
apicem parcius subterque dense conspersis, posticis feminae fortiter dilatatis,
apice margineque antico setosis, saepe magis minusve rufescentibus; tibiis spi-
nulis albidis e punctis fuscis. Liong. § macr. 2Y,, Q brach. 2';,—2Y,, marc. 2%/,mm-

Syn.: Agalliastes kirgisicus (BECKER.) FREY-GESSN., Mittheil. Schw. Ent. Ges.
1864, p. 261! Pseudagalliastes id. REUT. in litt.

Hgb. in Rossia meriodinali (Astrachan!, Sarepta!), DD. BECKER et JAKOVLEFF;
Graecia, D. Dr KRUEPER.

Descr.: Species plerumque brachyptera corpore minore, statura latiore, brevius
ovata, rostro longiore, aroliis minoribus etc., distincta. Caput pronoti basi tantum
paullulum (J) vel circiter ¥, (@ brachypt.) — /3 (@ macropt.) angustius, antice vi-
sum cum oculis longitudini latitudine aequale (2) vel levius transversum (d), clypei
basi in linea intermedia oculorum posita, vertice oculo fere duplo (d) vel circiter 2%/
(?) latiore; albicans, fronte magis minusve dilatc rufescente aut badia (?), vel inter-
dum () fere totum testacenm, loris albidis. Oculi badii vel fusci, in genas sat longe
extensi. Rostrum fere medium ventris attingens, apice nigro, articulo primo xyphi api-
cem sub-attingente. Antennae albido-flaventes, articulo secundo latitudine capitis paul-
lulum longiore, tertio hoc circiter 1/, breviore, qvarto tertio fere 2/, breviore (2).
Pronotum basi longitudine circiter duplo et dimidio latius, apice longitndine fere duplo
latius, albicans (?) vel albido-virens (d), callis plerumque dilute testaceis vel badiis, parte
basali dimidia punctis fuscis conspersa. Scutellum albidum vel sordide dilute testa-
ceum vel albido-virens, basin versus flavescens, apice plerumque punctis nonnullis mi-
nus distinctis fuscis. Hemelytra albida, punctis fuscis ubique dense conspersa, formae
brachypterae abdomen sat longe superantia, feminae lateribus fortius rotundata, mem-

brana cum areolis albido-hyalina, punctis nebulisque fuscis vel griseis praesertim api-
cem versus densius collocatis irrorata, venis albis. Pectus albido-flavens (®) vel sor-
dide albido-virens, medio fuscescens (J). Abdomen virescens. Dedes albicantes, coxis
maris leviter fuscescentibus, femoribus superne apicem versus punctis nonnullis in se-
riem obliquam positis fuscis, subter dense fusco-punctulosis, femoribus posticis femi-
nae saepe rufescentibus, fortiter incrassatis, margine antico apiceque setis albidis; ti-
biis spinulis subtilibus albidis e punctis fuscis nascentibus, summo apice fuscescente.

Gen. XIV. LEUCOPTERTUM Reur.
Tab. 1, fig. 13.

Diagnosis: Corpus oblongum (3) vel oblongo-ovatum (Q), pilis nigris
destitutum, albo-pubescens; capite transverso, fortiter nutante vel sub-verticali,
clypeo prominente, fortiter declivi, a latere viso ubique fere aeque lato, basi a
fronte parum vel haud discreto, gula in peristomii plano posita; oculis magnis,
in genas longe extensis; rostro coxas intermedias haud superante, interdum
haud attingente, articulo primo brevi; pronoto margine apicali recto vel ipso
medio sinuato; hamo areolae venaque decurrente ex eodem puncto excurrenti-
bus; xypho prosterni basi nonnihil convexo, apicem versus leviter declivi, acute
triangulari, lateribus immarginato; tibiis pallido-spinulosis, tarsis posticis arti-
culo tertio duobus primis simul sumtis longitudine aeqvali vel sub-aeqvali, un-
gviculis sat magnis, basi dente valde obtuso, aroliis minutis, medium ungvicu-

lorum haud attingentibus.

Habitant species hujus generis in parte austro-orientali territorii.

Descr.: Corpus oblongum (d’) vel oblongo-ovatum (), pilis nigris omnino desti-
tutum, opacum. Caput transversum, fortiter nutans, antice visum breviter qvinqvangu-
lare, a latere visum longitudine et altitudine sub-aequalibus, clypeo basi a fronte pa-
rum discreto, ipsa basi in vel fere in linea oculorum intermedia longius supra basin an-
tennarum posita, prominente, valde declivi, arcuato, angulo basali a latere viso acuto,
angulo faciali acuto vel subacuto; gula in plano peristomii posita. Oculi oblongi, magni,
prominentes, orbita interiore apicem versus sensim leviter divergentes, in genas longe
extensi. Rostrum coxas intermedias haud superans vel haud attingens, articulo primo
brevi. Antennae ad vel mox supra apicem oculorum et ad eorum marginem internum in-
sertae, articulo primo clypei apicem haud vel paullo superante. Pronotum marginibus om-
nibus rectis vel subrectis, apice vix visibiliter sinuatoe. Scutellum basi detectum. He-
melytra completa, membrana bi-areolata. Xyphus prosterni basi nonnihil convexus, api-
cem versus declivis et planus, acute triangularis, lateribus immarginatis, basi autem
subtiliter marginata, interdum medio linea longitudinali impressa. Mesosternum sub-
planum. Coxae anticae medium mesosterni attingentes vel superantes. Femora feminae
paullo incrassata. Tibiae pallido-spinulosae. Tarsi postici articulo tertio duobus primis
simul sumtis longitudine aeqvali vel sub-aeqvali, ungviculis sat magnis sensim arcuatis.
Segmentum maris genitale subter muticum; terebra feminae medium ventris attingens.

1. TLeucopterum longicolle Reur.

Diagnosis : Albicanti-virescens, minus subtiliter albo-pubescens, antennis
pedibusque albido-flavis, tarsorum apice ungviculisque fuscis; hemelytris albis,
corio fascia apicali intus angustiore fusca; cunei apice venisque dilutissime
sulphureis; membrana ad apicem venae cubitalis nebula flavescente; pronoto
basi longitudine vix magis quam dimidio latiore, latreribus sub-sinuatis. Long.
3 4mm.

Huab. in Turkestan (Karak!), D. FEDTSCHENKO.

Descr.: Corpus supra albicanti-virescens, minus tenuiter albo-pubescens. Caput
virescens, fortiter nutans, pronoti basi circiter % angustius, clypeo valde declivi, ver-
tice oculo magno circiter !/, latiore (). Oculi fusci, convexi, prominentes. Rostrum
apicem mesosterni haud attingens, articulo primo brevi et dilatato, apicem capitis paullo
superante, albidum, apice nigro. Antennae albido-flavae, corpori, hemelytris exceptis,
longitudine aequales, articulo primo clypei apicem superante, secundo pronoti latitudini
basali longitudine aeqvali, duobus ultimis conjunctim secundo longioribus, tertio se-
cundo tantum circiter !/; breviore, quarto tertio duplo breviore. Pronotum albido-vi-
rens, basi longitudine tantum circiter dimidio latius, lateribus sub-sinuatis apicem ver-
sus fortius angustatum, apice longitudine distincte angustius, disco apicem versus sat
declive. Scutellum albido-virens, basi flavescens. Hemelytra alba, summo apice clavi
fasciaque corii apicali intus angustiore, fusco-pubescente, fuscis; membrana cum areolis
albida, venis albis, nebula parva infra apicem venae cubitalis flavescente. Pectus et
abdomen virescentia; mesosternum obscure fuscum, Coxae anticae medium mesosterni
attingentes. Pedes albidi, tibiis albido-spinulesis, ipso apice, apice articulorum tarso-
rum, articuli ultimi latius, ungviculisque fuscis.

- 2. Leucopternm candidatum Rzur.

Diagnosis.: Flavescenti-albicans, albo-pubescens, antennis pedibusque al-
bido-flaventibus, oculis, femoribus posticis apicem versus margine supero, ipso
apice tarsorum ungviculisque fuscis; hemelytris albis, vena clavi venaque corii
cubitali coriogue ad suturam clavi sat late, cuneo venisque membranae sulphu-
reis, corio fascia apicali ab angulo externo ad apicem fuscum clavi ducta lim-
boque externo membranae infra maculam magnam ad apicem cunei positam
albo-hyalinam fuscis, membrana extra venam brachialem et pone hujus medium
macula sulphurea; pronoto virescente basi longitudine fere duplo latiore. Long.
d‘ 51/2mm.

Hab. in Rossia meridionali!, D. JAROVLEFF.

Descr.: Corpus flavescenti-albicans, subtus longius albo-pubescens, supra pube-
scentia parciore. Caput valde nutans, albicans, pronoti basi fere duplo angustius, ver-

tice oculo magno circiter 1/; latiore, clypei basi paullo infra lineam mediam oculorum po-
sita (o). Oculi fusci, convexi, prominentes, orbita interiore sinuati (d). Rostrum api-
cem mesosterni attingens, articulo primo apicem capitis paullulum superante, albido-
virens, apice piceo. Antennae albido-flaventes, articulo primo apicem clypei superante,
secundo pronoti latitudine postica breviore. Pronotum virescens, callis albidis, basi
longitudine fere duplo latius, angulis posticis sub-prominulis, apice longitudine vix an-
gustius. Scutellum albido-flavens, apice virescente. Hemelytra alba, sat nitida, vena
clavi, vena cubitali corii, corii sutura clavi praesertim apicem versus sat late cuneoque
dilute sulphureis; membrana dilutissime fumata, intus cum areolis totis maculaque obli-
qua majore ad apicem cunei apicem areolae majoris attingente albo-hyalina; limbo ex-
terno pone hanc maculam latius fusco, venis dilute sulphureis, extus juxta venam bra-
chialem et pone ejus medium macula sulphurea, in certo lumine fuscescente. Pectus
et abdomen flavescenti-albicantia, mesosterno obscure fusco. Coxae anticae mesosterni
medium attingentes. Pedes flavo-albidi, femoribus posticis margine supero apicem ver-
sus fuscescentibus; tibiis subtiliter albo-spinulosis, tarsis ipso apice articuli tertii un-
gviculisque fuscis; articulo ultimo tarsorum intermediorum duobus primis conjunctim
aeque longo, posticorum autem his paullo breviore.

3. Leucopterum fasciatum Jaxovw.
Tab. V, fig. 2. Tab. I, fig. 13 (tarsus).

Diagnosis.: Supra albicanti-virescens vel sordide pallido-flavens, subtiliter
albo-pubescens, capite, pronoto antice, basi scutelli (an semper *) fasciaque
corii apicali ubique latitudine aeqvali fuscis, hemelytris flavescenti-albis, mem-
brana albicante, venis albidis, limbo externo infra maculam albidam ad apicem
cunei positam late fusca; femoribus posticis dimidio apicali (an semper *) ni-
gro-fuscis, summo apice tarsorum fusco; rostro coxas intermedias haud attin-
gente; pronoto basi longitudine circiter duplo latiore, lateribus rectis. Long.
(2 32/3 mm.

Syn.: Psallus fasciatus JAKOVL. in litt.

Hab. in' Rossia meridionali (Bogdo!), commun. D. JAKOVLEFF.

Descr.: Corpus supra albicanti-virescens vel sordide pallido-flavens, subtiliter albo-
pubescens. Caput fere verticale, fuscesce s, clypeo sub-perpendiculari; vertice oculo
circiter %/, latiore (?). Oculi nigro-fusci, convexi, prominentes. Rostrum apicem coxa-
rum anticarum superans, sed intermediarum apicem haud attingens, circiter tertiam
apicalem partem mesosterni attingens, articulo primo capite breviore, testaceum, apice
fuscum. Antennae dilute flavae, articulo secundo latitudine capitis parum longiore.
Pronotum pallide virescenti-flavescens vel pallido-flavens, apice saepe fuscescens, basi

Figura a D:re Fierer colorata differt ab exemplo supra descripto basi scutelli concolore, mem-
brana apicem versus leviter fumata areolis fuscis, minore nigricante, tarsis fuscescentibus, femorum
apice concolore, ad hanc tamen speciem verisimiliter referenda.



262 0. M. REUTER.

longitudine circiter duplo latius, lateribus rectis, apice longitudine paullo latius. Scu-
tellum dilute virescenti-flavescens, basi plerumque fuscescens. Hemelytra sordide fla-
vescenti-albida, apice clavi fasciaque corii apicali intus haud angustiore fuscis; mem-
brana albida, venis flavescenti-albis, limbo externo infra maculam albidam ad apicem
cunei positam late fusca. Pectus et abdomen pallide virescenti-flava. Coxae anticae
medium mesosterni attingentes. Pedes albidi, femoribus posticis dimidio apicali (an
semper?) nigro-fuscis, tibiis spinulis sat longis testaceis densius armatis, tarsis articulo
ultimo ipso apice ungviculisque fuscis.

4. Leucopterum () pallens Reur.

Diagnosis: Supra pallido-flavens, longe albido-pubescens, pilis in certa
directione luminis dilute fuscescentibus, unicolor, tantum oculis, apice rostri
ungviculisque obscure fuscis; rostro coxas intermedias attingente; pronoto basi
longitudine magis quam duplo latiore, lateribus rectis. Long. G 3%,™m

Hgb. in Rossia meridionali (Bogdo!), communic. D. JAROVLEFF.

Descr.: A speciebus praecedentibus clypeo a medio deorsum vergente, tarsorum
posticorum articulo ultimo duobus primis simul sumtis paullo breviore (secundo tamen
longiore), coxis anticis rostroque longioribus divergens et ad genus proprium forsitan
referendum. Corpus supra totum pallido-flavens, longe albo-pubescens, pilis in certa
luminis directione dilute fuscescentibus, subtus flavescens; totum unicolor. Caput lati-
tudine pronoti basali circiter ?/; angustius, fere verticale, clypeo a medio deorsum
vergente; vertice oculo circiter 3/, latiore (). Oculi convexi, nigro-fusci. Rostrum
coxas intermedias attingens, pallide flavens, apice piceum, articulo primo caput supe-
rante. Antennae pallide flaventes, articulo secundo paullulum robusto, latitudini pronoti
posticae longitudine sub-aequales, articulis ultimis conjunctim secundo paullo longiori-
bus, tertio secundo circiter /s breviore, qvarto tertio duplo breviore (). Pronotum
basi longitudine magis quam duplo latius, lateribus rectis, apice longitudine latius,
disco vix declive, callis paullo saturatius flavis. Scutellum basi paunllo saturatius fla-
vum. Hemelytra venis membranae hyalinae pallide flaventibus. Coxae anticae medium
mesosterni longe superantes. Pedes pallide flaventes, tarsis posticis articulo tertio
secundo longiore, sed duobus primis simul sumtis paullo breviore, ungviculis fuscis,
denticulo basali medium attingente.

Gen. XV. HADROPHYES (Fmzs.) Pur
Tab. 1, fig. 15.

Diagnosis: Corpus oblongum; capite transverso, magno et crasso, verti-
cali, a latere viso altitudine breviore, pronoti basi tantum circiter '/, angustiore,
clypeo crasso, perpendiculari, angulo faciali recto; oculis prominentibus; rostro
coxas posticas attingente; antennis in linea inter apices oculorum insertis, ab

ipso apice oculorum paullo remotis; xypho prostethii convexo, immarginato;
coxis anticis mesosterni medium ‘superantibus; femoribus posticis feminae in-
crassatis, tibiis nigro-spinulosis, tarsis posticis articulo secundo tertio longitu-
dine sub-aequali, ungviculis sat longis, leviter curvatis, aroliis minutissimis
cum eis connexis eorumque tantum dentem obtusum attingentibus.

Habitat species unica hactenus cognita in plantis litoralibus partis australis territorii.

Descr.: Gen. Solenoxypho REUT. affinis videtur, capite adhuc majore, a latere viso
altitudine multo breviore, tibiis punctis nigris destitutis, nigro-spinulosis etc. distincta.
Corpus oblongum, crassum, opacum. Caput magnum, latum et crassum, pronoti basi
tantum !/, angustius, verticale, antice visum quinquangulare et latitudine brevius, api-
cem versus nonnihil rostrato-productum, a latere visum altitudine fere duplo brevius,
fronte convexa, clypeo lato a fronte bene discreto, sat prominente, perpendiculariter,
leviter arcuato, a latere viso ubique aeque lato, ipsa basi in linea intermedia partis
inferioris oculorum posita; angulo faciali recto, gula vix distinguenda, genis altis. Oculi
convexi, prominentes, majusculi, sed in genas haud extensi (?). Rostrum coxas posti-
cas attingens. Antennae fere paullo infra apicem oculorum interne insertae, articulo
primo apicem clypei vix attingente, secundo capitis latitudini longitudine aequali. Pro-
notum trapeziforme, breve, marginibus rectis, apicali tamen medio sinuato, apice longi-
tudine 1/,—1/; latius, disco apicem versus parum declive, callis bene discretis. Scutel-
lum basi detectum. Hemelytra completa, membrana bi-areolata. Xyphus prostethii tri-
angularis, convexus, inmarginatus vel basi obsoletissime marginatus. Coxae anticae
mesosterni medium superantes. Femora postica (?) incrassata. Tibiae nigro-spinulo-
sae, posticae spinulis triseriatis, sat dense positis. Tarsi articulis duobus ultimis longl-
tudine sub-aequalibus, ungviculis sat longis, basi ‘dente humili obtuso.

1, Hadrophyes sulphurella (Fies.) Pur.

Diagnosis.: Sulphurea, subtiliter et superne parum pallido-pubescens, he-
melytris pilis nigris, facillime divellendis, cunei basi albida; membrana sub-hy-
alina venis sulphureis; femoribus apicem versus atomis nonnullis nigris minu-
tissimis adspersis, tibiis nigrospinulosis, marginibus nigris, tarsorum articulo
ultimo apice fuscescente. Long. 3%, @ 4mm

Syn. Hadrophyes sulphwrella (FiEB.) Put., Ann. Soc. ent. Fr. Sér. V, T. 1V, p.
220, 9, Tab. VII, fig. 4!

Hab. in Salsola: Gallia (Rogpac, Aigues-Mortes locis salinis, Montpellier!, Bala-
ruc!), Corsica!, Dr PuTon.

Descr.: Corpus oblongum, lateribus sub-parallelum, sulphureum, subtus pallido-
pubescens, supra in hemelytris adhuc pilis facillime divellendis nigris instructum, cetero
fere glabrum. Caput, pronotum et scutellum unicoloriter sulphurea, vertice oculo cir-
citer dimidio (') vel duplo (?) latiore. Antennae corporis colore. Rostrum flavescens, apice
nigro. Hemelytra pronoto circiter triplo et dimidio (2) vel fere qvadruplo (&) lon-
giora, abdomen in mare quam in femina longius superantia, lateribus parallela, sulphu-

rea, cuneo basi albicante vel hyalinescente; membrana fere tota hyalina vel leviter fu-
mata, venis sulphureis, puncto infra apicem vepae cubitalis fusco vel nigricante stri-
aque transversali ab illo puncto ad marginem externam ducta fuscescente vel nigri-
cante. Pectus- et abdomen sulphurea. Pedes colore corporis, femoribus apicem ver-
sus atomis minutis nigris adspersis, tibiis nigro-spinulosis, marginibus anguste nigris,
tarsis apice articuli ultimi fusco, ungviculis nigris.

Gen. XVI. CONOSTETHUS Fise., Revr.

Conostethus Fies. et Xenocoris Fies.
Tab. 1, fig. 16.

Diagnosis: Corpus sat deplanatum, opacum, subtilissime pubescens; capite
verticali, brevi, transverso, clypeo fortiter prominente, perpendiculari, a fronte
optime discreto, infra medium saepissime distincte depresso, unde parte ejus
basali a latere viso apicali convexiore, angulo faciali recto; rostro coxas inter-
medias attingente, articulo primo dilatato, saltem medium xyphi attingente;
oculis in genas haud extensis; antennis ad apicem oculorum interne insertis,
articulo secundo capitis latitudine haud vel paullo longiore; pronoto brevi,
supra scutellum leviter emarginato, lateribus sinuatis; alis areolae, hamo ve-
naque decurrente ex eodem puncto currentibus; xypho plano, crasse marginato
vel fere immarginato; tibiis anticis praesertim maris excurvatis; tarsis posti-
cis articulo tertio secundo longiore, ungviculis longis, levius curvatis, aroliis
brevibus.

Hubitant species hujus generis locis aridis vel salinis inter -herbas.

Descr.: A gen. Stenoparia Fies. pronoti lateribus sinuatis ejusque angulis posti-
cis prominulis, structura tarsorum etc. divergens. Corpus elongatum vel ovale, depla-
natum, opacum, subtilissime pubescens. Caput verticale, latitudine basali brevius, a
latere visum fere quadrangulare altitudineque brevius, vertice plano, fronte convexa,
clypeo a fronte impressione profundiore optime discreto, sub angulo sub-recto fortiter
prominente, perpendiculari, mox infra medium plerumque depresso, unde parte basali
apicali convexiore, angulo faciali recto, ipsa basi paullo supra medium capitis et in li-
nea oculari intermedia posita, genis altis, gula brevi. Oculi prominentes rotundi. Ro-
strum coxas intermedias attingens, articulo primo dilatato fere apicem vel saltem me-
dium (C. venustus) xyphi attingente. Antennae ad apicem oculorum interne insertae.
Pronotum breviter trapeziforme, apice longitudine !/; — fere dimidio latius, lateribus
margineque basali supra scutellum sinuatis; disco callis discretis, linea longitudinali
pallidiore notato, apice margine saepe elevato, elevatione impressione marginis callo-
rum formata. Scutellum basi detectum. Hemelytra membrana bi-areolata, interdum
abbreviata, in hoc casu abdominis longitudine, areola minore formae brachypterae in-
terdum parum distinguenda. Alae areola hamo venaque decurrente ex eodem puncto



